
NUTRENU ADẼLIA

 Mina míade míaƒe tawo to sẽ.
2 Aƒetɔ, míegaƒo ƒu ake hena subɔsubɔ. Eye míaƒe susuwo yi ɣeyiɣi
la dzi, le ŋkeke gbãtɔawo me, esime wo katã wovana Silo hena Aƒetɔ
la ƒe yayrawo. Ke azɔ, fiẽ sia, míeva ƒoƒu ɖe afisia be míase Wò Nya.
Eye abe alesi míenɔ nu srɔm̃ le akpa aɖe le Ŋɔŋlɔa me, bena Alẽvi
la ɖeka koe nye Amesi ate ŋu aʋu Nutrenuawo, alo aɖe asi le Wo
ŋu. Eye míele gbe dom ɖa fiẽ sia, esime míele ŋku lém ɖe Nutrenu
Adẽlia sia ŋu, míele gbe dom ɖa, Fofo Dziƒoʋĩtɔ, bena Alẽvi la naʋu
Esia na mí fiẽ sia. Ematae, míele afisia be míase Egɔme. Eye esime
amea ɖeke meli le anyigba dzi, alo le Dziƒo, si su te o la, Alẽvi ɖeka
koe su te. Eyata Amesi Su te Blibo la nava ʋu Nutrenu la na mí fiẽ
sia, ale be míate ŋu akpɔ ɣeyiɣi ƒe dometsovɔ la godo ko. Esia akpe
ɖe mía ŋu, míexɔ se, Fofo; be le viviti ŋkeke gã, doblukɔ sia si me
míele agbe le la; nàkpe ɖe mía ŋu eye ahana dzideƒo mí. Míeka ɖe
dzi azɔ be míekpɔ amenuveve le Wò ŋku me. Míetsɔ mía ɖokuiwo,
kple Nya la, na Wò, le Yesu Kristo ƒe Ŋkɔ me. Amen.

Miate ŋu anɔ anyi.
3 Fiẽ na mi, xɔñyewo. Enye gomekpɔkpɔ be megale afisia ake fiẽ
sia, be mele Aƒetɔ ƒe dɔ me. Metsi megbe vie ko. Ðeko meyi ɖe…yi
nudzɔdzɔ kpata aɖe me, kuɖe ŋutsu aɖe si le kukum ŋu, hame sia
me tɔ; dadaa nye, alo vana afisia. Eye wogblɔ be ŋutsuvi la le kukum
ɣemaɣi tututu. Eyata me—meyi ɖakpɔ a—ame ƒe vɔvɔli aɖe ko si
mlɔ aba dzi, le kukum, ŋutsu aɖe si nye hanyeti aɖe. Eye le ɣeyiɣi
ʋeea ɖe me ko la, mekpɔ amea tsi tre ɖe eƒe afɔwo dzi, henɔ kafukafu
tsɔm na Aƒetɔ. Eye ale, Mawu, ne míelɔ̃ be miaʋu míaƒe nuvɔw̃o me
ahawɔ nusi le teƒe, hebia amenuveve, yɔ Eyama la, Mawu lɔ̃ faa hele
lalam be yeatsɔe na mí.
4 Ke, azɔ, menya be dzodzo le xɔa me afisia fiẽ sia. Ke—ke enye…
O, mesusu be dzodzo nana la nu tsi keŋ. Eye—eye míele…
5 Mede dzesi zã si va yi, alo egbe la, esiae nye nye ŋkeke adrelia si
mele xɔ me kekeli makpɔmakpɔ, wònye lètriki dzowo ko, mikpɔea;
ele nu srɔm̃, le gbe dom ɖa be Mawu naʋu Nutrenu siawo.
6 Eye ame geɖewo ŋlɔ nu, nye nyabialawo ƒe hatsotso aɖe nyi-…
alo biabiawo nyitsɔ zãme, enye, ɖe kple ɖewoe la, menye biabiawo
kakaka o. Ɖee wonɔ takpekpe dim, alekekee hã; wodi be míagawɔ
ŋkeke ɖeka, be míawɔ…be míawɔ dɔyɔyɔ takpekpe Dzoɖagbe. Ale
ma—ma—madi, mate ŋu, azɔ mate ŋu awɔe faa ne emae nye amewo

ƒe—ƒe didi be yewoawɔe. Miate ŋu abu eŋu kpɔ eye miana manya,
gake ne miedi be miatsi anyi ko la mado gbe ɖa ɖe dɔnɔwo ta.
7 Elabena, metsɔ ɣeyiɣi sia katã ɖo anyi, keŋkeŋ, na Nutrenu
siawo, eye meɖe ɖokuinye ɖe aga na Nutrenuawo.
8 Ekema miate ŋu abu eŋu kpɔ, atsɔe de gbedodoɖa me, eye
emegbe miana manya. Eye mawɔe, ne Aƒetɔ lɔ̃ la, mate ŋui. Gbeɖoɖi
bubu si le asinye la anɔ Albuquerque, New Mexico, eye ema anye le—
le ŋkeke ʋeea ɖewo me tso fifia. Eye ele be mayi aƒe ɖe dɔa ɖewo
ta, kuɖe dzadzraɖo wɔwɔ na takpekpegã bubu le Arizona. Ke ale,
ekema, ne enye Aƒetɔ la ƒe lɔlɔñu! Mido gbe ɖa ɖe eta, eye nye hã
mawɔ nenema ke, ekema míanya nu tso eŋu fũ emegbe vie.
9 Eye mede dzesii fifi laa. Azɔ mekpɔ be…Esi miedze nu ƒoƒo tso
dɔléle ŋu ko la, yee ma va do, mikpɔea. Mekpɔ aƒenɔ sia si nɔ anyi ɖe
afisia tututu. Ne nane mekpe ɖe eŋu o la, manɔ afisia o negbe ɣeyiɣi
via ɖe ko. Ale, ekema, mikpɔea, ɖeko mía—míado gbe ɖa be Mawu
nawɔe. Eyaŋutie miele afisia ɖo, tso didiƒe ke va. Eyata, mikpɔea,
ɖe—ɖeko Gbɔgbɔ Kɔkɔe la nya nusianu, miekpɔa. Ale Wò…
10 Gake, mikpɔea, medi be matsɔ ɣeyiɣi sia ɖo anyi na Nutrenu
siawo, elabena míeɖoe anyi na ema, miekpɔa. Gake ne enye be…
11 Dɔléla nenie le afisia, alekekee hã, siwo va be woado gbe ɖa ɖe
yewo ta? Makpɔ miaƒe asiwo, le afisiafi, kpeɖo. Oo, míatɔwo! Hum!
Enyo, ame nenie abu be asɔ gbe, anye Aƒetɔ la ƒe lɔlɔñu, be míatsi
anyi awɔ esia, atsɔ Dzoɖagbe zãme, ado gbe ɖa ɖe dɔnɔwo ta ko,
awɔ dɔyɔyɔ takpekpe le Dzoɖagbe zãme? Ɖe miadi be miawɔ esia?
Ɖe miate ŋu awɔea? Enyo, ne Aƒetɔ lɔ̃ la, ekema míawɔe. Mikpɔea?
Míe—míele gbedodoɖa takpekpe wɔ ge na dɔnɔwo, Kuɖagbe, alo,
Kwasiɖagbe zãme, alo, Dzoɖagbe zãme, ado gbe ɖa ɖe dɔnɔwo ta.
12 Azɔ, mekpɔ mɔ be numa maxe mɔ na hatsotso ma si gbɔ
meyina, esime metrɔ yina Arizona o. Nɔviŋutsu Norman, ele afiaɖe
le afisia? Ɖe ema xe mɔ na wò ɖoɖo la, Nɔviŋutsu Norman, alo
nanea? [Nɔviŋutsu Gene Norman gblɔ be, “O.”—Tala.] Nɔviŋutsu
Fred kple ame mamleawo, esɔ gbea? [Ame bubuwo gblɔ be, “Esɔ
gbe.”] Mikpɔea? Enyo. Esɔ gbe.
13 Ekema, ne Aƒetɔ lɔ̃ la, Dzoɖagbe zãme míado gbe ɖa ɖe dɔnɔwo
ta, zã ɖeka ko si míaɖe ɖe aga na esia, blibotɔe, ado gbe ɖa ɖe dɔnɔwo
ta ko. Azɔ, ema maganye na Nutrenuawo o. Ne Aƒetɔ aʋu Nutrenu
siawo ko la, ekema míado gbe ɖa ɖe dɔnɔwo ta, Dzoɖagbe zãme.
14 Azɔ, oo, mele ŋudzedze kpɔm le esia ŋu, geɖe ŋutɔ, be masubɔ
Aƒetɔ la le Nusiawo me! Miekpɔ ŋudzedze le Esia ŋua, Nutrenuawo
ƒe ʋuʋu ŋua? [Ƒuƒoƒea gblɔ be, “Amen!”—Tala.]

15 Azɔ, míele nu ƒom tso Nutrenu Atɔl̃ia ŋu alo, Nutrenu Adẽlia,
boŋ. Ke ema tso le—le ta 6 lia ƒe kpukpui 12 lia dzi, yi 17 lia dzi.
Enye Nutrenuawo dometɔ ɖeka si didi. Nu geɖe aɖewo dzɔ le afisia.
Ke azɔ le…
16 Be míagbugbɔ agblɔ nu suea ɖewo siwo míekpɔ zã si va yi, be
míatrɔ yi megbe vie, ga sia game.
17 Eye, kuɖe eŋu la, me—medi be magblɔ nyaa ɖe, hã. Mekpɔ, nu
ene alo atɔ̃ le aɖaka ma me, siwo le vevie nam. Wogblɔ nam be…
Eye tsã ɖe medi be mado taflatse. Ɖe nyaƒoka le dɔ wɔma? Nyaƒoka
le dɔ wɔma? Medi be mado taflatse na nɔvinye osɔfowo kple mi
amesiwo le afisia. Wogblɔ be, nyitsɔ zãme esime menɔ nu ƒom tso—
tso Eliya ŋu, le gaƒoƒo ma si me wonɔ…Esusu be ye ɖeka koe yina ɖe
Kɔkɔdzoe me, alo ye ɖeka koe le ɖeɖe kpɔ ge. Me—megblɔ be ame
alafa adre ɖe akpe adrẽ teƒe. Ele teƒea? [Ƒuƒoƒea gblɔ be, “Ẽ.”—Tala.]
Enyo, medo taflatse vavã ɖe esia ta, nɔviwo. Me—me—menya nu wu
ema. Nu dada le nuƒoƒo me koe, elabena menya be akpe adree. Ɖeko
nyemegblɔe nyuie o. Me…Eye me—meda akpe na mi. Ke ema fia
be…Dzi dzɔm be miele ŋku lém ɖe nusi gblɔ mele la ŋu. Ke miekpɔa,
ekema, ema nye…Elabena, esia la, a—akpe adre wònye.
18 Mexɔ nuŋɔŋlɔ eve alo etɔ̃ kuɖe eŋu, si gblɔ be, “Nɔviŋutsu
Branham, mexɔe se be èwɔ vodada.” Egblɔ be, “Ɖe menye akpe adre
boŋ tsɔwu alafa adrẽ oa?”
19 Mesusu be, “Kakaɖedzitɔe nyemegblɔ be alafa adre o.” Mikpɔea?
Nenema, eye emegbe me…Billy…
20 Eye emegbe me, hafi nànya la, metsɔ nuŋɔŋlɔ bubu. Egblɔ be,
“Nɔviŋutsu Branham, ènɔ…mexɔ se be ègblɔ be alafa adre.”
21 Eye ame ɖeka gblɔ be, “Nɔviŋutsu Branham, ɖe e—ema nye
gbɔgbɔme ŋutega aɖe si—si anye kpɔɖeŋu aɖe koa, eye ètsɔ
kpɔɖeŋua le sɔsɔm kple adrea…?” Eɖea fu na amewo ne èyina
nusiawo ŋu bu ge, mikpɔea. Eye ema, sɔ gbɔ awɔe, eɖe fu na nye
hã.
22 Nane dzɔ egbe esime woɖe Nutrenu sia fia, ale be ɖeko medo go
le xɔa me keŋkeŋ zɔ yi kpoa dzi, ɖaɖi tsa, le kpoa dzi hena ɣeyiɣia
ɖe. Ele teƒe. Esusɔ vie ko wòaxɔ nye gbɔgbɔ enumake dzoe le menye.
Mikpɔea? Ale miagblɔ be, fuɖeɖea? Oo, míatɔwo! Mikpɔea?
23 Nu bubu, mikpɔea, mieziɔna ɖe nusi megblɔna la ŋu. Eye Mawu
abiam akɔŋta ɖe nusi megblɔ na mi la ta. Mikpɔea? Ke eyata ele be
ma—maka ɖe edzi blibotɔe alesi ko woate ŋu aka ɖe dzi, mikpɔea,
kuɖe nusiawo ŋuti, elabena esia nye—nye ɣeyiɣi gãa ɖe si me míele
agbe le. Ɛ̃ ɖe.

24 Menɔ tame bum le dɔyɔyɔ takpekpe la ŋu na Dzoɖagbe zãme. Ɖe
ema ade afɔ ata me na wò, Nɔviŋutsu Neville le afiaɖea? [Nɔviŋutsu
Neville gblɔ be, “Nu ɖeka pɛ hã o. Manɔ afisia tututu.”—Tala.] Enyo
ŋutɔ.
25 Nɔviŋutsu Neville lɔlɔã! Magblɔe na mi, mesusu be, eya ɖeka
ko—ko wowɔ, emegbe patani la bu. Enye…Evelianye ŋu—ŋutɔŋutɔ
kple xɔlɔ̃ wònye nam, magblɔe na mi.
26 Wotu agbadɔ la azɔ, eye Kwasiɖagbe sukuxɔwo kple nusianu sɔ
gbe, le ɖoɖo nu le afisia. Eye mia dome amesiwo gogo afisia, gogo
Jeffersonville la, ne miedi be miava sɔleme la, teƒe nyakpɔa ɖe li na
mi, eye teƒe si miava, Kwasiɖagbe sukuxɔwo keŋ.
27 Nufiala nyuia ɖe, eye Nɔviŋutsu Neville le afisia, na ametsitsiwo
ƒe sukuxɔ, enye kplɔla vavã. Nyemele egblɔm be manae seƒoƒo babla
o, gake anyo wu be manae rosa seƒoƒo sue aɖe fifia tsɔwu kotoklo
ɖeka le eƒe ku megbe. Ke Nɔviŋutsu—Nɔviŋutsu Neville la, medze sii
tso keke nye ɖekakpui me ke. Azɔ, metrɔ vie hã o. Ekpɔtɔ nye Orman
Neville, abe alesi ko wòle ene ɖaa.
28 Meɖo ŋku sasrãkpɔwo dzi. Gɔ̃ hã enyoa dɔme sɔgbɔ be wòkpeam
vaa eƒe nyagblɔti dzi esime wònye Metodiste mawunyagblɔla le dua
me afii. Eye ƒuƒoƒe nyui aɖe nɔ mía si le Clarksville afima, si nye…
Mesusu be woyɔnɛ be Howard Park, Harrison Mɔ dzi Methodiste
hame. Mesusu be afimae wòanya kpɔ wò le, le afima, Nɔvinyɔnu
Neville. Le afima, elabena enye hametɔ-…
29 Metrɔ gbɔ, eye megblɔ na hame si le afisia be, megblɔ be, “Ema
nye…Ema nye ame nyuitɔwo dometɔ ɖeka! Eye le ŋkeke siawo
dometɔ ɖeka dzi la mele enyrɔ̃ ge le Aƒetɔ Yesu ƒe Ŋkɔ me.” Eva
me.
30 Eyae nye si. Ke azɔ ezu evelianye, si le nye axa dzi tututu. Eye
enye bubume, ame dzebubu gbegbe! Enɔa tsi tre ɖe ŋunye ɣesiaɣi
abe…hete ɖe ŋunye ko alesi wòate ŋui. Nya ka kee magblɔ la, ɖeko
wòlɔã ɖe tɔnye dzi hekuna ɖe eŋu. Gɔ̃ hã esime wòva gbã la, mese
Gbedeasi la gɔme ɣemaɣi o, gake exɔ Edzi se henɔ anyi Kplii tututu.
Emae nye bubu, emae dze bubu, na nɔviŋutsu aɖe nenema. Nyemate
ŋu aƒo nu le eŋu wòavɔ o. Ke azɔ Aƒetɔ nayrae. Esɔ gbe.
31 Azɔ ŋgɔdonya via ɖe le etsɔ fiẽ ŋu, le Nutrenu Atɔl̃ia ƒe ʋuʋu ŋuti.
Míegale tɔtrɔ ge ayi megbe ke le zã sia me o, ayi megbe ɖaa alesinu
ko be míakpɔ nu—Nutrenu Atɔl̃ia.
32 Azɔ, míekpɔe be antikristo la nɔ sɔ dom, hekplɔ eɖokui ɖo
nuwuwu, le ŋusẽ etɔ̃ me. Wo katã wozu ŋusẽ ɖeka, eye wodo sɔ liti
la, “Ku,” heyi ɖe aʋli me, yi ɖe tsɔtsrɔ̃ me, afisi wòtso. Eye emegbe
míekpɔ esime…

33 Ŋɔŋlɔ la gblɔ be, “Ne futɔ la va abe tɔsisi ene la, Mawu ƒe Gbɔgbɔ
akɔ aflaga dzi ɖe eŋu.” Eye míekpɔe pɛpɛpɛ alesi woɖo kpe edzi le
Nya la me etsɔ fiẽ, elabena Nu gbagbe ene nɔ anyi siwo—siwo ɖo
eŋu zi—zi ene siwo sɔdola sia do sɔ.
34 Eye ɣesiaɣi la edona sɔ bubu, sɔ ɣi aɖe, eye emegbe sɔ dzĩ aɖe,
eye sɔ yibɔ aɖe, eye emegbe sɔ liti aɖe. Eye míekpɔ, amadede mawo,
kple nusiwo wonye kple nusiwo wowɔ la. Emegbe míetsɔe tẽ yi
hamea ƒe agbenɔɣiwo me, eye nu ma tututue wòwɔ, nenema pɛpɛpɛ.
35 Eyaŋuti, miekpɔa, ne Mawu ƒe Nya bla ɖekae la, ema fia be Esɔ
gbe, miekpɔa. Ɛ̃ ɖe. Mexɔe se be, nusianu si ku ɖe Mawu ƒe Nya me
la ɣesiaɣi la enye “amen.” Mikpɔea?
36 Azɔ, sigbe ame aɖe si gblɔ be yekpɔ ŋutega, hegblɔ be ele
nenema. Oo, wonya be Aƒetɔ lae nae, elabena eva kple ŋusẽ gãa ɖe.
Enyo, ŋutega la ate ŋu asɔ gbe. Gake ne mesɔ kple Nya la o, eye wòtsi
tre ɖe Nya la ŋu la, mele teƒe o. Mikpɔea?
37 Azɔ, le afii la, Mormon nɔviŋutsu alo nɔvinyɔnu aɖewo ate ŋu
anɔ anyi. Eye ate ŋu anye be ame aɖewo axɔ nyaƒoka siawo, azɔ.
Eye nyemedi be magblɔ bena…Amea nyuitɔ ɖewo siwo mía kple
nye míedi be míado go la, woanɔ—woanɔ Mormon-tɔwo dome; ame
ɖɔʋuitɔwo ƒomevi. Eye ale woƒe—woƒe nyagblɔɖila, Yosef Smith, si
Metodiste tɔwo wu le Illinois afisia, le woƒe mɔzɔzɔ me va afisia. Ke
ale ŋu—ŋutsu nyui ma, kple ŋutega la, nyemeke ɖi kura o be ekpɔ
ŋutega o. Mexɔe se be enye ame ɖianukware. Gake ŋutega si wòkpɔ
la tsi tre ɖe Ŋɔŋlɔ la ŋu. Mikpɔea? Eyaŋuti, ele be woawɔ Mormon ƒe
Biblia, be—be woawɔe. Mikpɔea?
38 Esiae le afisia enye Nua, na nyea. Esiae wònye. Susu ma tae, Nya
la ɖeɖe ko. Eyae nye Nua. Mikpɔea?
39 Gbeɖeka la, osɔfo a—a—aɖe tso dzronyigba dzi va afisia, eye
wò…Eye mekpɔe wòdo go kple e—e…enɔ ʋu kum nɔ tsa ɖim, kple
amesi menye…kple nyɔnu a—aɖe. Eye wova takpekpe aɖe me. Eye
mekpɔ be, woku ʋu ŋkeke eve alo etɔ,̃ eya kple nyɔnua ɖeɖe ko, le
kpekpea me, be woava kpekpea me, ɖedu. Eye nyɔnua ɖe srɔ,̃ zi etɔ̃
alo zi ene.
40 Eye osɔfo sia zɔ va amedzrodzeƒea ƒe xɔ si me menɔ la ƒe asadzi,
eye wòƒu du va na asim. Eye mena asie, fɔ ɖe tsitre henɔ dze ɖom
kplii. Mebiae be, megblɔ be, “Ne èvo la, ɖe mate ŋu aƒo nu na wò le
nye xɔ me ɣeyiɣi via ɖe koa?”

Egblɔ be, “Kakaɖedzitɔe, Nɔviŋutsu Branham.”
41 Mekplɔe yi xɔ me. Eye megblɔ na osɔfo la be, megblɔ be, “Bubutɔ,
amegã, ènye amedzro le anyigba sia dzi.” Megblɔ be, “Gake aƒenɔ sia

ŋkɔ blibo aɖe le esi.” Megblɔ be, “Ɖe mie, alo, miezɔ mɔ tso keke teƒe
ale-kple-ale, va ɖo teƒe ale-kple-ale siaa?”

Ebe, “Ɛ,̃ amegã.”
42 Eye megblɔ be, “Mèle vɔvɔm̃ be esia awɔ ɖeƒomevie be nane…?
Nye—nyemele…ɖi kem mi o, gake ɖe mèsusu be ema ata ɖe ŋkɔ nyui
si le asiwò abe osɔfo ene ŋu oa? Ðe mèsusu be ele be míana kpɔɖeŋu
nyuie wu ema vie oa?”

Eye wògblɔ be, “Oo, aƒenɔ sia nye amekɔkɔe.”
43 Megblɔ be, “Nye—nyemeke ɖi ema o.” Gake megblɔ be, “Gake,
nɔviŋutsu, nusi le eme enye be, amesiame si kpɔnɛ la menye
amekɔkɔe o, mikpɔea, siwo le nusi wɔm miele la kpɔm.” Eye megblɔ
be, “Mexɔe se be anyo wu be nàkpɔ nyuie. Esia nye nɔviŋutsu aɖe
ko na nɔvia.” Eye wògblɔ be…Megblɔ be, “Nyɔnu la ɖe srɔ̃ zi ene alo
atɔ̃ azɔ.”

Eye wògblɔ be, “Ɛ,̃ menya nenema.” Ebe, “Ènyaa, me—me…”
44 Megblɔ be, “Miefiana numa le wò hamea me le aƒe o ɖe, alo, ɖe
ema ta o ɖe?”
45 Ale wògblɔ be, “O. Gake,” ebena, “ènyaa, mekpɔ ŋutega kuɖe
eŋu, Nɔviŋutsu Branham.”

Megblɔ be, “Enyo, enyo ŋutɔ.” Megblɔ be…
46 Egblɔ be, “Aɖe fu na wòa?” Ebe, “Mexɔ se be mate ŋu aɖɔ wò ɖo
vie le wò nufiafia me kuɖe eŋu.”
47 Eye megblɔ be, “Esɔ gbe.” Eye wò…Megblɔ be, “A—a—anye
dzidzɔ nam be manya esia, amegã.”
48 Eye wògblɔ be, “Enyo,” ebena, “ènyaa, le ŋutega sia mea,” egblɔ
be, “Menɔ alɔ̃ dɔm.”

Eye megblɔ be, “Ɛ̃ ɖe.” Mekpɔe, azɔ be, drɔẽ wònye. Mikpɔea?
49 Eye wògblɔ be, “Srɔñye la—la,” ebe, “enɔ agbe nɔm kple ŋutsu
bubu,” eye wògblɔ be, “eye menɔ anukware ɖim nam o.” Eye wògblɔ
be, “Emegbe eva gbɔnye, gblɔ nam be, ‘Oo, lɔlɔã, tsɔe kem, tsɔe kem!’
Ebe, ‘Me—me—me—medo taflatse be mewɔe. Maɖi anukware tso
fifia dzi yina.’” Egblɔ be, “Tsã ɖe, melɔẽ ale gbegbe, ɖeko metsɔe ke,
ebe, ‘Esɔ gbe.’” Eye wògblɔ be, “Ekema…”
50 Eye wògblɔ be, “Ènya nusiea? Emegbe mexɔ ŋutega sia ƒe
gɔmeɖeɖe.” Egblɔ be, “Emae nye nyɔnu la.” Ebe, “Kakaɖedzitɔe, eɖe
srɔ,̃ kple—kple bubuawo, le ɣeyiɣi siawo katã.” Eye wògblɔ, bena,
“Esɔ gbe nɛ be wòaɖe srɔ,̃ elabena Aƒetɔ lɔẽ ale gbegbe. Ate ŋu aɖe
srɔ̃ zi geɖe alesinu wòdi, zi alesi…”



NUTRENU ADẼLIA 7
51 Megblɔ be, “Wò ŋutega la vivi ŋutɔ, gake ele adzɔge boo tso Mɔ
tata la si le afii la gbɔ.” Megblɔ be, “Ema—ema mesɔ gbe o, èkpɔea.
Mele be nàwɔ nenema o.” Ale be…Mikpɔea?
52 Gake ne miekpɔ be Ŋɔŋlɔa sɔ kple Ŋɔŋlɔa pɛpɛpɛ la, si wɔe be
wònye dziyiyi ɖaa ne wova kpe la. Ŋɔŋlɔawo, afisi Esia sẽe ɖo le afisia
la, Bubu sia si le afisia vana hesɔa kplii pɛpɛpɛ, heɖea nɔnɔmetata
bliboa fiana.
53 Abe ne wole nya-tsoga tsakɛwo ƒom ƒu ene, le kpɔɖeŋu me. Ne
èkpɔ kakɛ si sɔ ɖe enu. Ɖeke megali si ate ŋu asɔ ɖe ema nu o. Ekema
èle nɔnɔmetata la dam ɖe eteƒe.
54 Eye Ame ɖeka koe ate ŋu awɔ ema, eyae nye Alẽvi la, ke eyata
míele mɔ kpɔm Nɛ.
55 Gake míekpɔe be esime esiawo, sɔdola sia, nye sɔdola ɖeka si do
nenem sɔawo. Eye emegbe míeti eyome ʋuu, hekpɔ nusi wòwɔ kple
nusianu, eye míekpɔ bena, le hamea ƒe agbenɔɣiawo me la, numa
tututue wòwɔ.
56 Ale esi wòdo go yi nɔ lã tutɔ aɖe dzi hewɔ nu tutɔ aɖe la, míekpɔe
be wodɔ ɖeka be wòawɔ aʋa kple nusi wòwɔ la.
57 Wodɔ ɖeka ɖa na agbenɔɣi gbãtɔ, si nye alẽvi…si nye dzata.
Emae nye Nya la, godoo ɖe, Kristo.
58 Esi kplɔe ɖo enye nyitsu, le viviti gbenɔɣia ŋɔli, esime—esime
ha—hame la wɔ ɖoɖo hexɔ nuɖoanyiwo ɖe Nya la teƒe.
59 Ke miɖo ŋku dzi, wotu nu blibo la ɖe nu eve dzi: ɖeka nye,
antikristo; evelia nye, Kristo.
60 Numa ke wòganye egbe. Kristotɔ afã kple afã aɖeke meli o.
Ahamula-ɖɔŋuɖo aɖeke meli o; xevi yibɔ-ɣi aɖeke meli o; gbeɖe,
gbeɖe; nuvɔw̃ɔla-kɔkɔe aɖeke meli o. Gbeɖe. Loo ènye nuvɔw̃ɔla alo
amekɔkɔe. Mikpɔea? Ðeko ve-domesi aɖeke meli o. Loo wogbugbɔwò
gadzi alo womegbugbɔwò gadzi o. Loo èxɔ Gbɔgbɔ Kɔkɔe alo mexɔ
Gbɔgbɔ Kɔkɔe o. Meka seselelãme nenie èɖo o la, ne mexɔ Gbɔgbɔ
Kɔkɔe o la, ɖe mèxɔ Esia o. Mikpɔea? Eye ne Esia yɔ wò fũ la, wò
agbe aɖee afia, ayi ɖe Egbɔ tẽ. Mikpɔea? Amea ɖeke magblɔ nyaa
ɖeke na amea ɖeke tso eŋu o. Woakpɔe, mikpɔea, elabena Nutrenu
Wònye.
61 Azɔ, ke míekpɔ lã mawo, alesi wodo sɔ ɣeyiɣi ɖesiaɖe. Ðeka si
wodɔ ɖoɖa wòle eƒe subɔsubɔdɔ dzi, le dunyahehe ŋusẽwo me, heƒo
ƒu subɔsubɔ ŋusẽwo kple—kple dunyahehe ŋusẽwo, ɖekae. Míekpɔ
bena, Mawu dɔ Eƒe ŋusẽ ɖa be wòawɔ aʋa kplii. Míetrɔ yi megbe
hekpɔ nusi hamea ƒe agbenɔɣia nye, eye míekpɔ megbe; ke enɔ afima,
nenema tututu.

62 Emegbe míekpɔ bena, agbenɔɣi bubu va, eye futɔ la dɔ antikristo
ɖa le mawusubɔsubɔ ƒe ŋkɔ me, le Kristo ƒe Ŋkɔ me, le Hame la ƒe
ŋkɔ me. Ɛ,̃ amegã. Edo go yi le Hamea ƒe ŋkɔ me, gɔ̃ hã. “Emae nye
Hame vavã la,” nenema wògblɔ. Mikpɔea?

Antikristo menye Rɔsia o. Antikristo menye eyae o.
63 Antikristo ɖi tututu abe Kristosubɔsubɔ vavã ene, vaseɖe esi,
Biblia gblɔ be, “Aflu nusianu si womeɖo ɖi o la.” Ele teƒe. Biblia
gblɔ be, “Le ŋkeke mamleawo me la, nusianu si womeɖo ɖi o,
Ametiatiawo.” Egblɔ be, “Ametiatiawo!” Azɔ, ame ɖesiaɖe, tsɔ nya
ma nàkplɔe ɖo le wò axadzi nuŋɔŋlɔ me, nàkpɔ eƒe gɔmeɖeɖe.
Egblɔ be, “Ametiatiawo, siwo woɖo ɖi.” Mikpɔea? “Aflu wo dome
amesiame amesiwo ƒe ŋkɔwo mele Alẽvi la ƒe Agbe Gbalẽ la me tso
xexeame ƒe gɔmeɖoanyi me o.”
64 Esime wowu Alẽvi la la, woŋlɔ ŋkɔwo ɖe Agbalẽ la me. Etsi tre
ɖe Kɔkɔe-Ƒe la fiẽ sia, le Ŋutikɔkɔe me, abe Nyaxɔɖakɔla ene, le nya
xɔm ɖe akɔ na luʋɔ mawo dometɔ ɖesiaɖe si ƒe ŋkɔ le Agbalẽ ma me.
Eye amea ɖeke menya ŋkɔ ma o negbe Eyama ko. Eyae nye Amesi lé
Agbalẽ la ɖe Eƒe asi me, eye Enya. Ne ame mlɔetɔ ma ge ɖe eme la,
ekema Eƒe nyaxɔɖakɔ ŋkekewo wu nu. Edo va be yeabia nusi wòxɔ
nya ɖe akɔ na. Ele Ɖela Ƒometɔ ƒe dɔ wɔm fifia; eye wòva be yeaxɔ
Ye Ŋutɔ tɔwo. Oo, míatɔwo!
65 Ele be ema nana Kristotɔ ɖesiaɖe ɖe—ɖesiaɖe nadzro eɖokui
me, awu eƒe asiwo ɖe dzi le Mawu ŋkume, agblɔ be, “Klɔ ŋunye, O
Aƒetɔ! Kpɔ nye agbe me, eye—eye na makpɔ afisi enye nye gbegblẽƒe.
Mina maɖee ɖa le mɔa dzi, kaba ŋutɔ.” “Elabena ne bebli hafi
woaɖe ame dzɔdzɔe la, afikae nuvɔw̃ɔla kple mawumavɔl̃a ado ɖo?”
Ɖokuimedzodzro ƒe ɣeyiɣie.
66 Eye ne èdi be yeadae ɖe eteƒe, hedi be…eye yeatsɔ Nya sia
nɛ. (Azɔ, nyemedi be, miabiam nya aɖeke kuɖe esia ŋu o, elabena
ana madzo ayi nu bubu dzi; Medi be magblɔ be, ne miele miaƒe
biabiawo ŋlɔm. Mesusu be biabiawo va xoxo, alekekee hã.) Esiae
nye numekuku ʋɔnudɔdrɔ̃ ƒe game. Ele teƒe. Azɔ, míakpɔ esia le—
le Kpẽkukuawo me ne míeva ɖo edzi, ɣesiaɣi si Aƒetɔ anae, alo
Kpluawo, eye míakpɔ numekuku ʋɔnudɔdrɔ̃ ma, esi va me teti do
ŋgɔ na Vɔãwo ƒe emevava. Eye—eye míakpɔ bena enye nyateƒe. Eye
Mawudɔla etɔ̃ siwo wɔ vɔ̃ anyigba, le ɣli dom, minyae be, “Baba!
Baba! Baba na anyigbadzinɔlawo!”

Ke míele agbe le ɣeyiɣi dziŋɔ̃ aɖe me, ɣeyiɣi si…
67 Miekpɔe, ale nusiwo me míele fifia, siwo srɔm̃ míele fifia la, nye
esiwo va le Hame la ƒe dzodzo megbe, mikpɔea, nusiawo le Xaxagã
ƒe ɣeyiɣi me. Eye mesusu be ele be wòali ke le xɔsetɔ ɖesiaɖe ƒe dzi

me, bena Hame sia mele Xaxagã la ƒe ɣeyiɣi me to ge o. Miate ŋu
ada Hame la, le afia ɖeke, ɖe Xaxagã la me o. Me…Miada hamea ɖe
afima, gake menye Ŋugbetɔ la o. Mikpɔea, Ŋugbetɔ la dzo vɔ.
68 Elabena, mikpɔea, Eyama, Nuvɔ̃ aɖeke mele Eŋu o, naneke meli
tsi tre ɖe Eŋu o. Mawu ƒe amenuveve tsyɔ̃ Edzi. Eye nuklotike la tsɔ
nuvɔ̃ ɖesiaɖe yi ɖaa boo, womagaɖo ŋku edzi kura gɔ̃ hã o; menye
naneke o negbe dzadzɛnyenye, blibodede, le Mawu Ŋku me. Oo, edze
be wòawɔ Ŋugbetɔ la nayi Eƒe klowo dzi ado ɣli na Mawu!
69 Nye susuwo yi ŋutinya sue aɖe dzi; ne nyemele miaƒe ɣeyiɣi xɔm
akpa azɔ o la, le ŋgɔdonya sia me. Menye…Me—mele esia wɔm ɖe
taɖodzinua ɖe ta, be mase, vaseɖe esi mase Gbɔgbɔa be esɔ gbe, be
madze egɔme.
70 Esia—esia nye nu kɔkɔe. Mikpɔea? Enye, mikpɔea, amekae nya
nu mawo le afima? Amea ɖeke o negbe Mawu ko. Eye mele be woaɖe
wo afia o, eye woɖo kpe edzi le Biblia me be womaɖe wo afia, vaseɖe
ŋkeke sia dzi o. Esɔ gbe nenema pɛpɛpɛ. Mikpɔea? Wo nye—wobu
wo ŋu kpɔ; gake fifia ele be woasu mía si pɛpɛpɛ, Nyateƒe la, Nyateƒe
si dzi woɖo kpee. Mikpɔea? Mide dzesii.
71 Azɔ, nyɔnuvi sue aɖe—aɖe nɔ anyi le ɣetoɖoƒe, si ge ɖe—ɖe lɔl̃ɔ̃
me ale gbegbe kple…Eƒe nu lé dzi na ŋutsua ɖe. Abe nyiƒlela ene la,
eva afima na Armour Dɔwɔƒea. Eye—eye woɖo nu—nu gã aɖe…
72 Aƒetɔ la va gbeɖeka, aƒetɔa ƒe vi tso Chicago, eye, tsã ɖe, wodoa
ɣetoɖoƒe liƒodzi ƒe awu, gbesiagbe tɔa. Nyɔ—nyɔnuvi siwo le afima,
wodo awu nyuie; wo dometɔ ɖesiaɖe nɔ didim be ŋutsuvi sia nasu
ye si, tsã ɖe, minyae, elabena emae nye amegã la ƒe vi. Eyata, wodo
woƒe ɣetoɖoƒe liƒo dzi wuwo.
73 Eye—eye wowɔna nenema le ɣetoɖoƒe. Woto nudzɔdzɔ mawo
dometɔ ɖeka me medidi o. Eye Nɔviŋutsu Maguire, mesusu be ele
afisia fifia, wolée le dua me esi medo eƒe ɣetoɖoƒe wu o, eye wo—
wodee gaxɔ me. Eye woɖi aƒeme kodzo nɛ, hena wòxe fe ɖe eta,
eye emegbe wona wòyi ɖaƒle ɣetoɖoƒewu aɖe. Eye mekpɔ ame
mamlɛawo wonɔ tsa ɖim kple tu si didi abe ema ene, si wotsɔ kpla.
Ðeko wonɔ nu wɔm abe aƒeviwo ene le afima. Wole agbagba dzem
be yewoanɔ agbe le tsã-ŋkeke ƒe nane, si va yi la me. Mikpɔea?
74 Eye azɔ, le Kentucky la, miele agbagba dzem be mianɔ agbe le
ɣedzeƒe ƒe tsã-ŋkekewo me le afisia, hegatrɔ yi Renfro Bali me kple
nuwo. Èlɔña tɔtrɔ yi blema ŋkekewo me. Nanee le numa hem vɛ.
75 Gake ne ezu be woatrɔ gbɔ, be wòatrɔ va Nyanyui gɔmedzetɔa
gbɔ la, miedina be miawɔ eya o. Miele egbeŋkeke ƒe nane dim,
miekpɔa. Ema fia be, mikpɔea, mie—mie…nane le…



10 NYA SI WOGBLƆ LA

76 Ke nukae ana be ŋutsu a—aɖe nawɔ nu gbegblẽ? Nukae nana
be wònoa aha heɖua agɔ, alo be nyɔnu aɖe nawɔ nu gbegblẽ? Le
esi wòle didim be…Nane le eme, si tsikɔ le wuwum. Nane le ŋutsua
me, si tsikɔ le wuwum. Eye wole didim be yeatsi tsikɔwuame kɔkɔe
ma nu kple xexeame nuwo. Esime, wòdze be Mawue natsi enu. Ewɔ
wò nenema, be tsikɔ nawu wò. Eyatae tsikɔ le wuwòm ɖe nane ŋu.
Mawu wɔ wò nenema, ale be nàtrɔ tsikɔwuame kɔkɔe ma ɖe Eŋu.
Mikpɔea? Gake ne èle didim be yeatsi tsikɔwuame ma nu la…Amea
ɖe nakatse awɔ numa! Tɔwò medzɔ be nàwɔ nenema o, be nàte kpɔ
be yeatsi tsikɔwuame kɔkɔe ma si na tsikɔ le wuwòm ɖe nane ŋu,
eye, azɔ, be nàtrɔe ɖe xexeame ŋu, adi be yeaɖi kɔ nɛ kple xexeame.
Màte ŋu awɔe o. Nu ɖeka koe ate ŋu aɖi kɔ na numa, eye eyae nye
Mawu. Ke Ewɔ wò nenema.
77 Eyata, nyɔ—nyɔnuvi sue siawo do ɣetoɖoƒetɔwo ƒe gbesiagbewu
na ŋutsuvi sia esime wò—wòva afima. Eye wo dometɔ ɖesiaɖe ka ɖe
dzi be ŋutsuvi gbɔna ye si su ge.
78 Wo tɔɖia ƒe vi sue aɖe nɔ afima le lãnyiƒea, ke enye tsyɔẽvi, eye
ale eya ɖeka koe wɔ—wɔa dɔawo katã na amesiawo. Elabena, ele be
wodzra woƒe fetsuwo ɖo keŋ, minyae, eye womate ŋu aklɔ agbawo
o le woƒe asiwo kple nuwo ta. Ke eyae wɔa dɔ sesẽ ŋutɔŋutɔwo katã.
79 Eye ale, mlɔeba la, esi ŋutsuvia va la, wodo go yi ɖaxɔe kple
ɣetoɖoƒetɔwo ƒe mɔnu xoxo aɖe, si nye tasiaɖam. Eye woge ɖe
eme, wonɔ woƒe tuwo dam ɖe ya me le dzidzɔ kpɔm, mienyae, hele
gbevunuwo wɔm. Eye le zã ma me la woɖo ɣeɖuɖu gãa ɖe anyi le
afima, si—si nye gbaɖegbe ƒe ɣeɖuɖu, eye lãnyilawo katã si le afima,
nutowo me, le gegem ɖe eme kple woƒe ɣeɖuɖuwo, kple bubuawo.
Eye, hafi nànya la, tsyo, esia yi dzi, nye yubili aɖe hena ŋkeke eve
alo etɔ.̃
80 Emegbe, le zã aɖe me la, ŋutsuvi sia do go, vaseɖe…dzo le teƒea,
be yeaɖi ɖe eme vie ko le ɣeɖuɖua gbɔ, eye wòdzo le nyɔnuvi siawo
gbɔ. Eye wòva dzɔ be ekpɔe, esi wòyina lãkpɔa gbɔ. Nyɔnuvi sue aɖe,
si ƒe dzedzeme ɖi kɔƒetɔ la le afima. Eye wòdro nuklɔgbã aɖe si tsi
yɔ fũ, eklɔ agbawo. Ke esusu be, “Nyemekpɔe kpɔ tsã o. Me—mebia
ɖokuinye afisi wòtso?” Eyata ɖeko wòɖoe be le yeƒe mɔ dzi la yeaɖi
tsa aƒo xlã a—anyimlɔxɔ la, aɖiɖi ayi afima agatrɔ gbɔ, ato lãkpɔa ƒe
axadzi, eye yeado goe.
81 Enɔ afɔ ƒuƒlu. Etɔ te. Ebɔbɔ eƒe ta ɖe anyi. Ekpɔ amesi wònye, eye
ŋu kpee ŋutɔ. Edze si ame gã sia. Ke nyɔnuvi bubu siawo tɔɖia ƒe vi
koe wònye. Wo fofo nye dɔdzikpɔla le Armour dɔwɔƒe gã sia me, ale
enɔ…Eyi edzi nɔ anyigba kpɔm. Ŋu nɔ ekpem be yele afɔ ƒuƒlu.

82 Egblɔ be, “Wò ŋkɔ ɖe?” Egblɔe nɛ. Egblɔ be, “Nukata mèle afima
le…afisi ame mamleawo le oa?” Eye wòdo taflatse ɖeƒomevie.
83 Ke ale, le zã evelia me la, egalé ŋku ɖe eŋu ake. Mlɔeba la…
Enɔ anyi ɖe xexe afima. Eye wo katã woyi dzi nɔ dzidzɔ kpɔm, kple
nusianu. E—enɔ anyi ɖe lãkpɔa ƒe kpɔ ŋu henɔ eɖiam be wòava, atsɔ
nuklɔtsi aƒu gbe. Eye wònɔ ŋku lém ɖe eŋu. Eye wògblɔ nɛ be, egblɔ
be, “Ènya nye taɖodzinu ŋutɔ si ta meva afisia?”

Egblɔ be, “O, amegã, nyemenyae o.”
84 Egblɔ be, “Nye Taɖodzinu si ta meva afisia enye be madi srɔ̃ aɖe.”
Egblɔ be, “Mekpɔ de nyuie le mewò si mele woawo si o.” Nye susu
nɔ Hamea dzi, miekpɔa. Ebena, “Ɖe nàlɔ̃ aɖema?”

Egblɔ be, “Nyea? Nyea? Nye—nyemate ŋu abu numa ƒomevi ŋu
kpɔ hã o, nyea.”
85 Mikpɔea, emae nye aƒetɔ gã la ƒe vi. Etɔe nye dɔwɔƒewo katã kple
lãnyiƒe siwo le dukɔa katã me, kple nusianu, mikpɔea. Egblɔ be, ebe,
“Ɛ.̃” Ebe, “Nye—nyemete ŋu kpɔ ɖeke le Chicago o. Me—mele srɔ̃
vavã aɖe dim. Mele srɔ̃ si si de nyuie le la dim. Eye nusi dim mele la,
mekpɔe le mewò.” Egblɔ be, “Ɖe nàlɔ̃ aɖema?”

Egblɔ be, “Enyo…” Ewɔ mo yaa ɖee. Eye wògblɔ be, “Ɛ.̃”
86 Ke egblɔ be, “Enyo…” Egblɔ nɛ be yele tɔtrɔ ge ava. Egblɔ be,
“Azɔ, dzra ɖokuiwò ɖo, eye le ƒe ɖeka megbe tso egbe dzi la matrɔ
agbɔ. Enyo…Eye maɖe wò, akplɔ wò adzoe le afisia. Magahiã be
nàwɔ dɔ alea azɔ o. Maɖe wò. Eye mayi Chicago, eye matu aƒe na wò
abe esi tɔgbe mèkpɔ kpɔ o.”
87 Eɖo ŋu be, “Aƒe menɔ asinye kpɔ kura—kura o. Tsyɔẽvie menye,”
nenema wògblɔ.
88 Egblɔ be, “Matu aƒe na wò, aƒe ŋutɔŋutɔ.” Ebe, “Matrɔ ava.”
89 Enɔ kadodo me kplii, le ɣeyiɣi ma me, le ƒea me. Ewɔ nusianu si
wòate ŋu awɔ, be yeadzra ga sɔgbɔ ɖo le eƒe dɔlla ɖeka gbeɖeka fetu,
alo nusianu si wòxɔna abe fetu ene la ŋu, be yeaƒle eƒe alɔléwu la.
Hamea ƒe kpɔɖeŋu deblibo! Mikpɔea? Mikpɔea? Edzra eƒe awu ʋlaya
ɖo wòsɔ gbe.
90 Eye, minyae, esi wòɖe srɔɖ̃ewu sia fia la, tɔ—tɔɖia ƒe viwo gblɔ
be, “Tsyoo, wò vi dahe, tsibome sia. Èdi be yeabui be ŋutsu ma tɔgbe
aɖo nane awɔ kpli wòa?”
91 Egblɔ be, “Gake edo ŋugbe nam.” Amen. Ebe, “Edo ŋugbe.” Ebe,
“Mexɔ eƒe nya dzi se.”
92 “Oo, ɖeko wòdo wò movitɔ.” Wogblɔ be, “Ne aɖe amea ɖe kura
la, aɖe yewo dometɔ ɖeka.”

93 “Ɛ,̃” egblɔ be, “gake edo ŋugbe nam. Mele mɔ kpɔm nɛ.” Amen.
Nye, hã.
94 Ale, enɔ megbe tsim, nɔ megbe tsim. Ŋkekea va ɖo mlɔeba, gaƒoƒo
aɖe si wòle be wòanɔ afima, ale wòdo eƒe awu la. Eye mese nyaa ɖeke
tso egbɔ gɔ̃ hã o. Gake enya be ele vava ge, eyata edo eƒe srɔɖ̃ewuwo,
hedzra nuwo ɖo.
95 Enyo, ekema wokoe vavã le afima. Elabena, dɔƒetɔ gã dɔ ame
na—na dɔdzikpɔla la, alo—alo be…Nyɔnuviawo dometɔ aɖeke mese
naneke tso eŋu o, eyata ɖeko wonye nya ɣaɣla aɖe na wo katã. Esia
hã, nyee. Kakaɖedzitɔe la, enyee.
96 Gake nyɔnuvi sia, le wo katã ŋkume ko la, le nya si wògblɔ nɛ be
yeatrɔ ava kplɔe nu.
97 Ale, woyi dzi nɔ ekom. Eye woda woƒe asiwo ɖe wo nɔewo dzi,
henɔ ɣe ɖum ƒo xlãe. Wobe, “Ha!” Woko nu, minyae, nenema, wobe,
“Vi dahe, tsibome, sue!”
98 Ðeko wòtsi tre ɖe afima, ŋukpe via ɖeke hã mewɔe o. Elé eƒe
seƒoƒowo ɖe asi. Eye eƒe srɔɖ̃ewu la sɔ gbe keŋ; eʋli, mienyae. “Eƒe
Ŋugbetɔ la dzra Eɖokui ɖo.” Mikpɔea? Elé eƒe seƒoƒowo ɖe asi daɖi,
le elalam.
99 Wogblɔ be, “Azɔ, megblɔe na wò be alakpae. Mikpɔea, megbɔna
o.”

Egblɔ be, “Egasusɔ minuti atɔ̃ nam.” Ebe, “Yeanɔ afisia.”
Oo, ɖeko wokoe!

100 Eye le ɣeyiɣi ma me lɔƒo la gaƒoɖokui xoxoe la fia asi minuti atɔ,̃
wose sɔwo ƒe duƒuƒu, ke nɔ totrom le tasiaɖamfɔawo te. Tasiaɖam
xoxoa tɔ te.
101 Eti kpo tso wo dome, eye wòdo go ɖe ʋɔtrua nu. Eye wòti kpo
le tasiaɖam la me, eye nyɔnua dzo dze eƒe abɔwo me. Egblɔ be, “Evɔ
keŋ azɔ, lɔlɔã.” Egblẽ etɔɖia ƒe vi kɔmahatsɔŋkɔwo ɖe afima wonɔ
anyi, nɔ nu kpɔm. E—edzo yi Chicago, yi eƒe aƒe me.
102 Meganya ŋugbedodo gã bubu, si hã, sɔ kple ema. “Meyi be
madzra teƒe ɖo ɖi na mi; atrɔ gbɔ va axɔ mi.” Woate ŋu anɔ gbɔgblɔm
be míekutsu. Gake, nɔviŋutsu, na nye, fifi laa la, eye esi Nutrenu
siawo le ʋuʋum alea, le nukunu nu sia te la, Mate ŋu ase gbeɖiɖia
kloe, esime ɣeyiɣi ƒe gaƒoɖokui ma le gbe ɖem yi ɖe Mavɔmavɔ
me afima. Mate ŋu akpɔ Mawudɔla ma kloe wòtsi tre ɖe afima le
gbɔgblɔm be, le mawudɔla adrelia ma ƒe Gbedeasi ƒe nuwuwu la,
“Ɣeyiɣi maganɔ anyi o.” Ŋugbetɔ sue, wɔnuteƒe ma adzo ayi Yesu ƒe
abɔwo me ŋkeke siawo dometɔ ɖeka, woakɔe yi Fofo la Ƒe me. Mina
míabu nusiawo ŋuti esime míele edzi yim azɔ.

103 Mide dzesi dzata la ƒe subɔsubɔdɔ, Nya la; nyitsu la, dɔsesẽwɔwɔ
kple vɔsasa; nudzraɖolawo, ƒe nunya; kple—kple hɔ̃ ƒe agbenɔɣi, si
gbɔna, be woalé nusiawo eye woaɖe wo afia atsɔ wo afia.
104 Azɔ le eto zãme ƒe subɔsubɔdɔ la, míekpɔ hã, bena, nyaɣaɣla gã
la ʋu kple Nutrenu sia, nusi tovo sã na gɔmesese si nɔ asinye tsã.
Ɖeko menɔ ebum be esɔ gbe, mexɔnɛ se ɖaa be luʋɔ mawo siwo le
vɔsamlekpuia te la wonye Kristotɔ xɔsetakula gbãtɔwo. Gake míekpɔ,
le zã si va yi me bena, esime Aƒetɔ Mawu ʋu Nutrenu ma na mí la,
mele bɔbɔe kura o. Menye woawoe o. Wodzo yi Ŋutikɔkɔe me, tẽ yi
go kemɛ dzi, eye afimae wole. Míekpɔ be wonye Yudatɔ siwo va le
ɣeyiɣi ma me, afisi…
105 Tso le ame akpe alafa ɖeka blaene vɔ eneawo ƒe yɔyɔ dzi azɔ,
nusi me míage ɖo fiẽ sia kple etsɔ la. Eye—eye le Nutrenu Adẽlia
kple Adrelia domee la, woyɔ ame akpe alafa ɖeka blaene vɔ eneawo.
106 Eye emegbe míekpɔ, bena wonye xɔsetakukula siwo wowu, eye
gake hã wome…Wodo awuʋlaya ɣiwo, gake woƒe ŋkɔwo le Alẽvi la ƒe
Agbe Gbalẽ me. Eye wona wo awuʋlaya ɣiwo, wo dometɔ ɖesiaɖe.
Eye míetsɔ ema. Ke menye naneke le xexeame o, nyemexɔe se o,
negbe Yudatɔwo ƒe—ƒe hatsotso ma sie to ŋgɔdo-xaxagã ƒe ɣeyiɣi
me. Esi ke, le aʋa mamle siawo ƒe game la, wonɔ…wowɔ…Wokpɔ
amesiame lé fu wo. Eye Eichmann wu wo dome ame milionwo le
Germania. Ɖeko miese ʋɔnudɔdrɔ̃ la. Wowu ame maɖifɔ miliɔn geɖe,
Yudatɔwo, le esi wonye Yudatɔwo ta ko; menye nu bubua ɖeke ta o.
107 Biblia gblɔe le afisia, bena, “Wowu wo le Mawu ƒe ɖaseɖiɖi si le
wo si ta, le—le Mawu ƒe Nya la ta, kple ɖaseɖiɖi si wolé ɖe asi ta.”
Azɔ míekpɔ bena Ŋugbetɔ lae nye Mawu ƒe Nya kple Yesu Kristo ƒe
ɖaseɖiɖi. Amesiawo la Yesu Kristo ƒe ɖaseɖiɖi mele wo si o.
108 Eye míekpɔ bena Biblia gblɔ, bena, “Israel katã, Israel si woɖo
ɖi la, lakpɔ ɖeɖe,” Romatɔwo 11. Azɔ míenya nenema. Eye míekpɔ
luʋɔ mawo le afima.
109 Azɔ mikpɔ alesi wòte ɖe eŋu ɖa. Nukaŋuti esia mate ŋu ava me
tsã oa? Elabena numa medzɔ kpɔ tsã o. Azɔ miate ŋu akpɔe, miekpɔa.
Mikpɔea, Gbɔgbɔ Kɔkɔe gã la, ɖee wòkpɔ nenem nuwo gbɔna le—
le agbenɔɣiawo kple ɣeyiɣiwo me. Eye fifia wole eɖem fia, eye ale
miakpɔ afima akpɔe be enye Nyateƒe. Eyae ma le afima.
110 Azɔ, enye—enye xɔsetakulawo le xaxagã la me, alo le Eichmann
ƒe ŋgɔdo-xaxagã la me. Azɔ, ɖeko wonye kpɔɖeŋu na ame akpe alafa
ɖeka blaene vɔ eneawo ƒe xɔsetakulawo, esi me míele gegem ɖo, le
Nutrenu Adẽlia kple Adrelia domee. Mikpɔea?
111 Eye Nutrenu Adrelia nye nu ɖeka ko, evɔ, eye esia la, “Ɖoɖoe zi
le Dziƒo anɔ gaƒoƒo afã.” Ke azɔ Mawu ɖeka koe ate ŋu aɖe ema afia.

Womedo sɔlie gɔ̃ hã, le afia ɖeke o. Ema enye etsɔ fiẽ. Mido gbe ɖa
ɖe tanye. Mikpɔea?
112 Azɔ, míede dzesi azɔ, esime míele gegem ɖe Nutrenu Adẽlia me.
Azɔ Dziƒo Fofo la nakpe ɖe mía ŋu esime míanɔ anyi kpoo azɔ na
Nutrenu Adẽlia sia. Azɔ esia nye kpukpui 12 lia le ta 6 lia me.

Eye esime wò…wòɖe nutrenu adẽlia ɖa la, eye, mekpɔ,
anyigbaʋuʋu gãa ɖe va dzɔ; eye ɣe trɔ zu yibɔ abe lãfukotoku
ene, eye ɣleti trɔ zu abe ʋu ene;
Eye dziƒoɣletiviwo ge ɖe…anyigba, abe alesi gboti dudua eƒe

tsetse gbogbowo ɖe anyigba, ne ya sesèa ɖe le ʋuʋum la ene.
Eye woŋlɔ dziƒowo ɖa abe agbalẽ ŋɔŋlɔ ene; eye to sia to kple

ƒukpo sia ƒukpo ɖa le wo teƒe.
Eye anyigba dzi fiawo, kple amegãwo, kple aʋafia gãwo, kple

kesinɔtɔwo, kple ŋusẽtɔwo, kple kluviwo katã…kple ablɔɖeviwo
katã, ɣla wo ɖokui ɖe dowo kple towo ƒe agawo me;

113 Mide dzesi afima? Mikpɔ wo ɖa, “ŋusẽtɔwo,” mikpɔea. Nuka
wowɔ? “Woxɔ gbolo la ƒe ahasiwɔwɔ ƒe dɔmedzoe wein la.” Mikpɔea?
Ame hatsotso ma tututue no eƒe wein la. Mikpɔea?

Eye wogblɔ na towo kple agawo bena, Mimu dze mía dzi, eye
miɣla mí tso amesi bɔbɔ nɔ fiazikpui dzi la ƒe ŋku me, eye tso
Alẽvi la ƒe dziku la nu:
Elabena eƒe dziku ŋkeke gã la ɖo; eye ameka ate ŋu anɔ tsitre

ɖe enu mahã?
114 Kpɔkplɔyiɖeme ka gbegbe enye si na…Mikpɔea, sɔdola azɔ,
sɔdola ƒe lãwo, kple Nugbagbe siwo ɖo eŋu la, nu tso. Emegbe, míeyi
dzi, míekpɔ xɔsetakulawo le Fiazikpui la te. Azɔ esia, tso ɣeyiɣi ma
dzi la, xɔsetakula siawo nye Yuda Haxoxoametɔ siwo ku le Kristo
xɔse me…alo le—le subɔsubɔ xɔse me, elabena womate ŋu anye
Kristotɔwo o.
115 Miɖo ŋku dzi, Mawu gbã ŋku na wo. Eye woanye ŋkuagbatɔwo
hena ɣeyiɣi didia ɖe, vaseɖe esime woaɖe Trɔs̃ubɔlawo ƒe Hame la
ɖa le mɔa dzi. Elabena, Mawu mewɔa dɔ kple ame eve mawo zi ɖeka
o, elabena enye nusi tovo na Eƒe Nya.
116 Miɖo ŋku dzi be, Ewɔa dɔ kple Israel abe dukɔ ene, ɣesiaɣi. Enye
Israel ƒe dukɔ.
117 Trɔs̃ubɔlawo la, abe ame ɖekaɖekawo ene, “dukɔ aɖe si woyɔ
tso Trɔs̃ubɔlawo dome.” Eye ele be wòanɔ nenema, Trɔs̃ubɔlawo la,
wowɔ wo…wotsɔ xexeame dukɔwo katã wɔe, eyata le afii kple afimɛ
la Yudatɔ ɖeka aɖe age ɖe eme. Mikpɔea? Sigbe—sigbe Arabiatɔ

ɖeka, kple Irishtɔ ɖeka, kple Indiatɔ, kple eka-ke, wo katã nye xexeme
dukɔ, si wotsɔ wɔ Ŋugbetɔ ƒe seƒoƒo babla sia. Mikpɔea?
118 Ke, azɔ, ne eɖo Israel dzi be woawɔ dɔ kplii, le kwasiɖa blaadrelia
ƒe akpa mamle sia la, Ewɔa dɔ kpakpli wo abe dukɔ ene, Trɔs̃ubɔlawo
wu nu. Gaƒoƒo la gbɔna kpuie, eye ate ŋu anye zã sia—sia ŋutɔ
hã, si Mawu atrɔ tso Trɔs̃ubɔlawo gbɔ keŋkeŋ, gbidigbidi. Nenema
pɛpɛpɛe! Egblɔ nenema. “Woatu afɔ Yerusalem ƒe gliwo dzi halase
Trɔs̃ubɔlawo ƒe ɣeyiɣi nade, ɣeyiɣiawo wu nu vɔ.” Ɛ,̃ amegã!
119 Eye ekema, “Amesi le ɖinu wɔm la nenɔ ɖinu wɔwɔ dzi; amesi
nye amedzɔdzɔe la nenɔ dzɔdzɔenyenye dzi.” Mikpɔea?
120 Ʋu megale zikpui la dzi le—le—le—kɔkɔe-…le kɔkɔeƒe la, kura
o. Ʋu megale vɔsamlekpui la dzi o. Woɖe Vɔsa la ɖa, eye naneke
mesusɔ wu dzudzɔ kple dzikedzowo kple ʋɔnudɔdrɔ̃ ɖe afima o. Eye
numa tututue wotrɔ kɔ ɖe afisia fiẽ sia. Mikpɔea, Alẽvi la dzo le…
Eƒe avuléledɔ la me. Avuléledɔ la wu nu, le Fiazikpui la dzi afima.
Eye Vɔsa la, abe alesi Míetsɔe wɔ kpɔɖeŋue pɛpɛpɛ la, Ðela Ƒometɔ
la, Alẽvi ƒoʋu la si do va. Alẽvi aɖe si wowu, Esi ƒoʋu la, si wowu,
si wogbã gudugudu la, do go va xɔ Agbalẽa le Eƒe asi me. Ema la,
ŋkekeawo wu nu. Azɔ Egbɔna be yeabia nusi Yexɔ ƒle la. Amen! Ɖeko
ema na nane to menye!
121 Míekpɔ azɔ bena, Yohanes gblɔ be, “Mekpɔ esime Wòʋu Nutrenu
Adẽlia la, anyigbaʋuʋu gãa ɖe dzɔ,” ekema dzɔdzɔmea katã tɔ te.
Mikpɔea?
122 Mawu nɔ nu dzɔtsuwo wɔm, abe ayɔ dɔ dɔnɔwo, aʋu ŋku na
ŋkuagbãtɔwo, kple awɔ dɔ gãwo ene.
123 Gake míekpɔ bena, le afii la, dzɔdzɔmea wɔ tɔtrɔtome, ɛ,̃
dzɔdzɔmea katã. Mikpɔ nusi dzɔ la ɖa, “A—anyigbaʋuʋu; ɣe do
viviti, eye ɣleti gbe eƒe kekeli nana; eye ɣletiviwo ʋuʋu hege.” Eye,
nukaŋutie, nusianu dzɔ, mikpɔea, le Nutrenu Adẽlia sia ƒe ʋuʋu ŋɔli
tututu. Ɣemaɣie wòdzɔ, enumake le gbeƒã ɖeɖe xɔsetakula mawo vɔ
megbe, mikpɔea. Xɔsetakulawo wu nu.
124 Azɔ miekpɔa míete ɖe gaƒoƒo ma ŋu tututu azɔ. Míate ŋu anɔ,
ɣeyiɣi ɖesiaɖe me, mikpɔea, elabena Hame la sɔ gbe be na Eƒe dzodzo
adzo. Gake miɖo ŋku dzi, ne nusiawo dzɔ la, Ŋugbetɔ la manɔ afisia
o. Miɖo ŋku dzi ko be, Ŋugbetɔ la dzo, Mele nɛ be wòato esia ƒe
ɖeke me o. Esia nye Xaxagã ƒe ɣeyiɣi, si nye hame la—la ŋutikɔkɔ;
wodae ɖe edzi, bene wòato eme ayi, menye Ŋugbetɔ la o. Eɖe Eƒe
lɔlɔt̃ɔ la dzoe le mɔ la dzi. Ɛ,̃ amegã! Eya la, woɖee Eya vɔ. Mikpɔea,
ɖeƒomevie la enye…Eyae nye Eya Ŋutɔ ƒe tiatia, Eya Ŋutɔe tiae, abe
alesi ŋutsu aɖe atia eƒe ŋugbetɔ ene. Mikpɔea? Azɔ, anyigbaʋuʋu la…



16 NYA SI WOGBLƆ LA

125 Mina miatsɔ Ŋɔŋlɔawo asɔ azɔ. Me—medi be…Nuŋlɔti kple pepa
le mia sia? Medi be miawɔ nane nam. Esi miedi be miaŋlɔ nu la, miŋlɔ
esia, elabena, dzaa nenye be miele nyaƒoka la ƒle ge. Azɔ míe…Medi
be miaxlẽ nu kplim, abe alesi miewɔnɛ ene.
126 Míatsɔ Ŋɔŋlɔawo asɔ kuɖe nudzɔdzɔ gã sia ŋu, ale be míakpɔ
bena adzamenya, alo nyaɣaɣla gã sia, si le Nutrenu Adẽlia me le
Xɔxɔkpɔkpɔ ƒe Agbalẽa me. Azɔ miɖo ŋku dzi, nusiawo nye nyaɣaɣla
siwo woɣla. Eye Nutrenu adẽawo, katã ƒoƒu la, nye Agbalẽ lolo gã
ɖeka, agbalẽŋɔŋlɔ adẽ ko si woxatsa ɖekae, eye wòɖea Xɔxɔkpɔkpɔ
ƒe Agbalẽ bliboa ɖe go. Nenemae woɖe anyigba blibo lae.
127 Numa tae Yohanes fa avi, elabena, ne amea ɖeke mete ŋu xɔ
Agbalẽ ma o la, nuwɔwɔ la katã, nu ɖesiaɖe tsrɔ.̃ Ðeko wòagatrɔ zu—
zu—zu atɔmwo kple molɛkulewo, kple bubuawo, kple kɔsmik kekeli,
eye gɔ̃ hã menye nuwɔwɔ, ame, nu bubua ɖeke o. Elabena, Adam bu
Agbalẽ ma ƒe dzenawo. Egbe nu le egbɔ esime wòɖo to srɔã, ke eya
ɖo to Satana ƒe nyagɔmetotowo, ɖe Mawu ƒe Nya la teƒe. Mikpɔe?
Wogbe nu le egbɔ.
128 Ekema, mate ŋu atrɔ yi Satana ƒe asi ƒoɖi ma me o, amesi tee kpɔ
na wòtra le mɔ la dzi, ale eyaŋuti la etrɔ yi ame gbãtɔ si tɔe la gbɔ,
abe alesi agbalẽ matrɔmatrɔ ɖesiaɖe awɔ ene, mikpɔea. Egatrɔ yi eƒe
ŋutɔ gɔmedzetɔa gbɔ tẽ, ke eyae nye Mawu, Wɔla la, Amesi wɔe. Eye
Wòlée ɖe asi.
129 Eye fexexeɖeta aɖe li, eye eyae nye xɔxɔkpɔkpɔ. Fexexeɖeta aɖe
li na xɔxɔkpɔkpɔ, ke amea ɖeke meli ate ŋu awɔe o. Ale, Wògblɔ
be, ewɔ Eƒe sewo, Eya Ŋutɔ ƒe sewo kuɖe Ɖela Ƒometɔ ŋu. Ekema,
womete ŋu kpɔ amea ɖeke o. Ame ɖesiaɖe la wodzi to gbɔdɔdɔ me,
wodzii to gbɔdɔdɔ ƒe dzodzro me; ekpɔ gome le gɔmedzenuvɔ̃ me,
Satana kple Xawa, eyata mate ŋu wɔe o. Naneke mele eme o. Papa
kɔkɔe, nunɔla, Mawuŋunusɔsrɔ̃ ƒe Dɔkta, ame ɖesiaɖe si wòate ŋu
anye la, menye amea ɖeke si dze o. Eye mate ŋu anye Mawudɔla o,
elabena ele be wòanye Ƒometɔ. Ele be wòanye amegbetɔ.
130 Ale Mawu Ŋutɔ zu Ƒometɔ, esime wòxɔ amegbetɔ ƒe ŋutilã, to
ɖetugbui leaƒe ƒe vidzidzi me. Eye Wòkɔ Ye ŋutɔ ƒe Ʋu ɖi. Menye
Yudatɔ ƒe ʋu o. Menye Trɔs̃ubɔla ƒe ʋu o. Enye Mawu ƒe Ʋu. Mikpɔea?
Biblia gblɔ be, “Woɖe mí kpakple Mawu ƒe Ʋu.”
131 Ðevi xɔna fofoa ƒe ʋu. Míenya esia. Nusianu le ŋutsu ƒe vidzinu
me la nana hemoglobin. Ale míekpɔ bena, abe alesi kokloa ɖaa azi
ene; ate ŋu aɖa azi, gake ne koklotsu, alo atsua, meliae o la, azia
maƒo o. Mate ŋu adzi vi o. Nyɔnu la aziƒomɔ si tsɔna azia ko wònye.
Gake azi la vana…Lẽvi la tsona ŋutsu gbɔ.

132 Eye, le afisia la, ŋutsu la enye Mawu Ŋutɔ. Aleae megblɔ be,
nenemae dzigbe nye anyigbe, eye—eye gã nye sue. Mawu lolo ale
gbegbe be Wòva zu, gɔ̃ hã ewɔ eɖokui le nu sue gbegbe aɖe me, zu
lẽvi sue aɖe ge ɖe ɖetugbui leaƒe ƒe vidzidɔ me. Eye le eŋu godoo la,
Ewɔ agbekuiwo kple Ʋu. Eye wodzii, wòtsi le anyigba dzi. Eye tso
gɔmedzedze ƒomevi ma me la, asimakae, gbɔdɔdɔ ƒe dzodzro aɖeke
mele eme o, kura o.
133 Eye emegbe Wòtsɔ Ʋu ma na, elabena Ezu ƒometɔ na mí. Eye
Wònye Ɖela Ƒometɔ la. Eye Wòkɔ Ʋu ma ɖi, faa. Menye dzizizi nɛ o.
Etsɔe na faa, be wòaxɔ mí aƒle.
134 Emegbe Elia Mawu ƒe vɔsamlekpui la dzi, helala le afima, esime
Mawu lé Xɔxɔkpɔkpɔ ƒe Agbalẽ la ɖe asi. Eye Alẽvi si ƒoʋu la tsi tre
ɖe vɔsamlekpui la dzi. Afima Alẽvi la le, be wòawɔ xɔxɔkpɔkpɔ, anɔ
avuléle wɔm.
135 Ekema, aleke amea ɖe ate ŋu agblɔ be Maria, alo Yosef, alo kukua
bubu ɖesiaɖe, ate ŋu anye—anye nyaxɔɖakɔla! Màte ŋu axɔ nya ɖe
akɔ o negbe ɖe Ʋu le afima. Ɛ,̃ amegã. “Avuléla ɖekae le Mawu kple
amegbetɔ dome, eye eyae nye Kristo Yesu.” Nenemae Ŋɔŋlɔ la gblɔ.
Ele tsitre ɖe Afima, eye vaseɖe esime woaɖe luʋɔ mlɔetɔ la; eye ale
Wòzɔ va be yeabia nusi Yexɔ ƒle la. Oo, Fofo gã ka—kae Wònye!
136 Azɔ miɖo ŋku dzi, azɔ, mefianɛ kokoko, bena, “Le ɖaseɖila eve
alo etɔ̃ ƒe nya nu la, woaɖo kpe nya sia nya dzi.” Eye, Ŋɔŋlɔ la, abe
alesi màte ŋu atsɔ Ŋɔŋlɔ ɖeka ko aɖo kpe nane dzi o negbe ɖe nu
bubu li si yi kplii. Mikpɔea?
137 Mikpɔea, mate ŋu atsɔ Ŋɔŋlɔ ɖeka si gblɔ be, “Yuda yi ɖade ka
ve,” atsɔ bubu ko agblɔ be, “Wò hã yi nawɔ nenema o.” Mikpɔea?
Gake, mikpɔea, masɔ kple Eƒe susɔea o.
138 Eye mesusu be, le Nutrenu Adẽlia sia te la, esime Gbɔgbɔ Kɔkɔe
la Ʋui ɖe go le afima, eye mekpɔ nusi wònye, ale mesusu be anye nusi
anyo be matsɔ nane si to vovo vie la ana nusrɔl̃awo fiẽ sia. Mikpɔea?
Elabena, anye nusi ate ɖeɖi ame ŋu, be woanɔ to ɖom nye ɖeka ko
manɔ nu ƒom ɣesiaɣi, eyata mesusu be míawɔ nane si to vovo.
139 Azɔ mide dzesi. Nudzɔdzɔ gã sia la wotre enu ɖe xɔxɔkpɔkpɔ ƒe
nyaɣaɣla Gbalẽ la me. Azɔ Alẽvi la Lée ɖe Eƒe asi me, ele Eʋu ge.
140 Azɔ mina míakpɔ Mateo ta 24 lia me, Alẽvi la Ŋutɔe le nu ƒom.
Azɔ, amesiame nya be Kristo enye Agbalẽ blibo la Ŋlɔla, zi alesi wòka
esia. Gake Eya—Eya ƒe nyagbɔgblɔe le afisia, alo Eƒe—Eƒe mawunya
na—na dukɔ la, esɔ gbe, na Yudatɔwo.
141 Azɔ medi be mialé miaƒe Agbalẽ ɖe asi alea, Mateo 24 kple
Nyaɖeɖefia 6, alea. [Nɔviŋutsu Branham lé eƒe Biblia ɖe asi le ta
eve siawo me—Tala.] Eye mina míatsɔ nane asɔ le afisia sẽ ko.

142 Azɔ, milé ŋku ɖe esia ŋu azɔ, eye miate ŋu akpɔ alesi—alesi wòle.
Mikpɔea, nusi fiam Alẽvi la le afii, ele nenema tututu le sɔlidodo la
me, nusi Wògblɔ le afii le Nya la me. Ewɔe nenema tututu, eyata ema
wɔe be wòsɔ gbe. Azɔ, ema—ema katã koe kuɖe eŋu. Afisiae…Eɖe
le afisia, Ele nu ƒom tso eŋu, eye le afisia la nua dzɔ. Mikpɔea? Enye
kpeɖodzi blibo.
143 Azɔ, azɔ mina míakpɔ Mateo Kɔkɔe ƒe ta 24 lia, kple Nyaɖeɖefia
6, eye míatsɔe sɔ kple Mateo ta 24 lia. Mí katã míenya bena emae
nye ta si gbɔ agbalẽnyala ɖesiaɖe, amesiame yina, be—be wòaƒo nu
le Xaxagã ƒe ɣeyiɣi ŋu. Edze le Mateo ta 24 lia me. Ke azɔ mina…Ne
ele nenema la, azɔ míe…Elabena, míenya bena Nutrenu Adẽlia siae
nye ʋɔnudɔdrɔ̃ ƒe Nutrenu. Enye ʋɔnudɔdrɔ̃ ƒe Nutrenu, eya tututu
Wònye.
144 Azɔ, mikpɔea, míekpɔ antikristo ƒe sɔdodo. Míekpɔ Hame la
dzo; azɔ Etɔ vɔ, eyi yame. Emegbe míekpɔ xɔsetakulawo, siwo nye
Yudatɔ mawo le afima, le vɔsamlekpuia te. Azɔ ʋɔnudɔdrɔ̃ ɖi anyi,
ɖe amesiwo nye…
145 Le Xaxagã ƒe ʋɔnudɔdrɔ̃ sia me la Yudatɔ akpe alafa blaene vɔ ene
siwo kpɔ ɖeɖe la ado go. Maɖo kpe dzi na mi be Yudatɔwo wonye,
ke menye Trɔs̃ubɔlawo o. Womeɖo naneke awɔ kple Ŋugbetɔ la o,
naneke o. Ŋugbetɔ la, míekpɔe xoxo be Ŋugbetɔ la dzo. Miate ŋu
adae ɖe teƒe bubu o; megatrɔ gbɔ o vaseɖe dɔwɔwɔwo ƒe Agbalẽa ƒe
ta 19 lia dzi.
146 Azɔ mide dzesii, elabena, Nutrenu Adẽlia nye ʋɔnudɔdrɔ̃ ƒe
Nutrenu le Nya la me.
147 Azɔ, le afisia, mina míadze egɔme azɔ eye míaxlẽ Mateo Kɔkɔe,
ta 24 lia. Azɔ ɖeko medi be matsɔ nane na mi le afisia si medi fifi laa,
hekpɔ. Azɔ, Mateo Kɔkɔe, tso 1 yi 3, enyo, eyae nye afisi míaxlẽ gbã.

Eye esi Yesu do go la, egblẽ mawuƒe la ɖi dzo yina: eye eƒe
nusrɔl̃awo va egbɔ bena woafia mawuxɔ ƒe tutumewoe.
Ke eya ɖo eŋu gblɔ na wo bena, Ɖe miele nusiawo katã

kpɔma? Vavã mele egblɔm na mi bena, Womele kpea ɖeke…
gblẽ ge ɖe kpea ɖeke dzi le afii, si womatu asii aƒu anyi o.

Azɔ, eye (kpukpui 3 lia) esi wòbɔbɔ nɔ anyi ɖe…Ami…toa
dzi la, nusrɔl̃awo va egbɔ wo tɔxɛ, gblɔ bena, Gblɔe na mí,
ɣekaɣie nusiawo ava?…ka enye wò vava la, kple xexeame ƒe
nuwuwu la ƒe dzesi?

148 Azɔ mina míatɔ ɖe afima. Kpukpui etɔ̃ siawo, va me, le nyateƒe
mea, le Blaɖagbe ɣetrɔ, Afɔfiɛ enelia, A.D. 30. Eye kpukpui eve
gbãtɔwo va me le ɣetrɔ ma me le…le Afɔfiɛ enelia dzi, le A.D. 30. Eye
kpukpui 3 lia va me le Blaɖagbe ŋkeke ma ke ƒe fiẽ me. Mikpɔea?

149 Wova gbedoxɔa me, eye wobia nusiawo Eyama. “Kae kuɖe esia
ŋu? Ke kae kuɖe esia ŋu? Mikpɔ gbedoxɔ gã sia ɖa! Ɖe menyakpɔ
ŋutɔ oa?”

Egblɔ be, “Womele kpea ɖeke gblẽ ge ɖe kpea ɖeke dzi o.”
150 Tete Wòyi ɖe to la dzi ɖanɔ anyi, mikpɔea. Ale le afima la, Edze
egɔme; enye ɣetrɔ me. Eye esi wowɔe la, wobia Eyama le afima, bena,
“Míedi be míanya nu kuɖe nanewo ŋu.”
151 Azɔ mide dzesi, biabia etɔẽ le—le afisia si Yudatɔwo biae, Eƒe
nusrɔl̃a. Wobia biabia etɔ.̃ Azɔ milé ŋku ɖe eŋu. “Eka,” gbã, gbã,
“Eka…? Ɣekaɣie nusiawo ava me, ɣekaɣie, ‘Womele kpea ɖeke gblẽ
ge ɖe kpea ɖeke dzi o’?” “Kae anye Wò Vava ƒe dzesi?” biabia evelia.
“Kple xexeame ƒe nuwuwu ƒe dzesi?” Mikpɔea? Biabia etɔẽ.
152 Azɔ, afimae ame geɖewo wɔa woƒe vodada le. Wotsɔa nusiawo
le afisia ɖona agbenɔɣi aɖe me le gama, esime, miekpɔa, Ele biabia
etɔ̃ ŋu ɖom. Wo…
153 Milé ŋku ɖe eŋu azɔ alesi—alesi wòvivie, kpukpui 3 lia, mikpɔea,
nyafɔkpe mlɔetɔa le kpukpui 3 lia me afima. “Eye kae anye…?” Gbã
la, woyɔ Eyama va Ami toa dzi le afisia, woawo ɖeɖe. “Gblɔe na mí,
ɣekaɣie nusiawo ava me?” biabia nɔmba ɖeka. “Kae anye Wò Vava
ƒe dzesi?” biabia nɔmba eve. “Kple xexeame ƒe nuwuwu ƒe dzesi?”
biabia nɔmba etɔ.̃ Mikpɔea? Biabia vovovo etɔẽ wònye wobia. Azɔ,
azɔ medi be miatrɔ akpɔ alesi Yesu gblɔ na wo kuɖe nusiawo ŋuti.
154 Oo, evivi ŋutɔ! Me…Ɖeko wòwɔm be…Me—me—mege ɖe…
Ekae nye nya ma si míezã nyitsɔ zãme? [Ƒuƒoƒea gblɔ be,
“Ahamumu.”—Tala.] Ɖeɖefia ƒe ahamumu! Mide dzesii.
155 Azɔ mina míakee ɖe Nutrenu Gbãtɔ me le Nutrenuwo ƒe—ƒe
Agbalẽ sia me, eye miatsɔ Nutrenu Gbãtɔ sia asɔ kple biabia gbãtɔ
sia.
156 Eye biabia ɖesiaɖe, atsɔe asɔ kple wo nɔewo keke va yi, eye
miakpɔ be ɖe mesɔ ɖe nu pɛpɛpɛ o mahã, tututu abe alesi míewɔe
le bubu siawo katã ƒe ʋuʋu me ene, ɖo hamea ƒe agbenɔɣiwo kple
nusianu dzi, nenema pɛpɛpɛ. Nutrenu lae nye ma, woʋu blibotɔe,
ekem. Mide dzesi, azɔ. Azɔ míele exlẽ ge, gbã, hena…“Tete Wòɖo
eŋu na wo bena…” Eye—eye ekema Ele—Ele egɔme dze ge aɖo eŋu
azɔ, eye míedi be míatsɔe asɔ kple Nutrenuawo.
157 Azɔ milé ŋku ɖe eŋu. Nutrenu Gbãtɔ enye Nyaɖeɖefia 6:1 kple
2. Azɔ míaxlẽ 6:1 kple 2.

Eye—eye…Alẽvi la esime wòɖe nutrenuawo ƒe ɖeka ɖa la,
mekpɔ eye mese, abe dziɖegbe ƒe gbeɖiɖi ene, nu gbagbe eneawo
dometɔ ɖeka le gbɔgblɔm be, Va nàkpɔ.

Eye kpɔ ɖa, mekpɔ sɔ ɣi aɖe: eye amesi doe la lé dati ɖe asi;
eye wotsɔ fiakuku nɛ: eye wòdo go yi ɖale dzi ɖum, bene yeakpɔ
dziɖuɖu.

158 Ameka míekpɔ be ame sia nye? [Ƒuƒoƒea gblɔ be,
“Antikristo.”—Tala.] Antikristo. Mateo 24, azɔ, 4 kple 5.

Eye Yesu ɖo ŋu gblɔ na wo bena—na wo bena, Mikpɔ nyuie
bena amea ɖeke nagaflu mi o.
Elabena ame geɖewo ava le nye ŋkɔa dzi, agblɔ bena, Nyee

nye Kristo; eye woaflu ame geɖewo.
159 Mikpɔe? Antikristo. Emae nye miaƒe Nutrenu la. Mikpɔea?
Mikpɔea? Egblɔe le afisia; eye le afisia la, woʋu Nutrenu aɖe, ke yee
nye si le afisia, pɛpɛpɛ.
160 Azɔ Nutrenu Evelia, Mateo 24:6, Nyaɖeɖefia 6:3 kple 4. Azɔ milé
ŋku ɖe eŋu, Mateo 24:6. Azɔ mina makpɔ nusi wògblɔ.

Eye miase aʋa kple aʋaŋutiɣliwo: kpɔ ɖa mi migaɖi vo o:
elabena esiawo ava me tsã, gake nuwuwu la meɖo haɖe o.

161 Esɔ gbe, mina míatsɔ Nutrenu Evelia, Nyaɖeɖefia 6:3 kple…Eve.
Milé ŋku ɖe nusi Wògblɔ la ŋu azɔ.

Eye esime wòɖe nutrenu evelia ɖa la, eye mese nu gbagbe
evelia le gbɔgblɔm bena, Va…mikpɔea.
Eye sɔ bubua ɖe si le dzĩe la do go: eye amesi doe la wotsɔ

ŋusẽ nɛ be wòaɖe ŋutifafa ɖa le anyigba dzi, bena woawu wo
nɔewo: eye wotsɔ yi gã aɖe de asi nɛ.

162 Esɔ pɛpɛpɛ, nenema pɛpɛpɛ! Oo, medi be mawɔ be Ŋɔŋlɔ la naɖo
eŋu na Eɖokui. Miawo ya ɖe? Gbɔgbɔ Kɔkɔe lae ŋlɔ Ye katã, ke Ate
ŋu Aɖee fia.
163 Azɔ mina míade dzesi Nutrenu Etɔl̃ia. Azɔ, esiae nye dɔwuame.
Azɔ, Mateo 24:7 kple 8. Mina míake 7 kple 8, le Mateo me.

Eye dukɔ latsi tre ɖe dukɔ ŋuti, eye fiaɖuƒe ɖe fiaɖuƒe ŋuti: eye
dɔwuame,…kple dɔléame,…kple anyigbaʋuʋu, ava teƒeteƒewo.
Ke nenem nusiawo katã wonye fuɖuame ƒe gɔmedzedze.

164 Mikpɔea, miegbɔna egbɔ tẽ azɔ. Azɔ, Nyaɖeɖefia, le 6 lia, azɔ
míele Nutrenu Etɔl̃ia ʋu ge. Woakpɔe le Nyaɖeɖefia 6:5 kple 6 me.

Eye esi wòɖe nutrenu etɔl̃ia ɖa la, me—mekpɔ nu gbagbe
etɔl̃ia le gbɔgblɔm bena, Va nàkpɔ. Eye kpɔ ɖa, mekpɔ sɔ yibɔ
aɖe; eye amesi doe la lé nudanu ɖe asi.
Eye mese gbea ɖe abe nu gbagbe eneawo dome wòɖi le ene

hele gbɔgblɔm be, Dzidzenu…ɖeka naxɔ denario ɖeka… Lu

dzidzenu ɖeka naxɔ denario ɖeka, eye ƒo dzidzenu etɔ̃ naxɔ
denario ɖeka; eye mègawɔ vɔã ɖeke ami kple…wein o.

165 Dɔwuame! Mikpɔea, Nutrenu ɖeka ma tututue, nu ɖeka si Yesu
gblɔ. Esɔ gbe.
166 Nutrenu Enelia, “dɔléamewo” kple “ku.” Mide dzesi, Mateo 24.
Míaxlẽ kpu—kpukpui 8 lia, 7 lia kple 8 lia, mexɔe se be eyae, le
Nutrenu Enelia sia dzi, si meŋlɔ ɖe afisia. Esɔ gbe.
167 Azɔ, nuka mexlẽ tsã le afisia? Ɖe mexlẽ nane si mele teƒe oa? Ɛ̃
ɖe, mede dzesii daɖi. Ɛ̃ ɖe, ye koe ma. Azɔ míele yiyim. Azɔ míadzo.
Esɔ gbe, amegã.
168 Azɔ mina míadze egɔme le afisia le 7 lia dzi, le esia me, Nutrenu
Enelia; eye le 6:7 kple 8, le ekemɛ me, le Nyaɖeɖefia me.
169 Azɔ mina míakpɔ Mateo 24 lia ƒe 7 lia kple 8 lia. Esɔ gbe, azɔ.

Eye dukɔ latsi tre ɖe dukɔ ŋuti, eye fiaɖuƒe ɖe fiaɖuƒe
ŋuti: dɔwuame,…kple dɔléame,…kple anyigbaʋuʋuwo, ava
teƒeteƒewo.
Ke nenem nusiawo katã wonye fuɖuame ƒe gɔmedzedze.

170 Azɔ Nutrenu Enelia, abe alesi míexlẽe le afisia la, enye…Nutrenu
Enelia, dze egɔme le 7 lia kple 8 lia dzi, le ekemea me azɔ.

Eye esime wòɖe nutrenu enelia ɖa la, kpɔ ɖa…nu gbagbe
enelia le gbɔgblɔm be, Va nàkpɔ.
Eye kpɔ ɖa, mekpɔ sɔ hẽa ɖe:…

171 Azɔ milala. Nyemeŋlɔ esia da ɖi nyuie o. Ɛ̃ ɖe. Ɛ̃ ɖe. Azɔ milala
vie, azɔ, 7 kple 8.
172 Azɔ mina míakpɔ, Mateo 24:7 kple 8. Azɔ mina míakpɔ. Míaɖo
egbɔ. Emae nye Etɔl̃ia, si woʋu, alo oa? Mateo 24:7 kple 8. Taflatse.
Azɔ, emae ʋu tsidzadza, alo, dɔwuame, eʋu dɔwuame. Esɔ gbe.
173 Azɔ, “dɔléamewo” kple “ku.” Ɛ,̃ amegã. Azɔ míeyina ɖe, 7 kple 8.
Azɔ, emae anye Nutrenu Enelia. Mina míakpɔ afisi míekpɔ Nutrenu
Enelia le. “Eye esi wòʋu Nutrenu Enelia—Enelia la…” Ɛ̃ ɖe, eyae nye
sɔ-hẽ dola, “Ku,” mikpɔea.

Eye—eye mekpɔ, eye kpɔ ɖa sɔ hẽa ɖe: eye wò…sɔ hẽa ɖe:
eye amesi doe la ƒe ŋkɔ enye Ku, eye Tsiẽƒe le…eyome. Eye
wona ŋusẽ eyama ɖe anyigba ƒe akpa-…ene eneliawo dzi, be
woatsɔ yi la, kple dɔwuame, kple ku, kpakple anyigba dzi lãwo
awu amewoe.

174 Azɔ, mikpɔea, emae nye “Ku.”
175 Azɔ, Nutrenu Atɔl̃ia, Mateo 24:9-13. Ago míakpɔ ne meke ɖe esia
ŋu nyuie, ake, azɔ. Mikpɔea?

Eye ale woade mi asi na fukpekpe, eye woawu mi (yee ma):
eye dukɔwo katã woalé fu mi le nye ŋkɔ ŋuti. Eye ne…
Eye ekema ame geɖewo ade mi asi…woaɖia ame geɖewo

nu, eye woade wo nɔewo asi, eye woalé fu wo nɔewo.
Eye aʋatso nyagblɔɖila geɖewo atsi tre, eye…ahaflu ame

geɖewo.
Eye le nu madzɔmadzɔ wɔwɔ ƒe agbɔsɔsɔ ŋuti la, ame geɖewo

ƒe lɔlɔ̃ nu latsi.
Ke amesi ke…lado dzi vaseɖe nuwuwu la, eya lakpɔ ɖeɖe.

176 Azɔ, míele Nutrenu Atɔl̃ia dzi azɔ. Eye emae nye zã si va yi,
mikpɔea. “Woade mi asi, woade wo nɔewo asi,” kple bubuawo.
177 Azɔ milé ŋku ɖe afisia ŋu le 6 lia, Nutrenu, 6:9 yi 11. Azɔ mina
míatsɔ ema, Nyaɖeɖefia 6:9 yi 11.

Eye esime wòɖe nutrenu atɔl̃ia ɖa la, mekpɔ le vɔsamlekpui la
te amesiwo wowu le Mawu ƒe nya la, kple ɖaseɖiɖi si wolé ɖe
asi ŋuti ƒe luʋɔwo:
Eye wodo ɣli kple gbe gã, le gbɔgblɔm bena, Ŋkeke nenie nye

esi,…Aƒetɔ, kɔkɔetɔ…kple nyateƒetɔ, mèdrɔ̃ ʋɔnu…eye nàbia
hlɔ̃ ɖe míaƒe ʋu ta le amesiwo le anyigba dzi la si o mahã?

Azɔ, eye wona awu ʋlaya ɣi wo dome amesiame; eye wogblɔ
na wo bena, woadzudzɔ ɣeyiɣi kpuia ɖe, yiɖase esime woƒe
hadɔlawo kple wo nɔvi,…siwo wole wuwu ge abe woawo ke
ene la, hã ƒe xexlẽme nu nade.

178 Azɔ, mikpɔea, le Nutrenu Atɔl̃ia te la, míekpɔ—míekpɔ xɔsetaku
le afisia.
179 Eye le 24:9 le afisia la, míe…va ɖo 13 dzi, míekpɔ hã bena enye
xɔsetaku. “Woade mi asi, eye woawu mi,” kple bubuawo. Mikpɔea,
Nutrenu ma ke si woʋu.
180 Azɔ, le Nutrenu Adẽlia, enye esi gbɔ míegbɔna ɖo fifia, Mateo
24:29 kple 30. 24, eye mina míatsɔ 29 kple—kple 30. Afisiae míeɖo.

Azɔ, azɔ míagake, ake, Nyaɖeɖefia 6:12 yi 17.
181 Eyae nye nusi tututu míexlẽ. Azɔ miɖo to esia, azɔ, nusi Yesu
gblɔ le Mateo me…:29, 24:29 kple 30.

Enumake le ŋkeke mawo ƒe xaxa megbe la…
182 Nuka? Ne…xaxa sia, xaxa suetɔ sia si me woto va yi le afisia,
mikpɔea.

…ɣe ado viviti, eye ɣleti megale ɖiɖi ge o, eye ɣletiviwo lage
tso dziƒo, eye dziƒowo ƒe…ŋusẽwo aʋuʋu:

Tete Amegbetɔvi la ƒe dzesi lado ɖe dziŋgɔli me: eye anyigba
dzi ƒomeawo katã woado konyifaɣli, eye woakpɔ Amegbetɔvi la
le dziƒo lilikpowo dzi gbɔna kple ŋusẽ kple ŋutikɔkɔe geɖe.

183 Azɔ, mixlẽ afisia le Nyaɖeɖefia me azɔ, nu—Nutrenu Adẽlia, esi
dzi míele fifia.

Eye…kpɔ ɖa esime wòɖe nutrenu adẽlia ɖa la, mekpɔ, eye,
anyigbaʋuʋu gãa ɖe va dzɔ; eye ɣe trɔ zu yibɔ abe lãfukotoku
ene (mikpɔea?) ɖa, eye ɣleti trɔ zu abe ʋu ene;
Eye dziƒoɣletiviwo ge ɖe anyigba, abe alesi gboti duduna eƒe

tsetsewo ɖe anyigba,…ne ya sesẽa ɖe ʋuʋum la ene.
Eye woŋlɔ dziƒowo ɖa abe agbalẽ ŋɔŋlɔ ene; eye woɖe to sia

to kple ƒukpo sia ƒukpo ɖa…le wo nɔƒe.
Eye anyigbadzifiawo, kple amegãwo, kple kesinɔtɔwo, aʋafia

gãwo kple ŋusẽtɔwo, kple kluviwo katã,…kpakple ablɔɖeviwo
katã, ɣla wo ɖokui ɖe dowo…kple towo ƒe agawo me;
Eye wògblɔ na towo kple agawo bena, Mimu dze mía dzi, eye

nàɣla mí tso amesi bɔbɔ nɔ fiazikpui dzi la ƒe ŋku me, eye tso
Alẽvi la ƒe dziku—dziku nu:
Elabena eƒe dzikuŋkeke gã la ɖo;…eye amekae ate ŋu anɔ

tsitre ɖe enu mahã?
184 Esɔ gbe pɛpɛpɛ, mitrɔ yi megbe, miakpɔ nusi Yesu gblɔ le afisia
azɔ le Mateo 24:29 me. Miɖo to. “Emegbe,” Eichmann ƒe nya sia, kple
bubuawo megbe.

Enumake le ŋkeke mawo ƒe xaxa megbe la ɣe la ado viviti, …
ɣleti ma—megale ɖiɖi ge o,…ɣletiviwo lage tso dziƒo,…eye
dziƒo ƒe…ŋusẽwo aʋuʋu:
Azɔ milé ŋku ɖe eŋu.
Eye tete Amegbetɔvi la ƒe dzesi lado ɖe dziŋgɔli me: eye

woakpɔ, eye woa…eye anyigba dzi ƒomeawo katã woado
konyifaɣli, eye woakpɔ Amegbetɔvi la le dziƒolilikpowo dzi
gbɔna kple ŋusẽ gã kple ŋutikɔkɔe geɖe.
Eye…wòadɔ eƒe dɔlawo ɖa, kple bubuawo, kple…kpẽ ƒe ɖiɖi

gãa ɖe, eye…wòaƒowo nu ƒu tso…ya eneawo dzi,…tso dziƒogo
ɖeka dzi vaseɖe go kemɛ dzi.

185 Mikpɔea, esɔ pɛpɛpɛ, ne woatsɔ nusi Yesu gblɔ le Mateo 24 me,
kple nusi nyaɖeɖefiaŋlɔla ɖe ɖe go le afisia le Nutrenu Adẽlia me la,
esɔ pɛpɛpɛ. Ke Yesu nɔ nu ƒom le Xaxagã ƒe ɣeyiɣi la ŋu. Mikpɔea?
186 Gbã la, ebia be ɣekaɣie nusiawo ava me, ɣekaɣie woaɖe gbedoxɔ
la ɖa. Eɖo ema ŋu. Nu bubu si wògabia la, ɣekaɣie lanye ɣeyiɣi la…

Afimae xɔsetakulawo ƒe agbenɔɣia va le. Eye ɣekaɣie esia ava me,
ɣekaɣie antikristo latsi tre; kple ɣekaɣie antikristo laɖe gbedoxɔ la
ɖa.
187 Daniel, alesie míate ŋu atrɔ yi megbe atsɔ Daniel le afima, esime
wògblɔ bena, amegã sia le vava ge. Mi nuxlẽlawo mienya ema. Ke
nukae wòawɔ? Aɖe gbesiagbevɔsa ɖa, kple nusiwo katã ava me le
ɣeyiɣi ma me. Egblɔ be…
188 Yesu, gɔ̃ hã, esi wònɔ nu ƒom tso eŋu le afisia la, ete gbe ɖe
edzi. Egblɔ be, “Ne miekpɔ aƒedo ƒe ŋunyɔnu si he gbegblẽ vɛ la, si
wogblɔ ɖi to nyagblɔɖila Daniel dzi, anɔ tsitre le kɔkɔeƒea la.” Nukae
nye ma? Omar ƒe gbedoxɔ, si le tsitre ɖe gbedoxɔ la teƒe esime wotɔ
dzoe. Egblɔ be, “Amesiwo le towo dzi la…Amesiwo le xɔ ta, megaɖi
va tsɔ nuwo tso aƒe me o, alo amesi le abɔ me la megagbugbɔ va o.
Elabena le ɣemaɣi me xaxagã lava!” Mikpɔea? Eye nusiawo katã lava
me, mitsɔ wo vɛ azɔ eye miaɖo kpe edzi, atrɔ yi Nutrenu Adelia sia
ƒe ʋuʋu gbɔ.
189 Azɔ medi be miade dzesi. Yesu…Azɔ, kuɖe etsɔ fiẽ ŋu, le Esia
dzi la, Yesu tso Nutrenu Adrelia ƒe nufiafia la daɖi. Mele afisia o.
Milé ŋku ɖe eŋu, Eyi edzi tẽ kple lododowo azɔ, le ema megbe. Eye
Yohanes tso Nutrenu Adrelia la daɖi. Adrelia, mamlɛtɔ la, Nutrenu
Adrelia la, ema anye nu gãa ɖe. Womeŋlɔe gɔ̃ hã o, mikpɔea. Wotso
Nutrenu Adrelia daɖi; ame eveawo siaa wɔe. Eye nyaɖeɖefiaŋlɔla,
esime Mawu gblɔ ko be enɔ…Yohanes gblɔ ko be, “Ɖoɖoe zi le Dziƒo.”
Yesu megblɔ nyaa ɖeke kuɖe Eŋuti o.
190 Mide dzesi azɔ, ne mitrɔ yi kpukpui 12 lia me, miade dzesi be, Lãa
ɖeke meli o. Emae nye kpukpui 12 lia, adze egɔme le míaƒe Nutrenu
la dzi, be míakpɔe esi woʋui. Ke Lãa ɖeke meli, sigbe, Nu gbagbeawo,
si do va le afisia, hã, abe alesi wònɔ le Nutrenu Atɔl̃ia dzi ene o.
Nukaŋutie? Nusia dzɔ, le Nyanyuia ƒe agbenɔɣi ƒe akpa kemɛa, le
Xaxagã ƒe ɣeyiɣi me. Nutrenu Adẽlia enye Xaxagã ƒe ɣeyiɣi la. Eyae
nye nusi le eme vam. Ŋugbetɔ la dzo. Mikpɔea? Nu gbagbe alo naneke
mele afima si agblɔe o. Ðeko wòle…Azɔ, Mawu megale dɔ wɔm kple
Hame la azɔ o; Edzo vɔ.
191 Ele dɔ wɔm kple Israel, mikpɔea. Mikpɔea, esiae nye akpa kemɛa,
esiae nye esime Israel xɔ fiaɖuƒe la ƒe Gbedeasi, to nyagblɔɖila
eveawo dzi le Nyaɖeɖefia 11 me. Miɖo ŋku dzi be, Israel nye dukɔ,
Mawu ƒe subɔla, dukɔ la. Eye ne—ne—ne wokplɔ Israel ge ɖe eme
la, anye—anye dukɔ ƒe nya.
192 Israel, fiaɖuƒe ƒe agbenɔɣi la, enye afisi Dawid…Dawid ƒe Vi la,
bɔbɔ nɔ fiazikpui dzi. Susu ma tae nyɔnu ma do ɣli be, “Wò Dawid
Vi la!” Ke Dawid nye…Dawid Vi! Mawu ta Eɖokui, na Dawid, bena

Yeafɔ Eƒe Vi ɖe tsitre be wòaxɔ eƒe fiazikpui la. Anye fiazikpui mavɔ.
Mikpɔea? Nuwuwu menɔ anyi nɛ o. Solomo na esia, abe kpɔɖeŋu ene
le gbedoxɔ me. Ke ɖeko Yesu gblɔ na wo le afisia be, emae nye, “Kpea
ɖeke matsi kpea ɖeke dzi o.” Gake Ele agbagba dzem be yeagblɔ na
wo le afisia, nusie nye…Yegale tɔtrɔ ge ava.

“Ɣekaɣie Nèle tɔtrɔ ge avaa?”
193 “Nusiawo ava me hafi matrɔ ava.” Ke woawoe nye si!

Azɔ míele Xaxagã ƒe ɣeyiɣi me.
Miɖo ŋku dzi, ne woɖo fiaɖuƒe la anyi, le anyigba dzi la…

194 Azɔ, esia ate ŋu awɔ yaa vie. Ke ne biabia aɖe li la, ke mia—
miagate ŋu abiam; ne èdi be yeatsɔ biabia aɖe vɛ, le esi woyɔ esia
megbe, ke ɖeko èklii; nenye be mènyae o, mènyae xoxo o la.
195 Le Milenium ƒe ɣeyiɣi me la, Israel nye dukɔ aɖe, to wuieveawo
abe dukɔ ene.
196 Gake Ŋugbetɔ la le fiasa me. Enye Fianyɔnu la azɔ. Eɖe srɔ.̃
Eye anyigba blibo la katã ava du sia me, Yerusalem, eye woahe eƒe
ŋutikɔkɔe vɛ le afima. “Eye agboawo manɔ tutu, le—le—le zã me o,
elabena zã mele dodo ge o.” Mikpɔea? Agboawo anɔ ʋuʋu ɖi ɣesiaɣi.
“Eye anyigba dzi fiawo,” Nyaɖeɖefia…:22, “wohe woƒe bubu kple
ŋutikɔkɔe va du sia me.” Gake Ŋugbetɔ la le eme afima kple Alẽvi la.
Oo, míatɔwo! Miate ŋu akpɔ esia, le afima! Menye…Ŋugbetɔ la manɔ
egodo afisia anɔ weinbɔwo ŋlɔm o. Gbeɖe, amegã. Enye Ŋugbetɔ la.
Eyae nye Fia la ƒe Srɔ.̃ Ame bubuwoe le dɔ wɔm le egodo afima, dukɔ
la, menye Ŋugbetɔ la o. Amen. Esɔ gbe.
197 Mide dzesi gbedeasitsɔla siawo azɔ, Nyaɖeɖefia ƒe gbedeasitsɔla
siawo…: esɔ gbe 12, nyagblɔɖila eve siawo, wole mawunya gblɔ ge,
“Fiaɖuƒe la tu aƒe!” Mikpɔea? Dziƒo Fiaɖuƒe la le anyi nɔ ge. Ɣeyiɣi
la, Daniel ƒe ƒe etɔ̃ kple afã mamlea me na kwasiɖa blaadrelia, si
ŋugbe wodo na Yudatɔwo, eƒe dukɔ la. Miɖo ŋku dzi azɔ, be, woaɖo
kpe edzi, bena esia nye Daniel ƒe kwasiɖa blaadrelia ƒe akpa mlɔetɔ.
Biabia aɖe le asinye kuɖe ema ŋu na etsɔ. Mikpɔea?
198 Azɔ, kwasiɖa blaadre ŋugbe wodo, esie nye ƒe adre. Eye le
kwasiɖa adreawo titina la, ele be woalã Mesia ɖa, be woawɔ vɔsa.
Agblɔ nya ɖi ƒe etɔ̃ kple afã, emegbe woalãe ɖa, hena vɔsasa ɖe dukɔ
la ta. Eye ɣeyiɣi ɖoɖo aɖe gali kokoko, be wokpɔtɔ ɖo ƒe etɔ̃ kple afã
na Israel. Ekema, esi wolã Mesia ɖa la, wogbã ŋku na Yudatɔwo ale
be womete ŋu kpɔe be eyae nye Mesia o.
199 Eye, ale, esime wolã Mesia ɖa la, ale Nyanyui kple amenuveve
ƒe agbenɔɣi la va Trɔs̃ubɔlawo gbɔ. Eye wova keke va yi, eye Mawu
he ɖeka tso afii kple afimɛ, kple afii kple afimɛ, eye wòtsɔ wo da ɖe

aga le gbedesitsɔlawo te; eye le afii kple afimɛ, kple afii kple afimɛ,
hetsɔ wo da ɖe aga le gbedeasitsɔlawo te.
200 Eye Wòdɔ gbedeasitsɔla gbãtɔ ɖa, eye wòɖe gbeƒã, eye kpẽ aɖe ɖi;
míegava tsɔe, le ɣeyiɣia ɖe megbe. Eye, emegbe, kpẽ la nɔ gbe ƒã ɖem
aʋawɔwɔ. Kpẽkuku fiana aʋawɔwɔ ɣesiaɣi. Gbedeasitsɔla, mawudɔla
la va anyigba dzi, gaƒoƒoa ƒe gbedeasitsɔla la, abe Luther ene, abe
gbedeasitsɔla ɖesiaɖe si ŋu míeƒo nu le ene. Nukae wòwɔna? Eva;
eye Nutrenu aɖe ʋu, woɖee fia; kpẽ aɖe ɖi, woɖe gbeƒã aʋawɔwɔ,
eye wodzo. Eye emegbe gbedeasitsɔla la kuna. Etrea hatsotso sia nu;
wotsɔ wo de eme. Eye fuwɔame aɖe dzena amesiwo gbe Esia la dzi.
Mikpɔea?
201 Emegbe eyia edzi, emegbe wowɔa ɖoɖo, wɔna ɖoɖowɔha bubu.
Fifia ko míeto eme va yi. Emegbe, woawoe esi gado go kple ŋusẽ
bubu, mikpɔea, ŋusẽ bubu, hamea ƒe agbenɔɣi bubu, subɔsubɔdɔ
bubu. Ekema, esi wòwɔ nenema la, Mawu vana kple Eƒe subɔsubɔdɔ,
esime antikristo va kple etɔ. Mikpɔea, anti enye “tsi tre ɖe ŋu.” Woƒua
du le wo nɔewo xa.
202 Medi be miade dzesi nu suea ɖe. Ɣeyiɣi la tututu kloe si—sime
Kain va anyigba dzi la, Abel hã va anyigba dzi. Medi be miade dzesii,
ɣeyiɣi la tututu kloe si—sime Kristo va anyigba dzi la, Yuda hã va
anyigba dzi. Ɣeyiɣi la tututu kloe si me Kristo dzo le anyigba dzi la,
Yuda hã dzo le anyigba dzi. Ɣeyiɣi la tututu kloe si—si me Gbɔgbɔ
Kɔkɔe la ɖiɖi ɖe anyi la, antikristo ƒe gbɔgbɔ hã ɖiɖi ɖe anyi. Ɣeyiɣi
la tututu kloe si me Gbɔgbɔ Kɔkɔe le Eɖokui ɖem fia le afisia le ŋkeke
mamleawo me la, antikristo hã le eƒe amadedewo ɖem fia, heva to eƒe
dunyahehe kple nuwo dzi. Ɣeyiɣi la tututu kloe si me antikristo ɖe zɔ
blibotɔe le mɔdo-…ɖo kpea dzi la; Mawu hã tsɔ Eɖokui de zɔɖeɖe me
blibo, be yeaɖe amewo katã. Mikpɔea, ɖeko wòzɔ, hesɔ ɖe du nyuie.
Eye woa kple eve, wole wo nɔewo ƒe axadzi. Kain kple Abel! Akpaviã
kple ahɔnɛ, le aɖakaʋu ɖeka me! Yuda kple Yesu! Eye nenema keke
va yi la, miate ŋu atsɔe. Ɖeko…
203 Le afii la Moab kple Israel li; woa kple eve la. Moab menye
trɔs̃ubɔlawo ƒe dukɔ o. O, amegã. Wowɔa vɔsa ɖeka ma ke si Israel
hã nɔ wɔwɔm. Wodoa gbe ɖa na Mawu ɖeka ma. Pɛpɛpɛ. Woyɔ Moab
be-…Enye Lot ƒe vinyɔnuwo dometɔ ɖeka si dɔ kple fofoa, hedzi vi
aɖe. Eye woyɔ ɖevi ma be Moab. Eye tso eyama dzi Moab ƒome la
mie tso, Moab ƒe dukɔ la.

Eye esi wokpɔ Israel, woa nɔviŋutsu si kpɔ ɖeɖe la, gbɔna.
204 Wonye ŋɔŋlɔdzituɖolawo. Wonye kɔmahatsɔŋkɔ gã aɖe.
Kɔmahatsɔŋkɔa ɖeke menɔ Israel si o; ɖeko wònɔ agbadɔwo te
le afisiafi si wòyi. Ke Moab na bubumewo, fiawo, kple bubuawo

nɔ esi. Eye Balaam nɔ wo si le afima, a—aʋatso nyagblɔɖila aɖe.
Eye nusiawo katã nɔ wo si. Ale wova afima be woaƒo fi ade wo
nɔviŋutsu suetɔ la si le mɔ dzi yina ŋugbedodo nyigba dzi, yina ɖe
eƒe ŋugbedodo la me.
205 Eye wòyi ɖabia wo se be, “Ɖe mate ŋu ato wò anyigba dzi va
yia? Ne nye nyiwo no tsi la, maxe fe ɖe eta. Ne woɖu gbe la, míaxe
fe ɖe eta.”
206 Egblɔ be, “Gbeɖe. Miele nyɔnyɔ̃ aɖeke wɔ ge le afisia o. Esɔ gbe.
Miele numa tɔgbea ɖeke wɔ ge le afisia o.”
207 Eye emegbe milé ŋku ɖe nusi wòwɔ ŋu. Etrɔ enumake gava le
Izebel ƒe nɔnɔme me, heva to aʋatso nyagblɔɖila ma dzi, eye wòna
Mawu viwo wɔ vodada. Eye woɖe Moab nyɔnuwo va—va Israel,
hewɔ ahasi.
208 Ke eya hã wɔ numa ke, le agbenɔɣi ma ke me, le mɔzɔzɔ me, le
eƒe mɔ dzi yina ŋugbedodo Nyigba dzi, míele mɔ dzi. Nuka wòwɔ?
Aʋatso nyagblɔɖila la gava afima hewɔ srɔɖ̃eɖe, eye wòyɔ wo va
Protestante hamea me, eye wòwɔ kɔmatsɔŋkɔwo, nenema tututu abe
nusi wowɔ tsã le afima ene.
209 Gake Israel sue xoxoe la zɔ tẽ yi ŋgɔ, nenema ke. Enɔ xlã ƒom
le gbedzi hena ɣeyiɣi didia ɖe, eye ele be aʋawɔla xoxo mawo katã
naku, gake ezɔ tẽ ge ɖe ŋugbedodo nyigba la dzi. Ɛ̃ ɖe. Ɛ.̃ Milé ŋku
ɖe aʋawɔnu mawo katã ŋu, hafi woatso Yordan teti la. Ha-ha! Melɔ̃
esia. Azɔ míele agbenɔɣi ma me ɖo ge fifi laa, le afisia fifia. Mide
dzesi.
210 Azɔ míekpɔ, bena, ɣeyiɣi la, (megblɔ bena) Daniel ƒe kwasiɖa
blaadreawo ƒe ƒe etɔ̃ kple afã mamlɛ la.
211 Mina maɖe egɔme nyuie wu azɔ, elabena nyemekpɔ amea ɖe le
afisia si léa ŋku ɖe eŋu ɣesiaɣi o, eye me—medi be madze agbagba
ana nye nya me nakɔ; nufiala aɖe.
212 Miade dzesii esime kwasiɖa blaadreawo va la. Esime Daniel kpɔ
ŋutega kuɖe ɣeyiɣi si gbɔna ŋuti, kple Yudatɔwo ƒe nuwuwu ŋuti
la, gake egblɔ be kwasiɖa blaadre woɖo ɖi. Emae nye ƒe adre; le eƒe
titina la, nukaŋutie, Mesia la anɔ afisia, alo, eye woalãe ɖa, hena
vɔsasa. Azɔ, numa tututue dzɔ.
213 Emegbe, Mawu wɔ dɔ kple Trɔs̃ubɔdukɔwo vaseɖe esime wòtia
dukɔ aɖe na Eƒe Ŋkɔ. Kasia wotsɔ Trɔs̃ubɔlawo ƒe Hame la dzoe ko
la, Ekɔ Hame la dzoe.
214 Eye esi Wòwɔe la, ɖetugbui alɔd̃ɔlawo, hame la ŋutɔ…Ŋugbetɔ
la ya dzo yi yame. Eye wotsɔ hame la ŋutɔ ƒu gbe ɖe “egodo viviti

la me, afisi avifafa, kple heheɖoɖo, kple aɖukliɖuɖu anɔ.” Le ɣeyiɣi
ma ke me la, Xaxagã la ɖi anyi ɖe dukɔ ma dzi.
215 Eye esime Xaxagã la le wo dzi dzem la, le afima Nyaɖeɖefia 11
ƒe nyagblɔɖila eve siawo va, be woaɖe gbeƒã Nyanyui la na wo. Eye
woɖe gbeƒã ŋkeke akpe ɖeka, alafa ɖeka…kple blaadẽ. Mikpɔea?
Enyo, ema sɔ pɛpɛpɛ, kple ŋkeke blaetɔ̃ le ɣleti me sigbe alesi
ɣletigbalẽ ŋutɔŋutɔ le ene la, enye ƒe etɔ̃ kple afã pɛpɛpɛ. Emae nye
Daniel ƒe blaadreawo ƒe akpa, kwasiɖa blaadreawo ƒe akpa mlɔetɔ.
Mikpɔea?

Mawu mewɔ dɔ kple Israel le afisia o. Gbeɖe, amegã.
216 Nɔviŋutsua ɖe biam se, eteƒe medidi o bena, egblɔ be, “Ɖe mayi
ɖe…” Nɔ—nɔviŋutsu aɖe le hamea me afii, nɔviŋutsu lɔlɔã, vevi
aɖe, egblɔ be, “Me—medi be mayi Israel. Mexɔe se be nyɔnyɔ̃ aɖe
le afima.”
217 Amea ɖe gblɔ nam be, “Nɔviŋutsu Branham, ele be nàyi Israel
fifia. Wole ekpɔ ge.” Mikpɔea, màte ŋu awɔe o.

Metsi tre ɖe afima tututu, eye mesusu be…
218 Yudatɔ mawo gblɔ be, “Ne me…Enyo, ne esia nye, Yesu nye—
nye Mesia la,” ebe, “mina makpɔ Eyama wòawɔ nyagblɔɖila ƒe dzesi.
Míaxɔ míaƒe nyagblɔɖilawo dzi ase, elabena numae wòle be woa—
woanye.”
219 “Afɔɖoƒe nyui ka gbegbe,” mesusu nenema. “Medze mɔ yina!” Esi
meɖo afima tututu, hete ɖe eŋu, tututu la…Menɔ, enyo, menɔ Cairo.
Eye nye tiketi la le nye asi me, na Israel. Eye megblɔ be, “Nye la, mayi,
mikpɔea ne woabia eta se bena, ne yewoate ŋu akpɔ nyagblɔɖila ƒe
dzesi aɖe la. Míakpɔ ɖa be woaxɔ Kristo mahã.”
220 Lewi Pethrus, si tso Stockholm hamea me, ɖo Biblia milion ɖeka
ɖe wo.
221 Eye Yudatɔ mawo siwo gbɔna le afima! Miekpɔ nɔnɔmetata la.
Eƒe ɖeɖefiaka le asinye, le megbe afisia tututu fifia, Minuti Etɔ̃ Na
Zãtiƒe. Eye Yudatɔ mawo nɔ gbɔgbɔm, tso xexeame katã, afisiafi,
wode asi ƒu ƒoƒo me le afima.
222 Esi Iŋlishblotsi yi ɖe afima vɔ megbe, le Aʋafia Allenby ŋɔli, le
Xexeame Ʋa Ƒe Nuwuwu me, eƒe volum evelia, mesusu be eyae, eye
wotsɔ wo ɖokui na, Turkiawo tsɔ wo ɖokuiwo na, emegbe egbugbɔe
na Israel. Eye wòle tsi dem abe dukɔ ene, ke fifia la ezu dukɔ blibo
aɖe: eya ŋutɔ ƒe ga, hotsui, aflaga, aʋakɔ, kple nu bubu ɖesiaɖe.
Mikpɔea?
223 Eye Yudatɔ siawo, siwo trɔ gbɔna ɖe wo denyigba dzi la, wonye…
Le ɖoƒe gbãtɔ la, woyi ɖe Iran, eye le afima, be woakplɔ wo la, wobia

se be…Wogblɔ be…egblɔ be…Yewodi be yewoakplɔ wo agbɔe va
Israel, ana wo woƒe nɔƒe; agbugbɔ wo gbɔe va woƒe anyigba dzi,
Palestinia, afisi dze be woanɔ.
224 Ke, miɖo ŋku dzi, zi alesi Israel le eƒe denyigba godo la, ele Mawu
ƒe lɔlɔñu godo; sigbe Abraham, amesi wotsɔe na la ene. Eye esime…
225 Wogbe be yewomaɖo yameʋu ma o. Womekpɔ naneke nenema
tɔgbe kpɔ o. Afima rabi tsitsia ɖe zɔ va afima, gblɔ be, “Míaƒe
nyagblɔɖila gblɔ na mí, bena, esi Israel trɔ yi wo de la, anye ‘le hɔ̃ ƒe
aʋalawo dzi,’” le yameʋu me, mɔ si yi aƒe.
226 Ele afima fifia, le xɔwo tum. Gboti la le ɖɔɖɔm ɖo! Amen! Dawid
ƒe ɣletivi-adẽ ƒe aflaga xoxoe la le ya ƒom!
227 “Trɔs̃ubɔlawo ƒe ŋkekewo le xexlẽ, ŋɔdzi ɖeto ɖe wo!” Xaxagã ƒe
ɣeyiɣi la tu aƒe!
228 Eye esi metsi tre ɖe afima tututu, eye woʋu Nutrenuawo la, Hame
la le gbesɔsɔ be woakɔ Eyama dzoe yi yame!
229 Eye Xaxagã la ɖi anyi, emegbe Mawu ɖi va heɖe ame akpe alafa
ɖeka blaene vɔ eneawo tso afima. Amen! Afima, oo, ede blibo! Mikpɔ
afisi Nutrenuawo kplɔ nua yie azɔa, mikpɔea, esi woʋuia? Azɔ, esiae
nye ƒe etɔ̃ kple afã mlɔetɔawo na dukɔ la. Gawu la, ne miade dzesii la,
eyae nye ɣeyiɣi si me Mawu ayɔ Yudatɔ ame akpe alafa ɖeka blaene
vɔ eneawo, le ƒe etɔ̃ kple afã mamlɛ sia me.
230 Mikpɔea, Mewɔ dɔ kpli wo, kpɔ gbeɖe o. Womexɔ nyagblɔɖila o.
Womaxɔ naneke dzi ase wu nyagblɔɖila o. Mète ŋu le wo flu ge o.
Eyata, wole to ɖo ge nyagblɔɖilaa ɖe, ɛ,̃ amegã, ke evɔ. Emae, Mawu
gblɔ na wo le gɔmedzedzea me, eye wonɔ anyi kplii tututu.
231 Egblɔ be, “Aƒetɔ mia Mawu afɔ Nyagblɔɖila aɖe ɖe tsitre le mia
dome, abe nye ene.” Mose ye gblɔ nenema. Eye wògblɔ be, “Eyae
miaɖo to. Eye amesiame si maɖo to Nyagblɔɖila ma o la, woaɖee ɖa
le dukɔ la dome.” Ele teƒe.
232 Eye, miekpɔa, ele be woagbã woƒe ŋkuwo, ne menye nenema o la
woadze si Eyama. Le esia teƒe la, esi wogbã ŋku na wo ta la, wonye…
Ema na be Satana wɔ dɔ ɖe wo dzi, eye wogblɔ be, “Enye afakala,
Beelzebub. Eƒe ʋu nanɔ mía dzi. Míenya be naneke meku ɖe eŋu o.”
Mikpɔea?
233 Eye dukɔ dahe la ƒe ŋkuwo gbã. Susu ma tae Eichmann ƒe
hatsotso kple hatsotso mawo katã wole afima ɖo. Dzena le wo si be
woava ge ɖe eme; ele be woa ŋutɔ Fofo nagbã woƒe ŋkuwo ale be
Wòate ŋu axɔ mí.
234 Ema nye nu wɔnublanui kekeake le Ŋɔŋlɔawo me, kloe. Mibu
afima kpɔ ko, Yudatɔwo, le woa ŋutɔ Fofo ƒe Ʋu biam, woa ŋutɔ

ƒe Mawu si wohe ɖe afima, wònɔ ʋu dzam. Mikpɔ ɖa, “Afima
woklã Eyama ɖo,” nenema Biblia gblɔ. Emae nye nyagbe ene
gãtɔwo wu. Mikpɔ ɖa. “Afima,” Yerusalem, du kɔkɔetɔ wu le
xexeame. “Wo,” dukɔ kɔkɔetɔ wu le xexeame. “Klãe,” ku vɔɖ̃itɔ
wu le xexeame. “Eyama,” Ame vevietɔ wu le xexeame. Mikpɔea?
Nukaŋutie? Subɔsubɔ ƒe amewo, subɔsubɔ gãtɔ wu si le xexeame,
subɔsubɔ vavãtɔ ɖeka si le xexeame, etsi tre ɖe afima, nɔ Mawu la
ŋutɔ si woƒe Biblia gblɔ be ava la klãm.
235 Nukaŋuti womete ŋu kpɔe o? Biblia gblɔ na mí bena Mawu gbã
ŋku na wo ale be womate ŋu akpɔe o. Wo…Egblɔ be, “Mia dometɔ
ka ate ŋu abu Fɔm le nuvɔ̃ ŋuti?” Le gbɔgblɔ bubu me, “Ne Nyemewɔ
nusi wogblɔ daɖi ɖe Ŋunye be mawɔ pɛpɛpɛ o la, ekema migblɔe
Nam.” Nuvɔ̃ enye “dzimaxɔse.” Ewɔ nusi Mawu gblɔ Nɛ la pɛpɛpɛ,
gake womete ŋu kpɔe o.
236 Azɔ ne èle nu ƒom na amewo la, ɖeko wòle abe akɔ tsi ɖe akpakpa
ƒe dzime ene. Mikpɔ nusi gblɔm melea? Enye nusi wɔ nublanui,
ne miekpɔ dukɔwo kple amesiawo, alesi wole nu wɔmi la, wolia
ale gbegbe kple kɔnyinyi! Ke ɖe Gbɔgbɔ Kɔkɔe megblɔe na mí oa?
“Amewo lanye amemabunuwo, amesiwo doa wo ɖokuiwo ɖe dzi
glodzo, amesiwo lɔã hadzedze wu esi woalɔ̃ Mawu, ƒoƒosegbãlawo,
ameŋuzɔlawo, amesiwo mete ŋu ɖua wo ɖokui dzi o, amesiwo melɔã
ame nyuiwo o. Mawusosroɖa ƒe nɔnɔme anɔ wo si, gake woagbe
Nyanyui la ƒe Ŋusẽ la.” Egblɔ be, “Te ɖokuiwò ɖa tso nenem me
siawo gbɔ.”
237 Míawoe nye si, kɔmahatsɔŋkɔtɔ siawo tro Nua gɔdɔ.̃ Wotsɔ
ŋutikɔkɔe kple Ŋusẽ la katã, Trɔe da ɖe apostolowo ŋɔli, eye Eƒe
akpa mamlɛa la ɖe Milenium me. Ɖeko wòle abe amea ɖe ene, abe
alesi megblɔe do ŋgɔ ene; ɣesiaɣi la etsɔa kafukafu na Mawu ɖe nusi
Wòwɔ la ta, henɔ mɔ kpɔm na nusi Wòawɔ, ke metsɔa ɖeke le eme
na nusi wɔm Wòle fifi laa o. Nenema tututue. Nenema ko ame gale.
238 Le Afima Yudatɔ mawo nɔ tsitre ɖe afima, nɔ gbɔgblɔm be,
“Ŋutikɔkɔe na Mawu! Nukaŋutie,” Yohanes Kɔkɔe ƒe ta 6 lia me,
wogblɔ be, “mía fofowo ɖu mana le gbeadzi!”

Eye Yesu gblɔ be, “Wo katã, tim, ku.”
239 “Wono tsi tso Agakpe la me, kple nu ɖesiaɖe.”
240 Egblɔ be, “Nyee nye Agakpe ma.” Ele teƒe. Amen. Egblɔ be, “Gake
Nyee nye Agbe Bolo si tso Mawu gbɔ le Dziƒo va, Agbe Ti ma tso Eden
me le afima. Ne amea ɖe ɖu Abolo sia la, maku akpɔ o; mafɔe ɖe tsitre
ake le ŋkeke mamleawo me.” Ke hã womete ŋu kpɔe o! Ema le teƒe.

241 Mesia la ŋutɔ nɔ tsitre ɖe afima, nɔ woƒe dzimenyawo gblɔm
tututu, kple nuwo nenema, henɔ eɖem fia be Yenye Mesia la, nusi
tututu wòle be Mesia la nawɔ!
242 Ke woawo tsi tre ɖe afima bla asiwo ɖe megbe, eye, “Huh!
Mate ŋu anyee o. Gbeɖe, gbeɖe. Eya—eya—eya meva le mɔ nyuitɔ
nu o. Mikpɔea, eva tso Betlexem. Ke eya—eya menye naneke wu
dzidehlɔm̃evi o. Ke emae nye abosam si nɔ dɔ wɔm ɖe wo dzi. Míe—
míenya be edze aɖaʋa. Eƒe tagbɔ gblẽ. Gbɔgbɔvɔ̃ le eme.” Mikpɔea?
Woƒe ŋkuwo gbã nyateƒe ɖe esia ŋu.
243 Azɔ, ke wole mɔ kpɔm na woƒe nyagblɔɖila la. Eye wole exɔ ge,
woaxɔ wo ame eve. Ele teƒe.
244 Azɔ migade dzesii, ake, azɔ, esime Yudatɔ siawo…Magana
sɔlidonu sue bubu mi, ale be miate ŋu adze sii bena Yudatɔwoe
wònye le afisia azɔ, le Kɔkɔdzoe ƒe akpa sia dzi. Milé ŋku ɖe nusi dzɔ
la ŋu. Eya hã do sɔli…Míele ɣeyiɣi xɔ ge be míawɔe o, elabena ɣe—
ɣeyiɣi mele mía si le afisia o. Wogado sɔlie hã le…le nusi woyɔna be
“Yakob ƒe xaxa me.” Azɔ mikpɔ ɖa. Yudatɔ siawo le afisia la…Mide
dzesii. Oo, enye…
245 Me—me—mele ɣeyiɣi via ɖe xɔ ge le afisia, mikpɔea. Ena metsia
mavo ne mede asi kpo titi ƒo xlã nenema. Ke…Mikpɔea? Mide dzesii.
Medi be miakpɔe. Eye ɖeko me—me—me…Enyo, Mawu atsɔe fia mi,
meka ɖe dzi. Mikpɔe ɖa.
246 Yakob xɔ ŋgɔgbevinyenye la. Ele teƒea? Gake kpakple esia la
enye ametafula. Mikpɔea? Eyi ɖe afima heflu fofoa. Eflu nɔviaŋutsu.
Ewɔ nusianu. Gake, hã la, enɔ se nu keke va yi, exɔe, elabena Esau
tsɔe dzra. Gake emegbe esime wòyi ɖe afima be yeawɔ dɔ na toa
la, etsɔ nyati mawo de tsi la me, be wòawɔ lãwo nafɔ fu adzi nyivi
ŋɔtaŋɔtawo. Ke, oo, mienya nusianu si wòwɔ, ale ko be—be wòakpɔ
ga. Azɔ milé ŋku ɖe eŋu, azɔ. Wonyãe dzo le etɔwo gbɔ.
247 Azɔ, enye Yudatɔwo ƒe kpɔɖeŋu aɖe azɔ. Enye gabaleamesila.
Nyemetsɔ le eme na nusi wòwɔ kpɔe o, ele ekpɔ ge ya. Ako ŋutigbalẽ
le ŋuwò agbagbe, be wòakpɔe. Azɔ, mienya nenema. Ekpɔtɔ nye
ametafula, evɔ. Xɔ,̃ mègado adzɔ kplii o; eƒe asi asu—asu dziwò tsã,
xɔ.̃ Ɛ,̃ amegã. Nukaŋutie? Ele be wòanɔ nenema. Gbɔgbɔ ma ƒomevie
le edzi ɖum.
248 Esɔ kple nudzraɖolawo tututu, womate ŋu ase Nya sia gɔme o,
elabena ema nye ame ƒe gbɔgbɔ si wodɔ ɖe wo dzi.
249 Hɔ̃ ƒe agbenɔɣi lae xɔ Nya la kple ɖeɖefia la. Amesiwo katã se
ema gɔme la, mikɔ miaƒe asiwo yi dzi, eyata me…Ema nyo. Ema
nyo ŋutɔ. Mikpɔea? Ema nyo. Azɔ, mikpɔea, ne ɖe miate ŋu atrɔ va
Nutrenu siawo te la, ne ɖe Woate ŋu gbeɖe akpɔ…Esime Woʋu wo

la, miate ŋu akpɔe pɛpɛpɛ nusi wɔm Mawu le, nusi Wòwɔ, nusi wɔ
ge Wòala. Eyae si, tututu.
250 Eye susu ma tae amewo wɔna nu nenema, elabena emae nye
gbɔgbɔ si wogblɔ ɖi na agbenɔɣi ma, be anɔ wo dzi. Womate ŋu awɔ
nu bubua ɖeke o.
251 Nye susuwo yi Yohanes, Paulo, kple ame mamlɛawo dzi, dzata
ƒe Gbɔgbɔ ma si nɔ afima, d-z-a-t-a le tsitre le afima, Nya la Ŋutɔ.
252 Paulo nɔ tsitre tututu kple Nya ma, hegblɔ be, “Menya esia,
bena aʋatso nɔviwo latsi tre le mia dome, anɔ tsa ɖim. Eye woawɔ,
kɔmahatsɔŋkɔwo kple nu bubu ɖesiaɖe, le mia dome, kple nusiwo
wɔ ge woala la. Eye wòayi dzi ʋuu aɖo ŋkeke mamlɛawo me, kple
ɣeyiɣi dziŋɔw̃o.” Nukaŋutie? Enye nyagblɔɖila aɖe. Nya ma le tsitre
le eme. Alesi esia awu nue, le afima ɖaa ke; egblɔ be, “Aʋatsotɔwo
atsi tre le mia dome, eye woagblɔ nuwo, eye woakplɔ nɔvi siwo nye
nusrɔl̃awo atrae.” Emae nye antikristo la tututu. Ewɔ numa tututu.
253 Mide dzesi esia megbe la woge ɖe viviti gbenɔɣi la ƒe yometiti
me. Nuka wònye? Naneke meli woate ŋu awɔ o. Roma xɔ…Exɔ
subɔsubɔ ƒe ŋusẽ, exɔ dunyahehe ƒe ŋusẽ. Naneke meli woate ŋu awɔ
o, ke boŋ ɖeko woawɔ dɔ be woatsi agbe, eye woatsɔ wo ɖokuiwo na
hena vɔsasa. Eyae nye nyi. Ema katã ko woate ŋu awɔ. Gbɔgbɔ ma
ƒomevie nɔ wo dzi, Mawu ƒe Gbɔgbɔ, si nye nyi.
254 Emegbe, nudzraɖolawoe si va do, ame ƒe ta, dzeaɖaŋu, nyanu;
Martin Luther, John Wesley, kple bubuawo, Calvin, Finney, Knox,
kple ame mamleawo. Woawoe si va do, eye, esi wova la, wonye
nudzraɖolawo. Wotsi tre, nɔ nuwo dzram ɖo, hekplɔa amewo do goe.
255 Eye wògagbugbɔ yi kaba, tututu abe alesi wowɔ tsã ma ene,
hegbugbɔ yi ɖaɖee ake, le woƒe kɔmahatsɔŋkɔ ƒe nuɖoanyiwo me,
nenema pɛpɛpɛ. Biblia gblɔ nenema. Enye “gbologã,” eye emegbe
edzi “gbolowo,” via nyɔnuviwo, nenema pɛpɛpɛ.
256 Eye Mawu gblɔ be, “Me—menae ɣeyiɣi be wòatrɔ dzime, ke
metrɔ dzime o. Eyata matsɔ eya kple eƒe dzizimeviwo, aƒu gbe ɖe
afima afisi wotso la.” Nenema tututu. Azɔ, ema, Mawu gblɔ bena, le
esia te la, mikpɔea, le Nutrenu la te. Azɔ, eyae nye ma. Míekpɔ bena
Ewɔ nenema, eye Ele ewɔ ge. Eye wole, wo dometɔ ɖesiaɖe, ɖota mɔ
ma dzi.
257 Gake, na amesiwo ƒe ŋkɔwo le Agbe Gbalẽa me la, Mawu le yɔyɔ
wɔ ge. Woase Esia. “Nye alẽwo sea Nye Gbe,” nenema Yesu gblɔ.
Nu ɖeka si wòle be míawɔ lae nye be míawɔ alẽwo ƒe yɔyɔ. Gbɔw̃o
menya Esia o. Mide dzesii. Gake, mikpɔea, alẽwo ƒe yɔyɔ, “Nye alẽwo
sea Nye Gbe.” Nukaŋutie? Nukae nye Gbe la? Medi be magblɔ nusie
nye Gbe la na mi. Gbe enye—nye gbɔgbɔme dzesi aɖe.

258 Egblɔ na Mose be, “Ne womese dzesi gbãtɔ ƒe Gbe o la, woase
dzesi evelia ƒe Gbe.”
259 “Nye alẽwo sea Nye Gbe.” Ne nusiawo si wòle be woava me le
ŋkeke mamleawo me va eme la, Mawu ƒe alẽwo dea dzesi Esia. Ɛ,̃
amegã. Mikpɔea? Wo—wodzea Sii. “Nye alẽwo Nyam.” Mikpɔea?
“Ame tutɔ la womadze eyome o.” Migadze amedzro mawo yome o.
Ele be wòanye egbe ƒe dzesi aɖe si dzi woɖo kpe, eye wokpɔ Nɛ. Azɔ,
azɔ mide dzesii.
260 Azɔ, Yakob, esi wògbɔna azɔ la, nu gbãtɔ si mianya la, didi vevie
aɖe ɖo eme be yeayi (afika?) yeatrɔ yi denyigba dzi.
261 Oo, numa tututue Israel wɔ! Eyae—eyae nye…Eyae nye Israel.
Yakob enye Israel. Ɖeko wotrɔ eƒe ŋkɔ, minyae. Mikpɔea? Ke enye…
262 Eyi ɖe afima, eye wòkpɔ ga si katã le esi, kple esi katã wòate ŋu
akpɔ, eye wòxɔe to mɔnu ɖesiaɖe si wòate ŋui la dzi, tso eƒe ƒometɔwo
alo ame bubu ɖesiaɖe si. Ale, to amebaba, fififi, alakpadada, mɔnu
ɖesiaɖe si wòate ŋu akpɔe to ko, ekpɔe. Mikpɔea? Ewɔe.
263 Eye emegbe esi wòdze aƒemɔ la, aƒe nɔ edzrom le eƒe dzi me. Ke
esi wòtrɔ, le eƒe mɔ dzi trɔ yina la, edo go Mawu, eye woɖɔli eƒe ŋkɔ.
Mikpɔea? Gake, le ɣeyiɣi sia me la, enɔ nu xam ale gbegbe, elabena
enɔ vɔvɔm̃ be Esau tsi ye yome gbɔna. Mikpɔea?
264 Ke—ke milé ŋku ɖe eŋu, milé ŋku ɖe ga la ŋu, ga tsɔtsɔ ɖo ame
ŋku me la. Tututu abe alesi Yudatɔwo dze agbagba hewɔ nubabla sia
kple—kple Roma la, mikpɔea, le woƒe ga ɖoɖo ame ŋku me la me.
Mide dzesii. Bena Esau mehiã eƒe ga o; nenema kee nye Roma hã.
Xexeame ƒe kesinɔnuwo le eƒe asi me. Mikpɔea? Gake medze dzi o.
265 Gake míekpɔ azɔ, bena Israel, le eƒe xaxa ɣeyiɣi ma me, esime
wònye Yakob la, eʋli kplii le…eƒe asi lé Nane si nye nu vavã. Amea
ɖe ɖi va. Yakob tsɔ eƒe abɔwo kpla nɛ, eye wònɔ afima. Eye—eye—
Ame la gblɔ be, “Ele be madzo azɔ. Ŋu le kekem.” Oo, ŋu ƒe keke ma!
Mikpɔea? Ete ɖe ŋu ƒe keke ŋu.
266 Gake Yakob gblɔ be, “Nye—nyemele asi ɖe ge le Ŋuwò o. Wò,
Màte ŋu adzo o. Manɔ anyi Kpliwò tututu.” Mikpɔea? “Medi be nuwo
natrɔ le afisia.”
267 Emae nye ame akpe alafa ɖeka blaene vɔ eneawo, ga-
seblawɔlawo ƒe hatsotso ma, kple nuwo nenema, esime wokpɔ nu
vavã, ɖɔʋui aɖe si ŋu woaku ɖo la. Mose tsi tre ɖe afima, eye Eliya tsi
tre ɖe afima. Amen! Wote kame kple Mawu vaseɖe esime woyɔ Israel-
toawo ƒe ame akpe alafa ɖeka blaene vɔ eneawo le afima tututu.
268 Ema va me teti doŋgɔ na Xaxagã ƒe ɣeyiɣi la, mikpɔea, (oo evivi
ŋutɔ loo) kpe ɖe eŋu la, “Yakob ƒe xaxa.”

269 Esiae nye esime woyɔ ame akpe alafa ɖeka blaene vɔ eneawo do
goe. Woawo, gbe—gbeƒãɖelawo, nyagblɔɖila eve mawo, woɖe gbeƒã
abe Yohanes Amenyrɔl̃a ene. “Dziƒo Fiaɖuƒe la gogo. Mitrɔ le miaƒe
dzime, Israel!” Atrɔ le nuka me? “Mitrɔ le miaƒe nuvɔw̃o me, miaƒe
dzimaxɔse, ne miatrɔ ɖe Mawu ŋu!”
270 Azɔ mina míaɖo ŋku nane dzi le afisia. Nu gã siawo, si le dzɔdzɔm
ɖe dzɔdzɔmea dzi la, dzɔ doŋgɔ. Le kpukpui 12 lia sia me le afisia,
mikpɔea, “Ɣe trɔ zu yibɔ abe lãfukotoku ene.” Azɔ mitsɔe sɔ kple esia.
271 Azɔ, miɖo ŋku dzi, ema meva me le Trɔs̃ubɔlawo dome o. Israel
ye. Mina matsɔ nane fia mi. Azɔ, miɖo ŋku dzi, megblɔ be ame akpe
alafa ɖeka blaene vɔ eneawo ƒe yɔyɔ ye. Mikpɔea? Ɣeyiɣi sia me azɔ
la, enye esime Xaxagã la li, esi le ewɔ ge. Eye esia le nusi dzɔ le
Xaxagã sia me la gblɔm fia.
272 Azɔ mina míake Mose II 10:21-23. Ke milé ŋku ɖe afisia esime…
Mose II enye esime, tsã ɖe, Israel nɔ go dom, wole ekplɔ ge ado goe.
Mose II, ta 10 lia, eye kpukpui 21 lia, kpukpui 23 lia. Dzi dzɔm ŋutɔ
eye medo ɣli, esime menɔ dzesidede siawo ŋlɔm ɖi, ale be ɣeaɖewoɣi
la, ate ŋu ana be matsaka wo. Esɔ gbe, Mose II 10:21-23. Esɔ gbe, eyae
si, 21 yi 23.

Eye YEHOWA gblɔ na Mose bena, Do wò asi ɖe dziƒo, bena viviti
nado ɖe Egipte-nyigba blibo la katã dzi, ale bena woate ŋu ali
asi viviti la ŋu.
Tete Mose do eƒe asi ɖe dziƒo; eye viviti tsiɖitsiɖia ɖe do ɖe

Egipte-nyigba blibo la katã dzi ŋkeke etɔ̃ sɔŋ: (Mikpɔea?)
Azɔ, amea ɖeke mete ŋu kpɔ nɔvia o, eye amea ɖeke mete ŋu

dzo le enɔƒe o ŋkeke etɔ̃ o: Ke…kekeli la le Israel-viwo katã ƒe
nɔƒewo.

273 Mide dzesii, nenema pɛpɛpɛ, azɔ mitrɔ va afisia, “Eye ɣe trɔ zu
yibɔ abe lãfukotoku ene.” Mikpɔea, nu ɖeka ma ke! Dzɔdzɔme ƒe
nudzɔdzɔ siawo la, nuka wònye? Nukae? Ne dzɔdzɔmea trɔ alea la,
enye Mawu si le Israel yɔm. Mikpɔea? Mawu le Israel yɔm do goe.
Azɔ, “Ɣe zu yibɔ abe…lãfu.” Azɔ, Mawu sɔ gbe be yeaɖe Israel le
afima, esɔ gbe, aɖe wo tso woƒe futɔwo ƒe asi me, esie nye Egipte, le
ɣeyiɣi ma me.
274 Azɔ, le afisia la, Ele wo kplɔm do goe tso Roma ƒe asi me, afisi
wowɔ woƒe nubabla le. Nu ɖeka ma ke dzɔ. Emae nye fuwɔameawo,
ɣe—ɣeyiɣi si me fuwɔameawo ayɔ wo fuwɔame si aƒo Trɔs̃ubɔlawo
ƒe hatsotso sia. Ne ɖe ɣeyiɣi le mía si la, mate ŋu afia mi nusi le
dzɔdzɔ ge ɖe Trɔs̃ubɔlawo ƒe hame ma dzi.
275 Biblia gblɔ, bena, “Ʋɔ—ʋɔdriba, Satana la, do dɔmedzoe (emae
nye, dziku) ɖe nyɔnu la ŋu (Yudatɔwo, Israel), eye wòtu tsi tso eƒe

nu me, amehawo ƒe zitɔtɔ kple agbɔsɔsɔ, be wòayi aɖawɔ aʋa kple
nyɔnua ƒe ƒometɔ siwo susɔ la.” Nyaɖeɖefia 13. Azɔ, mikpɔ afima,
ele afima na mí. Ke emae nye ɣeyiɣi si me Israel dɔ eƒe…Medi be
magblɔ be, Roma dɔ eƒe aʋakɔ ɖe amesiwo susɔ la, nyɔnua ƒe ƒometɔ
siwo susɔ la yome.
276 Azɔ milé ŋku ɖe eŋu. Zi gbãtɔ la, woƒe futɔ ƒe asiwo, esime Wònɔ
ga ɖem wo la, ɣe trɔ zu lãfu-…yibɔ abe lãfukotoku ene. Azɔ, esiae
nye zi evelia, Xaxagã ƒe ɣeyiɣi la ƒe nuwuwu.
277 Azɔ, le Daniel 12 me. Ne ɖe ɣeyiɣi le mía si la, míate ŋu axlẽe.
Le Daniel, ta 12 lia—kpukpui 12 lia…ta 12 lia, boŋue. Daniel gblɔ
be, “Ame ɖesiaɖe si wokpɔ woŋlɔ ɖe Agbalẽ la me la woaɖee.” Azɔ,
miɖo ŋku dzi, Daniel le nu ƒom azɔ kuɖe ɣeyiɣi si me amesiawo…
wòle be nusia nava me la ŋu, esime wòle be woaɖe Israel, le—le woƒe
kwasiɖa blaadrelia ƒe nuwuwu. Ke ɣemaɣie wòle be woaɖe ga wo.
Azɔ mikpɔ ɖa. Mina míakee ɖe Daniel 12 me le afisia, hena minuti
ɖeka.

Le ɣemaɣi la amegãwo ƒe tatɔ Mixael amesi tsi tre le mia
deviwo nu la ado… le—le mia deviwo nu (mikpɔea, ema nye
Yudatɔwo): nu la ado eye…xaxaɣi si, si…meva kpɔ tso esime
tso esime dukɔwo li vaseɖe ɣemaɣi o:…

278 Azɔ mitsɔ esia sɔ kpɔ, nusi tututu Yesu gblɔ, le Mateo 24 me,
“Xaxaɣi aɖe anɔ anyi si tɔgbe meva kpɔ tso esime dukɔwo li o.” Mikpɔ
Nutrenu Adẽlia ɖa, mikpɔea, nu ma kee, xaxa ɣeyiɣi. Mide dzesii.

…tso esime dukɔwo li vaseɖe ɣemaɣi me o: eye le ɣemaɣi me
la wò dukɔ…(Azɔ, le ƒe blaadrelia sia me, ƒe adrelia ƒe akpa
mamlɛa.) …woaɖe wò dukɔ, amesiame si wòŋlɔ ɖe agbalẽ la
me.

279 Ametiatiawo, miekpɔa, si woŋlɔ ɖe Alẽvi la ƒe Agbe Gbalẽ me la,
woaɖe wo le ɣemaɣi.

Eye amesiwo le alɔ̃ dɔm le anyigba ƒe ke me la dɔmetɔ geɖewo
anyɔ, eye woƒe ɖewo hena agbenɔnɔ mavɔmavɔ, eye bubuwo
hena ŋukpe kple ŋunyɔ mavɔmavɔ.

Azɔ, eye ɣemaɣi la nunyalawo aklẽ abe dzinuviwo ene le
dziŋgɔli me; eye—eye amesiwo fia dzɔdzɔenyenye ƒe mɔ nu
ame geɖewo la aklẽ abe dzinuviwo ene ɖaa tegbee.

280 Ema la, emegbe eyi dzi, hegblɔ na Daniel be “netre Agbalẽ la nu,”
elabena eya adzudzɔ hena ɣeyiɣi geɖe vaseɖe ɣemaɣi.
281 Azɔ, mikpɔea, vovototoa ɖeke mele eme ne èɖaku alo le agbe
o. Nàfɔ tsi tre, alekekee hã. Mikpɔea? Miga…Ema la, kuku, menye
naneke na Kristotɔ o. Mekuna o, alekekee hã. Mikpɔea?

282 Azɔ, Daniel 12, gblɔ bena ame ɖesiaɖe si wokpɔ woŋlɔ ɖe Agbalẽ
la me la woaɖee.
283 Le afii la, Mawu le gbesɔsɔ be yeaɖe Evia evelia, Israel, le Xaxagã
la megbe. Mikpɔea, zi evelia la, Israel, Eƒe…Israel nye Evia. Mienya
nenema. Israel nye Mawu ƒe vi, eyata Ele eɖe ge le afisia le Xaxagã
ƒe ɣeyiɣi la me, nenema ke tututu abe alesi Wòwɔ le Egipte ene.
284 Azɔ mina míatɔ te ɖe afisia, ake, eye—eye míakpɔ nu bubua ɖe,
ale, hafi míakplɔe ɖo aƒe. Azɔ milé ŋku ɖe esia ŋu. Nyagblɔɖila eve
siawo, miakpɔ nusi wɔ ge woala azɔ, tututu abe alesi Mose kple ame
mamleawo wɔ le afima ene. “Eye wotsɔ ayeti aɖe nam…” Ke ta 11
lia ƒe kpukpui 3 lia.

Eye mana ŋusẽ nye ɖaseɖila eve, bena woagblɔ nya ɖi ŋkeke
akpe ɖeka kple alafa eve kple blaade, eye woanɔ akpanya me.
Amesiawo nye amiti eve,…

285 Miɖo ŋku esia dzi, kple Zerubbabel, kple bubuawo, woawoe wòle
be woagatu gbedoxɔ la.

…kple akaɖiti eve siwo le tsitre ɖe anyigba ƒe Mawu ŋku me
la.

…ne amea ɖe di be…yeawɔ vɔ̃ ɖe wo ŋu la, dzo dona tsoa
woƒe nu me,…

286 Miɖo ŋku dzi be, yi do tso Kristo ƒe nu me, Nya la va.
…eye wòfiãa woƒe ketɔwo: eye ne amea ɖe di be yeawɔ vɔ̃

ɖe wo ŋu la, ele be woawui nenema ke.
287 Azɔ, míenyae, “dzo.” Le Kristo ƒe Vava, le ta 19 lia me la, “Eƒe yi
lae do go tso Eƒe nu me,” esie nye Nya la. Ele teƒea? Nya lae! Oo, ne
miakpɔ dɔwɔnu sia azɔ, hena Nutrenu ma etsɔ fiẽ la! Mikpɔea, Nya
lae nye nusi Mawu tsɔ wuna Eƒe futɔ la. Mikpɔea?
288 Azɔ mikpɔ afii. Esime nyagblɔɖila siawo le nya gblɔm ɖi le afima
la, wo…Ne amea ɖe wɔ vɔ̃ wo la, wɔ nuvevi wo la: “dzo dona tso
woƒe nu me,” Gbɔgbɔ Kɔkɔe ƒe Dzo, Nya la. Nya lae nye Mawu. Nya
enye Dzo. Nya enye Gbɔgbɔ. Mikpɔea? “Edo tso woƒe nu me.”
289 Mikpɔ Mose ɖa. Mina míakpɔ nusi do tso eƒe nu me. Wo, Israel,
ɖo afisi, alesi wonɔ nu wɔm le afima la, ɖe—ɖe…medi be magblɔ
be, Egipte, wonɔ fu wɔm Yudatɔ siawo. Mose…Enyo, wogbe be
yewomaɖe asi le woŋu woadzo o. Farao gbe. Mawu tsɔ Nya la de
Mose ƒe nu me, mikpɔea, enye Mawu ƒe susuwo si yi ɖe Mose ƒe dzi
me, eyi ɖe afima azɔ be yeaɖee agblɔ, ekema etrɔ zu Nya la. Edo eƒe
asi ɖa, gblɔ be, “Akpɔkplɔwo nedo,” eye akpɔkplɔwo do. Kpɔ afii.

Eye ne amea ɖe di be yeawɔ vɔ̃ ɖe wo ŋu la, dzo dona tsoa
woƒe nu me eye wòfiãa woƒe ketɔwo:…

290 Mikpɔea? Eyae nye ma. Woate ŋu aɖe nusi dzro wo la agblɔ, ke
edzɔna. Amen!

…eye ne amea ɖe di be…yeawɔ vɔ̃ ɖe wo ŋu la, ele be woawu
wo nenema ke.

291 Nɔviŋutsu, Mawu va kpea dzi le afisia!
Ŋusẽ le amesiawo si be—ŋusẽ be woatu dziƒowo nu, be tsi

magadza le woƒe nyagblɔɖiŋkekeawo me o:…
292 Eliya, enya alesi wòawɔe; ewɔe kpɔ tsã. Amen! Mose nya alesi
wòawɔe; ewɔe kpɔ tsã. Susu ma tae wolé wo ɖi ɖo. Azɔ…Amen!
293 Mate ŋu agblɔ nya nyuia ɖe ŋutɔ le afisia, gake anyo wu—anyo
wu be malée ɖi seɖe etsɔ fiẽ. Mikpɔea? Esɔ gbe.

…eye ŋusẽ le wo si ɖe tɔwo dzi be woatrɔ wo woazu ʋu, eye
be woatsɔ fuwɔame tsyo ƒomevi…aƒo anyigba la, zi geɖe alesi
wolɔ.̃

294 Nuka wònye? Nukae ate ŋu ahe nusiawo vɛ nemenye Nya la
ko oa? Woate ŋu awɔ kple dzɔdzɔmea alesi dzro wo. Eyae nye si.
Woawoe nye amesiwo he Nutrenu Adẽlia sia vɛ. Woklo nu le edzi
heɖee ɖe go. Esia nye Mawu ƒe Ŋusẽ, be wòatɔ te dzɔdzɔmea ƒe
dziyiyi. Mikpɔea, Nutrenu Adelia nye tetɔtɔ dzɔdzɔmea blibo. Mise
emea? [Ƒuƒoƒea gblɔ be, “Amen.”—Tala.] Emae nye miaƒe Nutrenu la.
Amekae wɔe? Nyagblɔɖilawoe, Kɔkɔdzoe la ƒe akpa kemɛa. Kpakple
Mawu ƒe Ŋusẽ, Mawu ƒe Nya la, ɖeko wobu fɔ dzɔdzɔmea. Woate ŋu
adɔ anyigbaʋuʋuwo ɖa, atrɔ ɣleti wòazu ʋu, ɣe ate ŋu aɖo to, alo
nusianu, le woƒe sedede nu. Amen!
295 Yee ma. Yee ma. Mikpɔea? Mikpɔ alesi Nutrenuawo ʋu, le afima
le hamea ƒe agbenɔɣi la mea, alesi wòfia xɔsetakulawoa?
296 Ke azɔ nyagblɔɖila eve siawo le tsitre ɖe afisia kple Mawu
ƒe Nya, be woawɔ nusianu si wodi la. Eye woʋuʋu anyigba. Eye
esia fia kɔtɛ amesiwoe wɔe. Mose kple Eliya ye, elabena emae nye
woƒe subɔsubɔdɔ ƒe srɔg̃awɔe ake, ŋutsu evea siawoe. Oo, míatɔwo!
Ɖe miekpɔe azɔa? [Ƒuƒoƒea gblɔ be, “Amen.”—Tala.] Mikpɔ nusi
Nutrenu Adẽlia nyea? Nyagblɔɖila mawoe. Azɔ mide dzesii. Migana
wòaɖia mia nu o. Gake, milé ŋku ɖe nusi ʋu Nutrenu ma ŋu,
nyagblɔɖilawoe! Mikpɔea? Whew! Amen! Mikpɔe vɔ.
297 Oo, hɔ̃ ƒe ŋkeke mee míele, nɔviŋutsu, esi míaƒe ta le dzi le
alilikpowo me!
298 Woʋu Nutrenu Adẽlia ma. Ŋusẽ le wo si be woawɔe. Amen! Emae
nye miaƒe Nutrenu Adẽlia si va le ʋuʋu ɖi. Mikpɔea?

299 Azɔ míatrɔ yi megbe afisia enumake, ke Yesu gblɔ be ava me.
Le blema ke le Nubabla Xoxoa me, le Ezekiel me, le nyagblɔɖila
xoxoawo me la, wogblɔ ɖi be ava va eme.
300 Eye le afii la Nutrenu Adẽlia ʋu, eye wogblɔ be, “Enyo, ema nye
amlima nane. Nukae wɔ esia?”
301 Eƒe nyaɣaɣla lae si, nyagblɔɖilawo, elabena Biblia gblɔ nenema
le afisia. Woate ŋu aʋui, ɣesiaɣi si wo…Woate ŋu awɔ nusianu si
dzro wo la ɖe dzɔdzɔme ŋu faa. Eye wowɔ nu ɖeka ma si wowɔ tsã,
amen, elabena wonya alesi wowɔnɛ. Amen! Ŋutikɔkɔe!
302 Esi mekpɔ ema la, ɖeko metso le zikpui la dzi hede asi zɔzɔ me
ayi agbɔ le xɔa me. Mesusu be, “Aƒetɔ, aleke meda akpe na Wò, Fofo
Dziƒoʋĩtɔ!”
303 Yee ma. Eyae ma. Woawoe ʋu Nutrenu Adẽlia ma. Amen! Milé
ŋku ɖe wo ŋu, “Ne amea ɖe wɔ vɔ̃ wo la, dzo dona tso woƒe nu me,”
Nya la. Gbɔgbɔ Kɔkɔe ɖi va apostolowo dzi, miekpɔa. “Dzo do tso
woƒe nu me.”
304 Azɔ mide dzesi afisia le Nyaɖeɖefia 19 me, míekpɔ numa ke,
“Eye yi gãa ɖe do tso Eƒe nu me,” Nya. Mikpɔea? Kristo ƒe Vava.
“Eye Wòwu Eƒe futɔwo Kpakplii.” Ele teƒea? Azɔ Ele Eƒe mɔ dzi. Milé
ŋku ɖe Eŋu azɔ. Esɔ gbe.

Ŋusẽ le amesiawo si be woatu dziƒowo nu, bena tsi magadza
le woƒe nyagblɔɖi ŋkekeawo me o:…

305 Xɔ,̃ emae nye atɔ te dzɔdzɔmea! Azɔ, ɣeyiɣi ne—nenie amesia,
Eliya, tu dziƒowo nu? [Ƒuƒoƒea gblɔ be, “Ƒe etɔ̃ kple afã.”—Tala.] Yee
ma, tututu. Ɣeyiɣi nenie nye Daniel ƒe kwasiɖa blaadrelia, kwasiɖa
blaadreawo ƒe akpa mlɔetɔ? [“Ƒe etɔ̃ kple afã.”] Yee ma, tututu.
306 Nuka Mose wɔ? E—e—etrɔ tsi wòzu ʋu. Ewɔ nukunu ƒomevi
siawo katã, pɛpɛpɛ abe alesi wogblɔe daɖi ɖe afisia le Nutrenu Adẽlia
sia te ene. Ke woawoe nye si, le Nyaɖeɖefia 11 me, gale nu ɖeka ma
ke wɔm. Amen!
307 Teƒe vovovo etɔ̃ le Ŋɔŋlɔawo me, afima tututu, siwo bla nua katã
ɖekae. Emae nye Nutrenu Adẽlia ƒe ʋuʋu. Yee ma le afima tututu.
Amen! Ŋutikɔkɔe! Azɔ mide dzesi.

Ŋusẽ le amesiawo si be wòatu dziƒowo nu, le woƒe nyagblɔɖi
ŋkekewo me, ale be tsi madza o: kple…ŋusẽ ɖe tsiwo dzi be
wòatrɔ wo woazu ʋu,…be woatsɔ fuwɔame…aƒo anyigba la, zi
geɖe alesi wolɔ.̃

308 Oo, míatɔwo! Ye koe ma. Azɔ mitrɔ va afisia tututu le
fuwɔamewo me, mikpɔea. Wotɔ te dzɔdzɔmea katã, le Fuwɔame

Adẽlia sia me…alo Nutrenu Adẽlia sia, si woʋu me. Eyae nye nusi
tututu dzɔ. Azɔ mikpɔ. Le…
309 Afii la, Mawu le gbesɔsɔ be yeaɖe Evia, Israel, ɖe xaxa ƒe nɔnɔme
ma ke si Wòwɔ tsã le afima la nu. Edɔ Mose ɖe afima heɖe Israel. Ele
teƒea? Ke wòwɔ nusiawo ke tututu. Edɔ Eliya ɖe Axab gbɔ, eye ame
akpe adre sɔŋ do go. Ele teƒea? Egadɔ wo ɖa ɖe afisia ake, le Xaxagã
ƒe ɣeyiɣi me, eye woyɔ ame akpe alafa ɖeka blaene vɔ eneawo.
310 Azɔ, mikpɔea, mide dzesii, le Nyaɖeɖe-…alo le ta 6 lia, alo
Fuwɔame Adẽlia…Nutrenu, taflatse, Nutrenu Adẽlia kple Nutrenu
Adrelia. Nyaɖeɖefia ta 7 lia, le akɔŋtabubu nu la, wodae ɖe eteƒe
tututu ɖedu.
311 Tututu abe alesi Amerika nye nɔmba wuietɔ:̃ dukɔ wuietɔ̃ si
wotsɔ dze egɔme, ɣletivi wuietɔ̃ le eƒe aflaga la me, dunyigba
wuietɔ,̃ agbaka wuietɔ.̃ Nu ɖesiaɖe nye wuietɔ,̃ wuietɔ.̃ Eye wòdze
le Nyaɖeɖefia ta 13 lia me le afisia tututu. Ele teƒe. Enye wuietɔ,̃ eye
nyɔnu wònye.
312 Azɔ, esime Wòsɔ gbe na Eƒe Tenuvi la ɖeɖe la, esie nye Eƒe tenuvi
ɖekɛ la. Yakob nye Evia; gake amesia nye Eƒe Tenuvi la. Mateo 27,
mina míakpɔ nusi Wòwɔ le afima. Mateo, ta 27 lia. Azɔ, miɖo ŋku dzi
be, Via la, woƒoe hewɔ Fui, eye woɖu fewu le Eŋu. Ke azɔ la woklãe
Wòle atitsoga ŋu, le Fiɖagbe Kɔkɔe ɣetrɔ, le ga etɔ̃ me. Esusɔ vie ko
wòava me! Mateo, ta 27 lia le Mateo me, eye kpukpui—45 lia, mexɔe
se be eyae.

Ke tso gaƒoƒo adẽlia dzi la zãdokeli do ɖe anyigba la katã dzi
vaseɖe gaƒoƒo asiekelia dzi.

313 Azɔ mide dzesi nusi tututu Wòwɔ le afisia tsã, le esia me.
Mikpɔea?

Eye mekpɔ esime wòɖe nutrenu adẽlia la ɖa la,…kpɔ ɖa,
anyigbaʋuʋu gãa ɖe va dzɔ; eye ɣe trɔ zu yibɔ abe lãfukotoku
ene, eye ɣleti—eye ɣleti trɔ zu abe ʋu ene;

314 Viviti, zãdokeli! Egipte; viviti, zãdokeli!
315 Mawu, le ga ɖem Yesu le atitsoga ŋu, doŋgɔ teti hafi Wòfɔe
le tsitretsitsi me. Gbã, zãdokeli; ɣe ɖo to le ŋdɔkutsu dzatsɛ, eye
ɣletiviwo gbe keklẽ. Ŋkeke eve tso ema dzi la, Ele Efɔ ge ɖe tsitre
le dziɖuɖu gã me.
316 Le ɣe, kple ɣleti, kple ɣletiviwo, kple nusianu megbe, le Egipte
la, nusiawo katã va me vɔ, hafi Wòɖe Israel yi ŋugbedodonyigba dzi.
317 Eyae nye si, le Xaxagã ƒe ɣeyiɣi me, eye nyagblɔɖila mawoe esi
tsi tre ɖe afisia amesiwo kpɔ ŋusẽ ɖe Nya si Mawu na wo la dzi. Alesi
Mawu na Nya la woe la nenema ko woate ŋu aƒo nue.

318 Azɔ, womenye mawuwo o. Le ɣeyiɣi kpui aɖe me la wonye…Le
suenyenye me la, wonyee, elabena Yesu gblɔ be wonyee. Egblɔ be,
“Mieyɔa amesiwo gbɔ Mawu ƒe Nya va be mawuwo.” Ke, mikpɔ ɖa,
woawoe nye amesiwo Mawu tsɔa Nya la vanɛ na. Eye ne Eɖee gblɔ
la, evaa eme. Evɔ.
319 Ke le afii la eva kple dɔdɔ tso Mawu gbɔ, be wòawɔ fu anyigba,
kple nusianu si wòdi la (oo, míatɔwo), etɔ te dziƒowo. Eye ewɔe.
Nukae dzɔ? Ele gbesɔsɔ be yeaɖe ame akpe alafa ɖeka blaene vɔ
eneawo ɖe go, na xɔxɔkpɔkpɔ, ɖe go le Xɔxɔkpɔkpɔ ƒe Agbalẽ la me.
Eye emae le Xɔxɔkpɔkpɔ ƒe Nutrenu la te, le Nutrenu Adẽlia me. Eyae
ma, xɔñye vevie. Emae nye Nutrenu Adẽlia ma; si nye amlimanu ale
gbegbe.
320 Mina míatsɔ…Minuti ewo gasusɔ na mí. Mina míatsɔ via ɖe ko,
akpɔe. Axa eve va yi axa etɔ̃ aɖewo gale asinye. Enyo, metsɔ…Miate
ŋu akpɔ, afisia. Mesusu be esusɔ abe…Le ema dzi, mesusu be egasusɔ
axa wuiatɔ̃ nam, mate ŋu aɖo egbɔ. Oo, nu geɖe le ema ŋu ale gbegbe!
Míatɔwo, nàte ŋu anɔ edzi atso teƒe yi teƒe! Gake mele vɔvɔm̃ be mava
tɔtɔ mi ne mekaka sɔgbɔ le eŋu akpa. Eye nyemele…nyemete ŋu lée
ƒoƒu alesi dze o.
321 Le Yesaya me, mina míatsɔ esia. Yesaya, nyagblɔɖila la, kpɔ
Nutrenu Adẽlia sia woʋui, eye wòƒo nu tso Eŋu; abe Nusie le, alo
mele vevie o ene. Mikpɔea?
322 Enyo, nu blibo la nye, xɔxɔkpɔkpɔ ƒe ɖoɖo blibo la, si le Nutrenu
siawo te; Agbalẽ blibo la.
323 Azɔ miɖo ŋku dzi, míekpɔ be Yesu Kpɔe. Ele teƒea? Mikpɔea?
Yesu Kpɔe. Ke azɔ míele ame bubu siwo Kpɔe la kpɔm. Míekpɔ alesi
wona Eƒe kpɔɖeŋu le—le Yakob me. Míekpɔ Eƒe kpɔɖeŋu le Egipte.
Míekpɔ Eƒe kpɔɖeŋu le atitsoga ŋu.
324 Azɔ mina míatrɔ yi Yesaya me. Meŋlɔ nyagblɔɖila geɖewo hã, ɖe
afisia. Mina ko be…Melɔ̃ esia, esia si le Yesaya me. Mina míatrɔ yi
ɖe afisia le Yesaya me, ta 13 lia. Medi be…
325 Yesaya nye—nye Biblia blibo la, le Eɖokui si, minyae. Ɖe mienya
nenema? Mikpɔea, Yesaya dze egɔme kple nuwɔwɔ; le Agbalẽa ƒe
domedome la ehe Yohanes vɛ; eye le nuwuwu la ehe Milenium vɛ.
Eye Agbalẽ blaadẽ vɔ adẽe le Biblia me, eye ta blaadẽ vɔ adẽe le
Yesaya me. Ansiklopedia blibo wònye, le Eɖokui si.
326 Mide dzesi, ta 13 lia azɔ, le—le Yesaya me. Mina míadze egɔme
le afii le kpukpui 6 lia dzi.

Mifa avi; elabena YEHOWA ƒe ŋkeke la tu aƒe; egbɔna abe
Ŋusẽkatãtɔ ƒe nugbegblẽ ene.

327 Milé ŋku ɖe Nutrenu Adẽlia sia ŋu alesi woʋui le afisia azɔ.
Gbaɖegbe ke le afisia, ƒe alafa adre kple wuietɔ̃ doŋgɔ na Kristo ƒe
vava, eye Eva ele ƒe akpe eve sɔŋ esi, ema anɔ abe ƒe adre…abe ƒe
alafa blaeve vɔ adre esi va yi. Yesaya kpɔ Nutrenu sia si tɔ ɖe afima.
Esɔ gbe.

Eyata asiwo katã ado agblɔ, eye amegbetɔwo ƒe dziwo katã
alólo gbanaa:

328 Nya kae Yesu gblɔ? “Eye le nu madzɔmadzɔ wɔwɔ ƒe agbɔsɔsɔ
ŋuti la, ame—ame geɖewo ƒe lɔlɔ̃ nu latsi.” “Eye amewo ƒe dzi age
ɖe dɔme, le vɔvɔ̃ ta; atsiaƒu ƒe agbodzedze.” Mikpɔea, amewo ƒe dzi
age ɖe dɔme.

Dzidzi ƒo wo: nutsoame kple veve alé wo; eye woalé ku abe
nyɔnu dzivi ene: wofɔ ŋku ɖe wo nɔewo dzi gã; eye woƒe mo le
vevem hẽ ŋukpetɔe.

329 Mide dzesii le afisia, oo, “woƒe mo, ŋukpetɔe.” Ele be míaɖo esia
gbɔ, le minuti ɖeka me. Magblẽ esia ɖi gbɔ, mikpɔea.

Kpɔ ɖa, YEHOWA ƒe ŋkeke dziŋɔ la gbɔna, dziku kple dɔmedzoe
heliheli, ne wòado gbegbe anyigba la: eye wòatsrɔ̃ nuvɔw̃ɔlawo
ɖa le edzi.

330 “Anyigba,” emae nye nua katã, nua katã mikpɔea. Mide dzesi.
Elabena dziƒoɣletiviwo kple woƒe avũ kple avũtɔwo mana woƒe

kekeli naklẽ o: ne ɣe dze la ado viviti, eye ɣleti mana eƒe kekeli
naɖi o.
Matu xexeame ƒe vɔɖ̃iwɔwɔ, kple nuvɔɖ̃iwɔwɔ, kple ame

vɔɖ̃iwo ƒe vodada ŋu fe na wo; eye mana dada-…
331 Nye—nyemenya alesi mayɔe o, ade-…[Ƒuƒoƒea gblɔ be,
“Adegbeƒoƒo.”—Tala.] Nyemate ŋu ayɔe o, mikpɔea.

…ƒe dada nu natso, eye mate ŋutasẽlawo ƒe—ƒe adegbeƒoƒo
ɖe to.

332 Mikpɔea, le nenema tututu, Yesaya kpɔ numa ke si ŋu Yesu ƒo
nu le. Esi ke Nutrenu Adrelia ɖe fia. Ne Ele anyigba la ŋu kɔm kple
xaxagã la, emae nye Xaxagã ƒe ɣeyiɣi, Nutrenu Adẽlia sia. Ɛ,̃ enye
nyagblɔɖila, eye woɖe Mawu ƒe Nya la fiae. Anɔ ƒe alafa blaeve vɔ
adre va yi.
333 Nyateƒea! Medi ko be magblɔ nya sia. Xexeame katã, abe le
Yesaya me afisia la le, “abe nyɔnu si le ku lém ene,” nuwɔwɔ la katã
le ku lém. Nuka ŋue ŋeŋe sia katã kple fuɖuame sia kuɖo? Abe nyɔnu
a—a—aɖe si yina vidzi ge; anyigba la ŋutɔ, dzɔdzɔmea.

334 Nukaŋutie, du sia si le afisia, mina míatsɔ mía ŋutɔ ƒe du la;
wònye, biyanoƒewo, kple gbolowɔwɔ, kple ŋunyɔ,̃ kple ɖiƒoƒo li, sigbe
du bubu ɖesiaɖe ene!
335 Nukaŋutie, mexɔ se be adze Mawu ŋu wu, be wòakpɔe alesi
Wòwɔe, ƒe akpe ɖeka va yi. Esime Ohio-tɔsisia to afisia va yi la,
tsidoɖeɖewo kple tsiɖɔɖɔwo menɔ wo si o. Nuvɔ̃ menɔ balia me na
wo o. Gbemenyitsu ɖia tsa le afisia, eye—eye Kerokee tsitsia dea adee
henɔa agbe si dze. Fuɖeɖea ɖeke menɔ anyi, kura o.
336 Gake, ame ge ɖe eme, afimae nuvɔ̃ ge ɖe eme le. Esime amewo
de asi dzidzi me le anyigba ƒe ŋku me la, ale nuvɔ̃ kple ŋutasesẽ ge
ɖe eme. Ele teƒe, amee ɣesiaɣi. Nukaŋutie, mesusu be enye ŋukpe!
337 Menɔ tsitre, nyitsɔ aɖe, le nye dedukɔa me le afima, azɔ le
Arizona. Ke esime me—menye ɖevi la, mexlẽ nu, kuɖe Geronimo,
kple—kple Cochise, kple Apache xoxo mawo ŋu. Elabena, megblɔ
mawunya na wo le afima. Ame nyuiwo! Eye ame nyuitɔ kekeake
siwo nàdi be yeado go la, dometɔ aɖewo nye Indiatɔ Apache mawo.
338 Eye ale meyi ɖe afima le—le Tombstone, afisi woƒo ƒu
ŋkuɖodzinu xoxoawo katã kple nusiwo wotsɔ tso aʋagbedzi. Eye
menɔ wo kpɔm…Ɣesiaɣi la wo, mienyaa, wobua Geronimo ɣesiaɣi
be—be enye ame dzeaglã. Na nyea la, enye Amerikatɔ akuaku.
Madamadae! Ɖeko wònɔ aʋa wɔm ɖe eƒe dzenawo ta, abe amesiame
ene. Medi ɖiƒoƒo ma le edenyigba dzi o. Ke mikpɔ nusi wòzu fifia ɖa;
wotrɔ eviawo, vianyɔnuwo, zu gbolowo, kple nu bubu ɖesiaɖe; eye
yevuwo ge ɖe eme afima. Yevu nye gbevu.
339 Indiatɔ la nye kɔmatrɔla. Enye—enye—nu gbagbewo takpɔla.
Ado go ayi ɖawu gbemenyi, kɔta bliboa aɖu nusianu si susɔ le
eŋu. Wozãa agbadzea atsɔ wɔ awuwo kple agbadɔwo, kple nu bubu
ɖesiaɖe. Ke yevu ya va da tue ko, tsɔe wɔ aɖɔdanue; nukatae, enye
ŋukpe ale gbegbe!
340 Mexlẽ nyadzɔdzɔa ɖe le nyadzɔdzɔgbalẽ me, afisie, le Afrika,
teƒe dzeani ma si yɔ fũ kple gbemelãwo! Wona ŋutsu siawo, Arthur
Godfrey kple bubuawo, siwo yi ɖe afima, ɖale tu dam atiglinyiwo
kple nenem nuwo, kple helikɔptawo kple nuwo nenema. Woɖe
atiglinyinɔ tsitsi aɖe ƒe foto si nɔ kudɔ ƒom, eye ewɔ sigbe, ɖe
aɖatsiwo le kɔkɔm le eƒe ŋku me ene. Eye atsua gã eve nɔ agbagba
dzem be yewoalée afɔ, akpɔ…Nukaŋutie, nuvɔ̃ wònye. Ema menye
kametete o.
341 Esime metsi tre ɖe gbeme afima, kple afisi meda ade le kple
nuwo nenema, hekpɔ afisi yevu adela mawo dona yina afima aɖada
tu zi mawo, eye woakã akpa eneawo ƒe ɖeka le eŋu. Eye ɣeaɖewoɣi
la wowuna zinɔ enyi alo ewo, agblẽ wo ɖe afima. Eye ziviawo anɔ

du sim ƒoxlã, anɔ wo nɔ la dim. Eye miedi be miagblɔ be ema nye
kametetea? Enye hlɔd̃odo ŋutɔŋutɔ, le nye agbalẽ me.
342 Mexɔ se be Canada maɖe mɔ yi ɖe eme gbeɖe o, zi alesi mele
agbe, ale be woaxe mɔ na wo Amerikatɔ aglãdzelawo be woagage ɖe
afima o. Ele teƒe. Woawoe nye kametete dahetɔ wu si mekpɔ kpɔ le
nye agbe me.
343 Azɔ, menye wo katãe o. Ame ɖɔʋui, ŋutɔŋutɔa ɖewo li, gake,
ɖekae nàkpɔ le akpe ɖeka me.
344 Woda tu nusianu si woate ŋu akpɔ, alesi dzro wo ko. Ele teƒe.
Emae nye hlɔd̃ola. Ele teƒe. Dzi mele esi o. Eye wòada tu, esi menye
tudaɣi o.
345 Enyo, le dziagbe le Alaska afima la, menɔ afima kple mɔfiala
mawo ƒe ɖeka. Egblɔ be, “Metsɔ…mele afima yi ge fifia, aɖakpɔ
sẽtsuwo ƒe ha gã blibo mawo alo…menye sẽtsu o, ke boŋ sẽ
dzogbadzawo woamlɔ afima; esi tukpe si woda kple tu kpekpeme
blaatɔ̃ tɔa ŋɔ woƒe dzowo, afisi Amerika yameʋukula siawo yi afima,
le Alaska, heda tu dakprr, tso yameʋu me, ɖe sẽ dzogbadzawo ƒe ha
ma me.” Ema nye hlɔd̃odo blibo.
346 Wonya be, ne yewonya wu gbemenyi ko la, yewo ƒe asi asu
Indiatɔwo dzi tsã. Dɔ awui wòaku. Ema tae wòle be Koshize nana
ta ɖo; eƒe, eƒe amegãwo katã, kple ame mamlɛawo katã, eviawo,
kple eƒe dukɔ la katã la, wotsi dɔ yina kuku ge. Woyi ɖe afima kple
ameha gãa ɖe, wosɔgbɔ gbogbogbo, Buffalo Bill kple dzogbetɔwo,
woda tu gbenyi mawo katã, blaene, blaatɔ,̃ le ɣetrɔ ɖeka. Wonya be,
ne yewotsrɔ̃ lã mawo ko la, yewotsrɔ̃ Indiatɔwo. Ke, oo, míatɔwo! Ði
wònye le aflaga la me, alesi wowɔ ɖe Indiatɔ mawo ŋu. Yee ma.
347 Gake miɖo ŋku dzi, Biblia gblɔ be, “Gaƒoƒo la de be Mawu natsrɔ̃
amesiwo gblẽ anyigba la.” Kple xexe blibo la!
348 Mikpɔ bali mawo me ɖa. Menɔ tsitre ɖe afima, nyitsɔ aɖe, henɔ
balia me kpɔm ɖoɖa le Phoenix. Míeyi ɖe Dziehe To la dzi, nye kple
srɔñye ɖanɔ anyi ɖe afima, nɔ Phoenix kpɔm ɖoɖa. Eye megblɔ be,
“Ɖe medziŋɔ̃ ŋutɔ oa?”

Egblɔ be, “Dziŋɔã? Nya ka èdi be yeagblɔ?”
349 Megblɔ be, “Nuvɔ.̃ Ke ahasi neni, kple ahanono, kple fiƒodeame,
kple Aƒetɔ ƒe Ŋkɔ nenie wotsɔ dzodzroe, le bali ma me afima; kpakple
ame akpe alafa ɖeka kple—kple blaene, blaatɔ,̃ alo ɖewohĩ ame akpe
alafa eve ko, si le bali ma me!”
350 Megblɔ be, “Anɔ ƒe alafa atɔ̃ va yi, alo ƒe akpe ɖeka la, naneke
menɔ anyi o negbe srẽwo, kple ŋudzawo sɔŋ, eye abeyiwo nɔa du dzi

le ke me le tɔsisi la ƒe gowo ŋu afima, le—le tsi ƒe nukplɔtoƒewo.”
Eye megblɔ be, “Nenemae Mawu wɔe.”
351 Gake, amegbetɔ va. Nuka wòwɔ? Egblẽ anyigba la kple ɖiƒoƒo.
Mɔwo dzi yɔ fũ kple gbeɖuɖɔ. Tsitowo,…Kple tɔsisiwo me ƒoɖi kple—
kple gbeɖuɖɔ. Womate ŋu…Nukaŋutie, anyo na wò wu be nàgano tsi
si woku le ema me ƒe ɖe o; nàte ŋu axɔ nusianu. Mikpɔea? Mikpɔe
ɖa. Menye afisia ɖeɖe ko o, ke boŋ, le xexeame katã, nu la gblẽ!
352 Eye xexeame, dzɔdzɔmea, (Mawu nakpɔ nublanui!) xexeame
katã le—le fuɖuame ƒe vevesesewo me. Xexeame le ʋiʋlim, ele “ku
lém,” nenema Yesaya gblɔ. Nukae le dzɔ? Ele…ʋiʋlim be yeadzi xexe
yeye aɖe, hena Milenium, afisi nuwo katã…?…Ele ʋiʋlim be yeadzi
xexe yeye, na dukɔ yeye si mawɔ nuvɔ̃ aƒo ɖii o. Ele teƒe. Ele ku lém.
Susu ma tae le—le…Míele ku lém ɖo, Kristo, be míadzi Ŋugbetɔ la.
Nusianu le ku lém le ŋeŋem. Mikpɔea, nane le gbesɔsɔ na dzɔdzɔ.
353 Eye Fuwɔame Adẽlia sia ɖe mɔ be neyi. Nɔviŋutsu, anyigbaʋuʋu
wó le nuvo, eye ɣletiviwo woaʋuʋu, volkanowo le dodo ge ɖe go,
eye anyigba azu yeye. Dzotɔsisi yeye aŋɔ tso anyigba ƒe tu me. Eye
agbago, aƒo xlãe aƒo xlãe aƒo xlãe kpeɖo, esime wòakɔ ɖi bababa le
afima.
354 Ke magblɔe na mi, gbeɖeka ŋdi esime Yesu kple Eƒe Ŋugbetɔ
la atrɔ va anyigba dzi la, Mawu ƒe paradiso aɖe anɔ afima. Ema, oo,
míatɔwo, aʋawɔla xoxo mawo tso aʋagbedzi, woazɔ to afima kple wo
xɔlɔw̃o kple lɔlɔt̃ɔwo. Hadzidziawo axɔ yame keŋ, si Mawudɔlawo ƒe
ha adzi. “Oo, ewɔe nyuie, Nye dɔla nyuie kple nuteƒewɔla. Ge ɖe Aƒetɔ
la ƒe dzidzɔ me, esi wodzra ɖo ɖi na wò, sigbe esi dze be miakpɔ tsã
le afima doŋgɔ hafi Xawa nadze nuvɔ̃ ƒe bɔlu la mimli gɔme.” Amen!
Whew! Ẽ.
355 Nutrenu Adẽlia le nane wɔ ge. Ɛ,̃ amegã. Vavã la xexeame katã
le ŋeŋem kple vevesese, na Milenium ƒe agbenɔɣi la!
356 Azɔ, esi li fifia la yɔ fũ kple ɖiƒoƒo! Esi meɖe gbeƒã le afisia,
eteƒe medidi o, mexɔe se be, meɖe gbeƒãe le agbadɔa me, Xexeame
Le Gbagbam. Nenema tututue. Mikpɔ nusi le gbagbam le xexeame ɖa.
Mikpɔ, nusianu le gbagbam, le eŋu. Kakaɖedzitɔe, ele gbagbam. Ele
be—ele be woagba. Ɛ,̃ amegã.
357 Mikpɔ ɖa, eƒe agbatsɔti! Mina mafia mi susu si ta wòle be
xexeame nawɔ esia. Agbatsɔti si ŋu wotu xexe sia ɖo, gayibɔ kple
akɔbli kpakple tomenu siwo le anyigba sia me la, woɖe wo ɖa le eme,
le eƒe agbaɖoɖo la me, hena aʋa kple nuwɔƒewo, vaseɖe esime wòsusɔ
vie…Enyo, anyigbaʋuʋu aɖeke meva mía dzi kpɔ vaseɖe nyitsɔ, le
afisia le dukɔa ƒe akpa sia o; nyitsɔ laa ko le afisia, miekpɔa, St.

Louis kple to afimawo yi. Ezu falɛ ale gbegbe. Woɖe nusianu tso eme.
Mikpɔea?
358 Eƒe dunyahehe gblẽ keŋkeŋ, bebli hafi nakpɔ anukwaretɔ le wo
dome, mikpɔea, eƒe nuɖoanyi la. Eƒe agbenyuinɔnɔ ge ale gbegbe,
ɖeke megale esi o. Evɔ. Mikpɔea? Kakaɖedzitɔe. Eƒe subɔsubɔ ƒaƒã.
Ɛ,̃ amegã.
359 Game su na Nutrenu Adẽlia, magadidi o, be woaʋui. Eye ne
wowɔe la, oo, míatɔwo, nua wu nu! Ŋugbetɔ la dzo doŋgɔ, edzo vɔ…
Fiasrɔ̃ la dzo yi ɖaxɔ Eƒe nɔƒe vɔ; Woɖee fifia, na Fia la, esime nusia
le edzi yim. Eye wotre Israel ƒe ame susɔeawo nu eye wole klalo na
dzodzo, eye emegbe dzɔdzɔmea tso ka. Oo, ɣeyiɣi kae nye si!
360 Mide dzesi Nutrenu Adẽlia ƒe kpukpui mamlɛa, woʋui. Amesiwo
ko Nya la ƒe gbeƒãɖeɖe, Mawu gbagbe la ƒe Nya si dzi woɖo kpee la;
esime nyagblɔɖila mawo tsitre ɖe afima hewɔ nukunuwo, hena ɣe tsi,
kple nu bubu ɖesiaɖe, eye le agbenɔɣiawo katã me. Mikpɔea, “Wodo
ɣli na agakpewo kple towo be woaɣla wo,” mikpɔea, be wòaɣla wo
tso Nya si woko la gbɔ, elabena wokpɔe Wògbɔna. “Miɣla mí tso
Alẽvi la ƒe dziku gbɔ.” Eyae nye Nya la. Mikpɔea? Woko Nya la. Ke
afii la Nya la va, xɔ ŋutilã. Eye woɖu fewu le Eŋu; ko wo, ɖu fewu le
wo ŋu. Eye Nya si xɔ ŋutilã la va do ɖe wo ŋkume!
361 Nukatae wometrɔ dzime o? Womete ŋui o. Gbada yi, azɔ. Eyata,
wonya esia, tohehe la. Wose Esia. Wonɔ anyi ɖe takpekpeawo me
abe esia ene henya nu tso Eŋu. Eye wonya be nyagblɔɖila mawo ƒe
nuwo, nusiwo wogblɔ ɖi la, le wo ŋku me glãlaa, nusi wogbe la.
Wogbe amenuveve zi mamlɛtɔ.
362 Eye ne ègbe amenuveve la, naneke megasusɔ wu ʋɔnudɔdrɔ̃ o.
Ne ègbe amenuveve la; bu eŋu kpɔ ko.
363 Eye wonɔ afima. Teƒe aɖeke meli woayi o, sitsoƒea ɖeke o. Eye
Biblia gblɔ le afisia be, “Woyɔ…Wodo ɣli na agakpewo kple towo,
be, ‘Mimu dze mía dzi, eye miaɣla mí tso—tso…kple Alẽvi la ƒe dziku
nu.’” Wodze agbagba be woatrɔ dzime, gake Alẽvi la va bia Ye Ŋutɔ
tɔwo, mikpɔea. Eye wodo ɣli na agakpewo kple towo. Wodo gbe ɖa,
gake gbada yi na woƒe gbedodoɖawo.
364 Nɔvinye ŋutsu, nyɔnu, Mawu ƒe dɔmenyo kple amenuveve, keke
ɖe ameawo dzi. Esime, wogbã ŋku na Israel ɖe esia ŋu, le afii, anɔ
ƒe akpe eve esi, be wòana mí amenuveve be míatrɔ dzime. Ðe nègbe
amenuveve ma? Èwɔea? Ɖe ètsɔ Esia ƒu gbea?
365 Amekae nènye, ale kee hã? Afika nètso? Eye afika yim nèle? Màte
ŋu abia ema dɔkita o, màte ŋu abia amea ɖeke le xexeame o, eye
agbalẽa ɖeke meli nàte ŋu axlẽ, si ate ŋu agblɔ amesi nènye la na wò
o, afisi nètso, kple afisi yim nèle o, negbe Agbalẽ sia ko.

366 Fifia, ènya be, ne Alẽvi la ƒe Ʋu meli be wòawɔ dɔ ɖe tewòƒe o la,
nèkpɔ afisi nèɖo tae. Eyata, ne—ne Mawu wɔ esia na wò la, nu sue
kekeake si míate ŋu awɔ la enye be míaxɔ nusi Wòwɔ la. Eya katã ko
Wòbia tso mía si be míawɔ.
367 Eye le gɔmeɖoɖo sia dzi la, ne meyi ŋgɔ wu ema la, anye dzizizi
nam be mage ɖe Fuwɔame ma me, emawo katã, na etsɔ fiẽ subɔsubɔ.
Ke azɔ nyemate ŋu awɔe o, nyemate ŋu ayi ŋgɔ wu ema o. Mede
dzesii daɖi ɖe afisia, fli tsoga be, “tɔ ɖe afisia,” mikpɔea. Eyata, ale,
ele be ma—malala vaseɖe etsɔ si gbɔna.

Azɔ mina míade míaƒe tawo to sẽ.
368 Ne mèxɔe o la, xɔñye vevie, ne mèxɔe o—mèxɔ Mawu sia ƒe lɔlɔ̃
si ŋu mele nu ƒom le o la! Ne mèxɔe o la…Ɖo to nya sia nyuie azɔ.
Ne mèxɔ Eƒe lɔlɔ̃ kple amenuveve o la, ele na wò be nàva nɔ tsitre ɖe
Eƒe ʋɔnudɔdrɔ̃ kple dziku nu.
369 Azɔ, miawo, le fiẽ sia la, miele teƒe ɖeka ma ke si Adam kple
Xawa wonɔ le Eden bɔ me. Dzena le asiwò. Ènye amesi si lɔlɔñu faa
le. Nàte ŋu ayi ɖe Agbe Ti la gbɔ, alo nàte ŋu atsɔ ʋɔnudɔdrɔ̃ ƒe ɖoɖo
la. Gake, egbe, esime èle nu nyam, wò susu le ŋute, eye lãmesẽ le
asiwò be—be nàtso ɖe wò afɔ dzi axɔe la, nukata màwɔ esia oa ne
mèwɔe o.
370 Ðe ame aɖewo le afisia siwo mewɔe numa, va na fifia, haɖe
oa? Ne ele nenema la, ɖe nàkɔ asi yi dzia? Agblɔ be, “Do gbe ɖa
ɖe tanye, Nɔviŋutsu Branham. Azɔ medi be mawɔe. Nyemedi be esia
nava o.” Azɔ miɖo ŋku dzi, xɔñyewo…Mawu nayra mi. Esia nyo ŋutɔ.
Mekpɔ…
371 Nusiawo menye nye susu kuɖe Esia ŋu o. Me—me…Esia menye
nusi mesusuna tsã o; esia le adzɔge tso gbɔnye blibotɔe. Eyata kpe
ɖe ŋunye, Gbɔgbɔ Kɔkɔe nya nenema. Ke milala, ne Aƒetɔ lɔ,̃ etsɔ fiẽ
la, medi be mafia mi nyaɣaɣla si le edzi yim ɣeyiɣia katã, le afisia
tututu le takpekpe sia me. Meke ɖi sɔgbɔ nenye be miekpɔ esia alo
miekpɔe o, mikpɔea, nusi—nusi dzɔ la. Enye nane si nɔ mia ŋkume
afisia tututu. Eye menɔ ŋku lém ɖe eŋu, zã sia zã, be atsi tre, be amea
ɖe nagblɔ be, “Mekpɔe.” Mikpɔea?
372 Migaɖe asi le Eŋu o, taflatse, mabia wò; ne mènye Kristotɔ o la,
ne—mèle Ʋu la te o la, ne womegbugbɔ wò gadzi, èyɔ fũ kple Gbɔgbɔ
Kɔkɔe o.
373 Ne mèʋu Yesu Kristo me—me le hahoo me kpɔ, to nyɔnyrɔ̃ xɔxɔ
le Eƒe Ŋkɔ dzi me o la, be nàɖi ɖase le Eƒe ku, ɖiɖi kple tsitretsitsi
ŋu, bena yexɔe o la, tsi la sɔ gbe. Wole lalam. Wona awu ʋlayawo le
afisia, eye nusianu sɔ gbe.

374 Kristo tsi tre ɖi le klalo, kple abɔ si wòdo ɖa, be yeaxɔ wò. Le
gaƒoƒo ɖeka tso fifia dzi la, ate ŋu anye be amenuveve ma magaɖo
gbɔwò o. Àte ŋu agbee zi mamlɛtɔ; magaka wò dzi ŋu akpɔ o. Esime
nàte ŋui la, esime nàte ŋui la, nukata màwɔe oa? Azɔ esime…
375 Menya be alesi wowɔnɛ kokoko, ɖe kɔa nu la, enye be woakplɔ
amewo va vɔsamlekpuia gbɔ. Míewɔnɛ, eye esɔ gbe pɛpɛpɛ. Le ɣeyiɣi
sia mea, míeyɔ afisia fũ, le vɔsamlekpuia gbɔ tututu ƒo xlã, ale be
nyemete ŋu wɔe o.
376 Gake medi be magblɔ nya sia. Le apostolowo ŋɔli la, wogblɔ be,
“Ame alesinu xɔe se la wonyrɔ̃ wo.” Mikpɔea? Ne nàte ŋui ko, vavã,
le wò dzi me! Afiie nua katã le. Menye—menye seselelãmee o, togbɔ
be seselelãme kpe ɖe eŋu hã. Tututu abe alesi megblɔ ene, sigayɔyɔ
kple ahanono menye nuvɔ̃ o; nuvɔ̃ ƒe kutsetse ye; efia be mèxɔ se o.
Mikpɔea? Gake ne èxɔ se vavã le wò dzi me, eye ènya be le gɔmeɖoɖo
ma dzi, be afisi yenɔ anyi ɖo la, èlɔ̃ xɔe kple wò dzi katã la, nane adzɔ
le afima tututu. Ele dzɔdzɔ ge.
377 Ekema nàte ŋu anɔ tsitre abe ɖasefo ene na esia, bena nane dzɔ.
Ekema zɔ yi tsia gbɔ, nàgblɔ be, “Medi be mafia ƒuƒoƒe la, medi be
maɖo kpe edzi, medi be mawɔ nye ɖaseɖiɖi la nanɔ tsitre, bena mava
xɔ nye teƒe kpakple Ŋugbetɔ la. Metsi tre ɖe afisia fifia be woanyrɔm̃.”
378 Menya be nyɔnu geɖewo le xexeame fiẽ sia, nyɔnu nyuiwo, gake
ɖeka koe le dzroyem vevie be makpɔ. Ɖeka koe le wo dome nye
srɔñye. Eyae yina aƒe me kplim. Menye srɔñye wònye, tsɔ dze egɔme
o; gake esi wòzu srɔñye la, etsɔ nye ŋkɔ.
379 Egbɔna. Nyɔnu geɖewo li, hamewo, le xexeame, gake Egbɔna na
Ye ŋutɔ Srɔã. Woyɔa Eƒe Ŋkɔ nɛ. “Amesiwo le Kristo me la Mawu
akplɔ wo vɛ Kpakplii.” Aleke míegena ɖe Emee? “To Gbɔgbɔ ɖeka
dzi wonyrɔ̃ mí katã ɖe Ŋutilã ɖeka me.”
380 Azɔ esime míele gbe dom ɖa la, miawo hã, mido gbe ɖa. Le eme
alo egodo la, ame hatsotso gãa ɖe le xɔawo me, le egodo, le tsitrenu
ƒoxlã, le mɔdodowo dzi. Gake azɔ esime—esime èle…Míate ŋu ayɔ
wò va vɔsamlekpui gbɔ afisia o. Gake, wò dzi, zu vɔsamlekpui la. Eye
le wò dzi me tututu la, nàgblɔ be, “Aƒetɔ Yesu, mexɔ Esia se. Metsi
tre ɖe afisia le zã sia me. Mexaxa, nɔ xɔ sue sia me. Menɔ anyi ɖe
xɔa me afisia, le amesiawo dome. Nye—nye—nye—nye—nyemedi
be manye…Nyemate ŋu adae ƒu o; nyemate ŋu ado dzi atsɔe o.”
381 Nusianu, abe alesi megblɔe na mi etsɔ zã me, ke, ale kpe ɖe
ŋunye, Aƒetɔ nya be Nyateƒe gblɔm mele. “Nyemele aʋatso kam o,”
abe alesi Paulo gblɔ ene. Ŋutega ma, alo ɖesiaɖe si wònye la; metsi
tre ɖe afima, kpɔe, eye melé nenem me siwo ku la kpɔ, enye nu vavã
ko abe alesi metsi tre ɖe afisia fifia ene. Migada esia ƒu o, nɔvinye

ŋutsu alo nyɔnu dahe; gadae ƒu o. Menya be miese meɖe gbe ƒã, miese
esia, ema, kple ŋutinyawo, emawo katã. Gake mina…Miɖo to ko. Na
nyea la, esia nye…Menya be Nyateƒee, mikpɔea. Ɖeko mia…Nye—
nye—nyemate ŋu awɔe eme agakɔ wu ema o, mikpɔea. Migadae ƒu
o. Ye katã le mia gbɔ.

Azɔ mina míado gbe ɖa.
382 Aƒetɔ Yesu, le ŋkunye me afii la takuvi go ɖeka li si ɖɔli dɔlélawo.
Esiwo ta medo gbe ɖa ɖo, heda asi ɖe wo dzi, abe alesi Biblia gblɔ
ene be, “Wotsɔ takuviwo kple akɔtawuiwo ka Paulo ƒe ŋutilã ŋu, eye
gbɔgbɔ makɔmakɔwo do go le amewo me, eye dzesi gãwo va me.”
383 Elabena, esi wokpɔ Paulo la, wonya bena Mawu ƒe Gbɔgbɔ le
eme. Wonya be enye—enye amea ɖe si to vovo, bena, nusiwo ŋu
wòƒo nu le, kuɖe Nya la ŋu. Ayi aɖatsɔ Hebri hame la ƒe Hebri nyagbe
xoxoa, eye wòagbɔ agbee, adae ɖe eteƒe le Kristo me. Wonya be
Mawu nɔ amea me. Emegbe wokpɔ alesi Mawu wɔ nu wɔnuku kple
ŋusẽdɔwo to edzi, hegblɔ nuwo ɖi doŋgɔ eye wòva me nenema, eye
wonya bena enye Mawu ƒe subɔla.
384 Aƒetɔ, mele gbe dom ɖa be Nàde bubu amesiawo ŋu ɖe budede
si wode Nya la ŋu ta, eye nàyɔ dɔ wo le Yesu ta. Le ameha la dome
afisia la, Aƒetɔ, amewo nɔ anyi ɖi, tututu abe amesiwo nɔ to ɖom
apostolo Petro le Pentekoste Ŋkekea dzi ene. Alesi wòtrɔ yi Nya la
me, helé Nya la! Eye wògblɔ be, “Yoel gblɔ be, le ŋkeke mamlɛawo
me la nusiawo ava me. Ke Esia nye ema.” Eye ame akpe etɔ̃ woxɔ
Edzi se, eye wonyrɔ̃ wo.
385 Ke, Fofo, egbe la míetsi tre ɖe afisia le Wò amenuveve me. Eye
menye le esi—esi wonye ame tɔxɛwo ta o, gake le esi (tututu abe le
dzata ƒe ŋkeke me ene, alo nyitsu, alo ame) wònye hɔ̃ ƒe ɣeyiɣie ta.
Gaƒoƒoa ƒe amisisi ye. Ɣeyiɣi si me míele agbe le ye. Gbɔgbɔ Kɔkɔe ƒe
dɔwɔwɔ wònye na ɣeyiɣi tɔxɛ sia, be wòaɖo kpe dzi be Yesu meku
o. Nusiwo Wògblɔ be Yeawɔ hafi fiẽsi Kekeliwo natsi la, eye afisia la
míele Ekpɔm wòle ewɔm nenema, le mɔa dzi keke va yi. Míekpɔ Esia
va le dzɔdzɔmenunya ƒe numekukuwo me eye woɖe Eƒe foto; si nye
Dzo Lilikpo gã la Si kplɔ Israel viwo; Esie do go Paulo le mɔ la dzi.
386 Eye míenya be, Dzo Lilikpo sia kee kplɔ Mose yi ɖe gbedzi afima,
to Dzo Lilikpo ma ke dzi la eŋlɔ Biblia ƒe Agbalẽ geɖewo me, elabena
wotsɔ Nya la si ami nɛ.
387 Dzo Lilikpo ɖeka sia kee va Paulo dzi, le Damasko mɔ dzi, eŋlɔ
Biblia ƒe Agbalẽ geɖewo, siwo woyɔ be Mawu ƒe Nya.
388 Ke azɔ, Aƒetɔ, Dzo Lilikpo ma ke, to Nya la ƒe kpeɖodzi kple
ɖaseɖiɖi me, eye to dzɔdzɔmenunya ƒe numekukuwo me, míele
Ekpɔm le afisia wòle Aƒetɔ la ƒe Nya ɖem fia.

389 Mawu, na be amewo nanyɔ̃ kaba, Aƒetɔ, kaba ŋutɔ! Ame siwo ƒe
ŋkɔwo woŋlɔ ɖe Agbegbalẽ la me; ne Esia klẽ ɖe woƒe mɔ dzi la, na
woakpɔe dzro. Abe nyɔnu sue ŋkɔ gbegblẽtɔ si nɔ vudoa to gbemagbe
ene, ekpɔe dze si kaba, eye wònya be Ŋɔŋlɔ lae.
390 Ke azɔ, Fofo, mele gbe dom ɖa be amesiwo katã axɔ Wò le ɣeyiɣi
sia me, le woƒe dziwo me la, woakpɔ egbɔ yi tegbee, le gaƒoƒo sia
me, bena yewokpa kple nuvɔ;̃ be wòatso awɔ dzadzraɖowo fifia hena
emeʋuʋu le dutoƒo, na nyɔnyrɔ̃ le Yesu Kristo ƒe Ŋkɔ me, hena woƒe
nuvɔw̃o ƒe keke; atsɔ fia bena yewoxɔ se bena Mawu tsɔe ke yewo,
eye wotsɔna Yesu Kristo ƒe Ŋkɔ.
391 Ekema, Fofo, trɔ Gbɔgbɔ Kɔkɔe, ƒe Ami kɔ ɖe wo dzi, ale be woate
ŋu atsɔ wo ade Aƒetɔ Mawu ƒe subɔsubɔ me, bene woate ŋu anye
dɔwɔlawo le ŋkeke mamlɛ, vɔɖi sia me, elabena míenyae be ɣeyiɣi
kpui aɖe koe susɔ na mí. Eye Hame la ate ŋu adzo ɣesiaɣi.
392 Alẽvi la ate ŋu atso, ɣeyiɣi ɖesiaɖe, le kɔkɔeƒe la le Afima, alo le
vɔsa Fiazikpui la dzi, azɔ tso Mawu ƒe Fiazikpui la dzi ava afisi vɔsa
la le, eye ekema evɔ; mɔkpɔkpɔa ɖeke megali na xexeame o; etɔ vɔ.
Ekema age ɖe ʋuʋu kpekpekpe me, anyigbaʋuʋu ƒe vevesese gãwo,
kple—kple ƒoƒo tititi gã aɖe me abe alesi wònɔ le tsitretsitsi ŋkeke
dzi ene. Eye—eye, le—le…
393 Esi Kristo fɔ tso yɔdo me, esime amekɔkɔewo tsi tre, nu ma ke
ava me. Aƒetɔ, ate ŋu anye minuti ɖesiaɖe. Míele mɔ kpɔm na dzidzɔ
ŋkeke ma be wòava.
394 Kɔ Viwòwo ɖe Wò abɔwo me, Fofo, azɔ. He Wò alẽvi suewo va
Wò akɔme. Na wòava me dzro. Eye nàtsɔ Nya la anyi woe, vaseɖe esi
woakpɔ ŋusẽ hena subɔsubɔ. Míetsɔ wo de asi na Wò azɔ, Aƒetɔ. Ɖo
gbedodoɖa sia ŋu.
395 Ègblɔ, Fofo, le Marko, ta 11 lia me ɖaa be, “Ne miele gbe dom
ɖa la, ne mietsi tre be miado gbe ɖa la, mixɔe se be, nusi miebia la
su mia si, eye ava va eme na mi.”
396 Eye metsɔ nye dzi katã na eyama si nɔ nusiawo ɖem fia le ƒewo
katã me, eye Nutrenu siawo hã le kwasiɖa mamlɛ sia me; Mexɔ Dziwò
se, Aƒetɔ Mawu, bena gaƒoƒo lae si, etu aƒe azɔ, etu aƒe wu alesi míele
Wò vava la, ŋu bum vavãe.
397 Taflatse ɖo nye gbedodoɖa ŋu dzro. Eye na be Mawu ƒe vi ɖesiaɖe
si woyɔ, si le afisi gbe ate ŋu ade tso afisia, alo esi ŋu nyaƒoka la ate
ŋu atu la, na be le ɣeyiɣi ma me la…Mebia wo na Mawu ƒe Fiaɖuƒe
la, le gɔmeɖoanyi sia dzi be woanya be esia enye Nya si woɖe fia la.
Na be fiẽwɔɣi ƒe Kekeli la naklẽ dzro, Fofo. Megblẽ wo ɖe Asiwò me,
le Yesu ƒe Ŋkɔ me. Amen.

398 Azɔ, amesiame, si le xɔa me alo le egodo, si xɔe se, eye mèwɔ
wò—wò emeʋuʋu le hahoo me kpɔ o, bena yèkpa kple nuvɔ;̃ eye
yè—yèle Mawu ƒe amenuveve dim, eye yèxɔ wo le Yesu Kristo me.
Tsiʋe la…Wole gbesɔsɔ be woanyrɔ̃ amesiame si di be woanyrɔ̃ ye,
egbe alo etsɔ si gbɔna, fifi laa alo ɣeyiɣi ɖesiaɖe si wòate ŋu anye.
399 Ɖe miekpɔ ŋudzedze le Nutrenu Adẽlia ŋua? [Ƒuƒoƒea gblɔ be,
“Amen.”—Tala.] Mikpɔ afisi Esia ʋu le azɔa? [“Amen.”] Ɖe miexɔ
Edzi sea? [“Amen.”]
400 Egblɔ be, “Amekae xɔ nya si wogblɔ na mí la dzi se? Eye ameka
ŋue Aƒetɔ ƒe alɔ ɖe eɖokui fia ɖo?” Mikpɔea? Axɔ nya siwo wogblɔ la
dzi se, ekema woɖe Aƒetɔ la ƒe alɔ ɖe go. Alɔ, Mawu ƒe Nya, woɖee
fia.
401 Ne Aƒetɔ lɔ̃ azɔ, etsɔ ŋdi la, mawɔ nye ŋutete be maɖo biabia
mawo ŋu. Ɖewohĩ mawɔ zã la ƒe susɔea ŋudɔ, eye, alo eƒe akpa gãtɔ,
le gbedodoɖa me, ɖe wo ta. Mewɔna abe tso gaƒoƒo ɖeka yi etɔ̃ zã sia
zã. Nyememlɔ anyi kura etsɔ zã me o vaseɖe ga ɖeka, eye esi wòƒo
ga etɔ̃ la menɔ nu srɔm̃. Mikpɔea? Mikpɔea?
402 Ele be mava ɖo nya ŋu ɖe esia ta. Ele teƒe. Gbada yi na nusianu
akpa, na bometsitsi ɖesiaɖe, alo na nususukpɔ ɖesiaɖe, alo xɔse
afãkplafã. Ele be makpɔe, gbã. Eye ekema, ne mekpɔe la, ele be
wòanɔ Nya la me, hã. Eye vaseɖe fifia la, to Mawu ƒe amenuveve
me la, wosɔ ɖe enu blibotɔe. Metsɔ wo katã sɔ kpɔ keke va yi, minya
nenema, eye wò—wòsɔ ɖe enu tututu.
403 Ele be wòanye ALE AƑETƆ GBLƆ ESI. Elabena, menye abe alesi
woagblɔ Esia abe ɖe nye ŋutɔ, menya Esia o, gake Aƒetɔ la ƒe Nya nye
ALE AƑETƆ GBLƆ ESI. Eye Nya lae nye esi, metsɔ nusi Wòtsɔ nam,
hebla Esia ɖekae tsɔ le mia fiam. Eyata mia ŋutɔwo, minya be, enye
ALE AƑETƆ GBLƆ ESI. Mikpɔea?
404 Nya lae nye si, gblɔ nenema. Eye emegbe ɖeɖefia si Wònam la, tsi
tre ɖe nusianu si mía dometɔ aɖe susu kpɔ la ŋuti; nukaŋutie, etsi tre
ɖe nusi mesusu la ŋu, elabena nyemege ɖe Eme nenema kpɔ o. Gake
fifia, míekpɔe be ede nu wo nɔewo me pɛpɛpɛ. Ke nukae Wònye? ALE
AƑETƆ GBLƆ ESIE. Mikpɔea? Ele nenema tututu. Teƒea ɖe wònye tsi
anyi ʋu daɖi, si tsi anyi le afima, vaseɖe gaƒoƒo sia me, eye emegbe
Aƒetɔ la va Tutui ɖe eme tututu nenema. Eyata, mikpɔea, Eyae nye
ma. Esia, Enye—enye Aƒetɔ la. Oo, melɔ̃ Nɛ! Melɔ̃ Nɛ kple nye dzi
katã.
405 Azɔ miɖo ŋku dzi, mie…Míete ŋu va vɔsamlekpui gbɔ o. Ame
geɖewo kɔ woƒe asiwo ɖe dzi. Azɔ, mikpɔea, ame ɖekaɖeka ƒe nyae,
ele gbɔwò. Nusianu si èdi be yeawɔ. Mikpɔea?

406 Gaƒoƒoa gogo ale gbegbe tu aƒe, ele be nànɔ etutum sesĩe alesi
nàte ŋui, menye be woahe wò o. Mikpɔea, anɔ etutum ko, anɔ
agbagba dzem be nàge ɖe eme, “Aƒetɔ, gaɖe asi le ŋunye o. Gagblem
ɖe egodo o, Aƒetɔ. Agboawo yina tutu ge; ne mate ŋu age ɖe eme
ko!” Mikpɔea?
407 Mawu ado ʋɔa gbeɖeka. Ewɔe le Noa ƒe ŋkeke me, eye amewo
ƒo ʋɔa. [Nɔviŋutsu Branham ƒo nyagblɔti dzi zi geɖe—Tala.] Esia le
teƒea?
408 Azɔ miɖo ŋku dzi, Biblia gblɔ, bena, “Le ŋudzɔɣi adrẽlia me.” Ele
teƒea? Amea ɖewo dɔ alɔ̃ le ŋudzɔɣi gbãtɔ me, evelia, etɔl̃ia, enelia,
atɔl̃ia, adẽlia, adrelia. Gake, le ŋudzɔɣi adrelia me la, gbeƒãɖeɖe aɖe
va, ɣlidodo aɖe be, “Ŋugbetɔsrɔ̃ la va! Mido go yi Ɖakpee.”
409 Ɖetugbui siwo dɔ alɔ̃ gblɔ be, “Woagagblɔea, medi be makpɔ Ami
via ɖe fifia.”
410 Ŋugbetɔ la gblɔ be, “Esi asu na nye ŋutɔ koe le asinye; esi asu
nam ko. Ne miedi Ɖe la, miyi ɖado gbe ɖa.”
411 Ɖe miele ɖetugbui alɔd̃ɔlawo kpɔm fifia oa? Mikpɔ Episkopatɔ
ɖa, Presbiteriantɔ, Luteriantɔ, kple ɖesiaɖe ɖa, alesi wole agbagba
dzem. Eye kuxi si le eŋu enye be, le esi woadi Gbɔgbɔ Kɔkɔe la, wole
didim be yewoado aɖeyeye.
412 Eye wo dometɔ geɖewo do aɖeyeye, ke ŋu le wo kpem be woava
hame sia me be woado gbe ɖa ɖe wo ta; wodi be mava yewo gbɔ le
aƒe me ava do gbe ɖa ɖe wo ta. Mieyɔ ema be Gbɔgbɔ Kɔkɔea? Emae
nye aɖeyeye dodo, gake menye Gbɔgbɔ Kɔkɔe o. Mikpɔea?
413 Azɔ, mexɔe se be Gbɔgbɔ Kɔkɔe ƒoa nu kple aɖeyeye. Minya be
mexɔe se nenema, mikpɔea. Gake katafititɔa hã, li Nɛ. Ɛ,̃ amegã.
Gbɔgbɔ la ƒe—ƒe kutsetsewoe, nye nusi ɖoa kpe nusi Wònye la dzi.
Ati ƒe kutsetsewoe ɖoa kpe ati si ƒomevi wònye la dzi. Menye atia ƒe
tsro o; kutsetse lae!
414 Azɔ mide dzesii, ale, esi wòva, le—le gaƒoƒo mamlɛa ma dzi. Eye
le afima, esi wogbɔ va la, tete woyi dzi le gbɔgblɔm be, “Enyo, mexɔe
se be Esu asinye azɔ. Mexɔe se be Esu asinye. Ɛ̃ ɖe, míele Exɔm.”
415 Anyo wu be nye—nye—nyemagblɔ nya sia o, mikpɔea, elabena
ate ŋu ahe tɔtɔtɔ vɛ. Esime megblɔ nyitsɔ be, Kɔkɔdzoe la, alesi Wòava
mee la, me—me…Azɔ, ne miegblɔ be yewo—yewoaxɔe la, esɔ gbe.
[Ƒuƒoƒea gblɔ be, “Amen.”—Tala.] Milé ŋku ɖe eŋu. Milé ŋku ɖe eŋu.
Esɔ gbe, ele mia gbɔ.
416 Esime ɖetugbui alɔd̃ɔlawo, mikpɔea, esiwo susu be yewo do gbe
ɖa ʋuu, be woatrɔ gbɔ la, Ŋugbetɔ la dzo. Eva yi, eye wo menyae o;
abe fiafitɔ le zã me ene. Emegbe wodze ʋɔtruawo ƒoƒo. Ke nukae dzɔ?

Nukae dzɔ? Wotsɔ wo ƒu gbe ɖe Xaxagã ƒe ɣeyiɣi la me. Biblia gblɔ
be, “Afima avifafa, kple heheɖoɖo, kple aɖukliɖuɖu lanɔ.” Ele teƒea?
417 Ɣekaɣie wòava me, nɔviŋutsu, nɔvinyɔnu, nyemenya o. Gake,
me—me, na nye la, ate ŋu anye nye ɖeɖe koe le afisia, fifia, mikpɔea.
Esia, esiae nye nusi…Esiae nye nye susu. Mikpɔea? Me—me—mexɔe
se be etu aƒe ŋutɔ, me—mele…Gbesiagbe la me—medi be…Mele
agbagba dzem be mazɔ blewu ko alesi mate ŋui. Mikpɔea? Ke azɔ
ne, mienya, esime…
418 Nane dzɔ egbe, eye mekpɔ be nane do mo ɖa. Ɖeko nye—nye…
nyee gbɔgbɔ tsi keŋ, mikpɔea. Afima Wònɔ, tɔ te ɖe afima, Kekeli sue
ma tɔ te ɖe afima tututu. Ke Eyae nye si. Menya be enye Nyateƒe.
419 Mesusu be, “Oo Mawu, nyemate ŋu agblɔe o. Nye—nyemate ŋu
agblɔe o. Nyemate ŋui o.” Ɖeko medo go le xɔa me, hedzo yi, zɔ yi
gagbɔ. Nɔviŋutsu, mesusu be, “Míatɔwo! Nuka mate ŋu awɔ? Oo!”
Mikpɔea? Ke ele be ma—mayi tɔƒo, alo nane, alo ma…Xɔ,̃ nà…nà…
Nyemate ŋu agblɔe na mi o. Mikpɔea?
420 Ale, míewɔ ɣeyiɣi nyuiwo ŋudɔ. Alo oa? Woakafu Aƒetɔ! Amen!
Mikpɔea? Míele—míele ɣeyiɣi dziŋɔã ɖe me, mikpɔea, elabena nye
dzi yɔ gbago kple dzidzɔ kple aseyetsotso.
421 Gake ne mebu xexe sia kple ame akpe nane siwo menya be wobu,
vɔvɔli yibɔ tsyɔ wo dzi ŋu la, hum, ekema ɖeko wò dzi afa ʋu. “Nuka
nàte ŋu awɔ? Nuka nàte ŋu awɔ?” Ɖeko nàse Gbɔgbɔ Kɔkɔe nanɔ ɣli
dom, le wò dzi me. Ɖewohĩ abe alesi wònɔ le mía Aƒetɔ la me, esime
Wòkpɔ Yerusalem, Eya Ŋutɔ tɔwo, mikpɔea, egblɔ be, “Yerusalem,
Yerusalem, zi nenie medi be maƒo mia nu ƒu, abe alesi koklonɔ tsyɔã
akɔ ɖe viawo dzi ene, gake mielɔ̃ o.” Ðeko nàse Gbɔgbɔ Kɔkɔe nanɔ
gbɔgblɔm be, “Zi nenie medi be maƒo mia nu ƒu, mikpɔea, gake mielɔ̃
o.” Mikpɔea?
422 Míele, míeɖo nane gbɔ le afisia tututu, xɔñyewo. Ɖesiaɖe si
wònye la, Mawu nyae. Amea ɖeke, amea ɖeke menya ɣekaɣie
wòadzɔ o. Ema nye nyaɣaɣla. Amea ɖeke menya ɣekaɣie wòadzɔ
o.
423 Gake Yesu gblɔ na mí be, “Ne miekpɔ nusiawo la, nusiawo katã.”
Abe nusi me meto ene tututu, hetsɔ Nutrenu Adẽlia sɔ kple nusi
Wògblɔ le Mateo 24 me. Azɔ miɖo ŋku nusi Wògblɔ la dzi, “Ne
miekpɔ ale nusiawo dzɔ la, de asi dzɔdzɔ me la, ekema ɣeyiɣi la
gogo agboa nu.” Milé ŋku ɖe kpukpui si kplɔe ɖo ziɖeka ŋu, kpukpui
30—30 kple 31 heɖiɖi yi, kpukpui 32 lia, 33 lia dzi.
424 Egblɔ be, “Eye Wòadɔ Eƒe dɔlawo ɖa tso dziƒowo ƒe dzogoe
eneawo dzi, ɖe yaƒoƒo eneawo, be wòaƒo Eƒe Ametiatiawo nu ƒu.”
Ele teƒea?

Egblɔ be, “Azɔ misrɔ̃ nu…”
425 Azɔ miɖo ŋku dzi, Etɔ te ɖe afima tututu. Megayi ŋgɔ gbeɖe, le
Nutrenu Adẽlia ma megbe o. Megblɔ nyaa ɖeke kuɖe Adrelia ŋu o.
Egblɔ Gbãtɔ, Evelia, Etɔl̃ia, Enelia, Atɔl̃ia, kple Adelia. Gake Etɔ te ɖe
afima, megblɔ naneke kuɖe Eŋu o.
426 Milé ŋku ɖe nusi Wògblɔ emegbe la ŋu, “Azɔ misrɔ̃ nu tso lododo
aɖe ŋu.” Mikpɔea? Emegbe Edze lododo. Egblɔ be, “Nusiawo ava
me.”
427 Ele biabia etɔ̃ mawo ŋu ɖom. “Nukae anye…dzesi siawo? Eye
nukae anye Wò Vava ƒe dzesii? Nukae anye xexeame ƒe nuwuwu, ƒe
dzesi?”
428 Eye Esi nye Adẽlia, le afima, nye xexeame ƒe nuwuwu. Kple
mawudɔla adrelia ƒe gbeɖeɖe…“Edo asi ɖe dzi, heta Amesi le agbe
tso mavɔ me yi ɖe mavɔ me, bena ɣeyiɣi maganɔ anyi o.” Anyigba
le ku lém na yeyetɔ aɖe. Ewu enu.
429 Ke míawoe nye si, le ʋɔtrua nu tututu le afii. Oo, mele dzodzom
nyanyanya. “Ke nuka mawɔ, Aƒetɔ? Nuka—nuka magate ŋu awɔ?”
Mikpɔea? Ke, emegbe, mibu eŋu kpɔ ko be mekpɔ teƒe ma kple ame
vevi mawo! Metsi tre ɖe afima, nɔ ɖokuinye kpɔm. Eye mesusu be,
“Oo Mawu, nukaŋutie, wo—womate ŋu ada esia ƒu o. Ele—ele—ele
nam be matutu wo. Ðeko wòle be mado asi ɖe nyaselawo dome alé
wo, atutu wo.” Màte ŋu awɔ nenema o. Mà…
430 “Eye amea ɖeke mate ŋu ava o ne menye Fofo Nyee hee vɛ
o.” Gake akɔfafa ɖeka le mía si, “Amesiwo katã Fofo la tsɔ Nam la
woava.”
431 Gake ame mamleawo, kple ɖoɖowɔha mawo, siwo ŋu woku
ɖo nenema, mikpɔea. “Eye wòflu amesiwo katã nɔ agbe le,
anyigbadzinɔlawo katã, siwo ƒe ŋkɔwo womeŋlɔ ɖe Alẽvi, si wowu
tso xexeame ƒe gɔmeɖoɖoanyi me ƒe Agbe Gbalẽ ma me o.” Oo,
míatɔwo! Eyata, mikpɔea, enye nu wɔnublanui.
432 Nu ɖeka si nàte ŋu awɔ lae nye be ɖeko—ɖeko—ɖeko—ɖeko
nànɔ anyi tututu kple Nya la. Milé ŋku ɖe nusianu si Wògblɔ be nàwɔ
la ŋu, eye nàwɔe. Mikpɔea? Nusianu si Wògblɔ be wɔ la; wɔe.
433 Ke èkpɔ afima, hegblɔ be, “Oo, míatɔwo! Wowɔ esia, ekema…
Oo!” Ɖeko wònye…
434 Mienya teteɖeanyi ka gbegbe wònye o! Azɔ medi be magblɔ
esia. Mebu be wotsi nyaƒokawo. Ame geɖewo gblɔna be, “Nɔviŋutsu
Branham, kpakple subɔsubɔdɔ ma tɔgbe la…” (Ele be malé ŋku ɖe
eŋu, elabena ɖeko amewo tsɔna nyaƒoka mawo eye woadze agbagba
be woakpɔ nanewo le eme, minyaa.) Eyata ne wogblɔ be, “Nɔviŋutsu

Branham, míedi be subɔsubɔdɔa ɖe nanɔ mía si la,” mienya nusi
gblɔm miele o. Mi, nyateƒetɔe la, mienya nusi yina kple esia o,
nɔviŋutsu, nɔvinyɔnu. Oo, míatɔwo! Eye dɔkpɔameŋkume la, esime
amewo ku ɖe nusi ègblɔ la ŋu! Miɖo ŋku dzi, ne ègblɔ nusi nye alakpa
na wo la, Mawu abia woƒe ʋu le asiwò me. Ekema, mibu eŋu kpɔ.
Enye nu dziŋɔ̃ aɖe.
435 Eyata, milɔ̃ ame. Milɔ̃ Yesu kple miaƒe dzi katã. Ðeko nàdze-…
Nɔ gblɔe ko. Mègate kpɔ—te kpɔ gbeɖe be—be yeaɖe nane me o.
Nɔ gblɔe ko, le Mawu ŋkume. Elabena, zi alesi miadze agbagba be
miaɖe eme la, zi nenema ke miayi adzɔge tso Eyama gbɔ. Mikpɔea?
Mixɔ Edzi se dzaa ko.

Miagblɔ be, “Azɔ, enyo, ɣekaɣie Wòava?”
436 Ne Eva egbe la, esɔ gbe. Ne Eva le ƒe blaeve me tso fifia dzi la,
egasɔ gbe kokoko. Manɔ yiyim tututu abe alesi mele yiyim fifia ene,
anɔ Eyama yome. “Aƒetɔ, ne Nàte ŋu azãm le afiaɖe la, nyee nye si,
Aƒetɔ.” Nenye be ƒe alafa ɖeka tso egbe dzi, nenye be tɔgbui-tɔgbui-
tɔgbui-tɔgbui-tɔgbuiyɔvinyewoe anɔ agbe be woakpɔe wòava la, na
be…“Aƒetɔ, nyemenya ɣekaɣie wòanye o, gake na mazɔ dzɔdzɔe
egbe, kpli Wò ko.” Mikpɔea? Me—medi be…Elabena, ma—matsi tre
ŋkeke ma dzi, nenema ke ko abe ne medɔ alɔ̃ vie le afiaɖe ene.
437 Mava afima, le ŋutikɔkɔe fiasã ma me le afima, Mawu Fiaɖuƒe ma
si le afima, afisi ametsitsiwo katã lazu ɖekakpuiwo le, wònye wodo
awuʋlaya ɣiwo xoxo! Ŋutsuwo kple nyɔnuwo woatrɔ, le nyonyo me,
aɖaŋudɔ la tututu le—le—le ŋutsu dzeɖekɛ aɖe kple nyɔnu dze—
dzetugbe aɖe ŋu! Atsi tre ɖe afima le ɖetugbui kple ɖekakpui aɖe ƒe
nyonyo kple nɔnɔme me, anɔ tsitre ɖe afima! Eye womagatsi akpɔ
o, womaganye nuvɔm̃ewo akpɔ o, naneke mate ŋu anye ŋuʋaʋã, alo
fuléle, alo naneke gbeɖe o! Oo, míatɔwo!
438 Mesusu be nyaƒokawo le tsitsi azɔ. Ke e—esusɔ minuti etɔ̃ alo
enea ɖewo nam. Medi be maƒo nu na mi. Esia sɔ gbea? Azɔ, esia nye
nye ɖeɖe tɔ, mikpɔea. Elabena, etsɔ la, me—me…Anye nu gã dziŋɔ̃
ale gbegbe! Mesusu be anyo wu be magblɔe fifia, mikpɔea, nusi gblɔ
ge mala. Me…Esia nye míawo ɖeɖe tɔ azɔ. Ɖeko menɔ…
439 Mienyaa, srɔ̃ aɖe le—le asinye si melɔña, eye eyae nye Meda. Eye
anye ne nye—nyemaɖee gɔ̃ hã o, le lɔlɔ̃ si meɖo na srɔñye gbãtɔ la ta.
Ke hã, le alesi gbegbe melɔẽ la, nye—nyemaɖee o ne menye Mawu
ye gblɔe nam be maɖee o. Ke mienya ŋutinya la; alesi wòyi ɖado gbe
ɖa, kple alesi mewɔ. Eye ale Egblɔ nusi tututu mawɔ la nam, eye,
“Heyi, naɖee,” kple ɣeyiɣi si tututu mawɔe. Enye nyɔnu wɔame aɖe.
Eye ele gbe dom ɖa ɖe tanye zã sia me. Ke azɔ ga enyi ƒo, le mía de,
ɖewomahĩ anɔ gbe dom ɖa ɖaa fifia.

440 Azɔ mide dzesii. Gbeɖeka egblɔ nam be, egblɔ be, “Bill,” egblɔ
be, “Ɖeko medi be mabia nyaa ɖe wò kuɖe Dziƒo ŋu.”

Megblɔ be, “Esɔ gbe, Meda, nuka wònye?”
Egblɔ be, “Ènya be melɔ̃ wò.”

441 Eye megblɔ be, “Ɛ̃ ɖe.” Enye esime nusia dzɔ le afisia la megbe.
Egblɔ be, “Ènya be Hope hã, lɔ̃ wòe.”
Megblɔ be, “Ɛ̃ ɖe.”

442 Eye wògblɔ be, “Azɔ,” egblɔ be, “Nyemesusu be maʋã ŋu o,”
egblɔ be, “gake Hope aʋã ŋu.” Eye wògblɔ be, “Azɔ, ne míeɖo Dziƒo
la…Ke ègblɔ be yekpɔe le afima.”
443 Megblɔ be, “Ele afima. Mekpɔe. Mekpɔ zi eve, le afima.” Ele
afima. Ele lalayem be mava. Nenema ke…Nenema kee nye Sharon
hã. Mekpɔe, tututu abe alesi mele kpɔwòm ene. Mekpɔe le afima. Eye
megblɔ be…
444 Egblɔ be, “Enyo, azɔ, ne míeɖo afima la,” ebe, “mía dometɔ kae
anye srɔw̃ò?”
445 Megblɔ be, “Mia kple eve. Naneke manɔ anyi o, mikpɔea, gake
hã mia kple eve mianɔ anyi.”

Egblɔ be, “Nyemate ŋu ase egɔme o.”
446 Megblɔ be, “Azɔ, lɔlɔã, bɔbɔ nɔ anyi, ne maɖe egɔme na wò.”
Megblɔ be, “Azɔ, menya be èlɔãm, eye ènya alesi melɔã wò, heku ɖe
ŋuwò hedea bubu ŋuwò. Azɔ, le kpɔɖeŋu me, nukae adzɔ nenye be
medzra ɖo nyuie, heyi dua me; eye gbolo sue, nyakpɔ ŋutɔ aɖe, zɔ va
kpla asi kɔ nam, hegblɔ be, ‘Oo, Nɔviŋutsu Branham, melɔ̃ wò vavã,
eye wòtsɔ eƒe abɔwo kpla kɔ nam. Nukae nàsusu?”

Egblɔ be, “Nyemesusu be malɔ̃ esia tututu o.”
447 Eye megblɔ be, “Medi be mabia nyaa ɖe wò. Ɖe nè…Ameka nèlɔ̃
tsɔwu, nenye be wòaɖo aɖikadodo me, nye alo Aƒetɔ Yesu?” Azɔ, ema
nye ƒomea ɖe ko, si le dze ɖom.
448 Eye wògblɔ be, “Aƒetɔ Yesu.” Egblɔ be, “Ɛ,̃ Bill, ale gbegbe melɔ̃
wò hã, gake, hafi ne magbe nu le Egbɔ la, magbe nu le gbɔwò.”
449 Megblɔ be, “Akpe na wò, lɔlɔã. Dzi dzɔm be mese ègblɔ nenema
azɔ.” Megblɔ be, “Azɔ, nuka nàwɔ nenye be nyɔnu sue ma ke ava
Yesu gbɔ atsɔ eƒe abɔwo akpla Nɛ mahã, agblɔ be, ‘Yesu, melɔ̃ Wò,’
nuka nàsusu le ema ŋu?”

Egblɔ be, “Avivi nam.”
450 Mikpɔea, etrɔ tso fileo me ɖo agapao me. Mikpɔea, enye Lɔlɔ̃ aɖe
si kɔkɔ wu. Mikpɔea? Eye naneke meli nenema tɔgbe abe srɔŋ̃utsu
kple srɔñyɔnu o, abe…kple ahe ɖeviwo o. Esiawo katã nu yi, nyɔnu

ƒe—ƒe lãmetsi kple ŋutsu ƒe gbɔdɔdɔ. Lãmetsiwo katã…Wo katã wozu
ɖeka, le afima. Mikpɔea? Eƒe ɖeke megali, azɔ o. Mikpɔea, gbɔdɔdɔ
ƒe lãmetsiwo megali kura o, kura koŋ o. Mikpɔea? Ɖeko miele…Ɛ,̃
amegã. Mibu mia ɖokuiwo ŋu ne gbɔdɔdɔ ƒe lãmetsi meli o. Susu si
ta wotsɔ wo de mía me enye be míadzi le anyigba dzi, èkpɔea. Gake,
le Afima, ɖeke manɔ Afima o. Atsuƒome kple asiƒome ƒe lãmetsiwo
maganɔ anyi o. O.
451 Gake Mawu ƒe aɖaŋu nɔnɔme la anɔ afima. Ele teƒe tututu. Gakea
míanye nu vavã blibotɔe. Gbeɖe—gbeɖe fileo, aɖeke o; agapao sɔŋ.
Mikpɔea? Eyata srɔñyɔnu maganye naneke wu nu lɔlɔã ɖe si nye—
si nye tɔwò o, eye eya…Mienye mia nɔewo tɔ. Naneke meli nenema
sigbe…O, o, ɖeke meli gɔ̃ hã…Mikpɔea, fileo ƒe akpaa ɖeke gɔ̃ hã
mele afima kura o. Mikpɔea, naneke mate ŋu anɔ anyi sigbe ŋuʋãʋã
o; naneke meli woaʋã ŋue o. Numa tɔgbe aɖeke mele afima o. Mianya
numa tɔgbe aɖeke gbeɖe o. Mikpɔea? Ke ɖekakpui nyakpɔa ɖe kple
ɖetugbuiwo ko, be woanɔ agbe.

Eye emegbe, emegbe, egblɔ be, “Mekpɔe azɔ, Bill.”
Megblɔ be, “Ɛ̃ ɖe.”

452 Medi be magblɔ nya suea ɖe si dzɔ la na mi. Esia nye drɔẽ aɖe.
Menɔ alɔ̃ dɔm. Ke nyemegblɔ nya sia le hahoo me kpɔ o. Megblɔe na
ame eve aɖewo, gake nyemegblɔe le hahoo me kpɔ, si menya o.
453 Me—meku drɔẽ, anɔ ɣleti ɖeka le ema megbe, bena menɔ tsitre,
gbeɖeka, eye menɔ ɣeyiɣi gã ma kpɔm si…Menye ʋɔnudɔdrɔ,̃ azɔ o.
Nyemexɔ se be Hame la va eme, (medi be magblɔ be, Ŋugbetɔ la),
yina ɖe ʋɔnudɔdrɔ̃ me o. Gake, menɔ afima esime wonɔ fiakukuawo
mam, mikpɔea. Eye Fiazikpui gã—gãa ɖe le afisia. Eye Yesu kple
Mawudɔla nuŋlɔlawo, kple wo katã, wonɔ tsitre ɖe afima. Eye
atrakpui tɔgbe aɖe, nɔ afima, si ɖiɖi va aleke, wowɔe kple nyiɖu ɣi;
eɖiɖi, ƒo xlã godoo, si kpɔkpɔ le godoo kpeɖo aleke, hedo go yi, ale
be ameha gã la katã si tsi tre ɖe afima nate ŋu anɔ nusi le dzɔdzɔm
la kpɔm.
454 Eye metsi tre ɖe megbe, ɖaa ke le akpa ɖeka. Eye ɖeko menɔ
tsitre ɖe afima, nyemeɖo susu aɖeke kura be malia atrakpuiawo o.
Menɔ tsitre ɖe afima. Mekpɔ be…
455 Mawudɔla nuŋlɔla la ayɔ ŋkɔ tutɔ aɖe; eye manya, adze si ŋkɔ
ma. Meɖe ŋku, eye le megbe ɖaa ke la, nɔviŋutsua ɖe azɔ va, anɔ
zɔzɔm kple nɔvinyɔnu aɖe, azɔ ɖo gbɔwò, nenema. Mawudɔla nuŋlɔla
la tsi tre ɖe afima le Kristo ƒe axa dzi, (drɔẽ ko wònye azɔ), eye menɔ
nu kpɔm. Eye woŋlɔ woƒe ŋkɔ ɖe afima, woakpɔe le Agbe Gbalẽ me;
Aɖe ŋku akpɔ wo, agblɔ be, “Ewɔe—ewɔe nyuie, Nye dɔla nyuie kple
nuteƒewɔla. Azɔ ge ɖe eme.”

456 Metrɔ kpɔ megbe, afisi yim wole. Xexe yeye aɖe nɔ afima, kple
dzidzɔ. Eye wògblɔ be, “Ge ɖe Aƒetɔ la ƒe dzidzɔ me, si—si woɖo ɖi
na wò tso xexeame ƒe gɔmeɖoanyi me ke.” Mikpɔea? Eye, oo, mesusu
be…Woto afima yi, ɖakpe kple wo nɔewo, henɔ dzidzɔ sɔŋ ko kpɔm,
eye wolia towo yi teƒe gã gbadza aɖe.
457 Gake mesusu be, “Oo, ɖe menyo ŋutɔ oa! Ŋutikɔkɔe! Aleluya!”
Ɖeko wonɔ kpo tim ayi agagbɔ!
458 Emegbe magase woayɔ ŋkɔ bubu. Mesusu be, “Oo, medze siie.
Medze sii. Me…Afima la, eva yi, afima.” Menɔ ŋku lém ɖe eŋu
nenema.

“Ge ɖe Aƒetɔ la ƒe dzidzɔ me, Nye dɔla nyuie kple…”
“Oo,” magblɔ be, “woakafu Mawu! Woakafu Mawu!”
Miagblɔ ko, le kpɔɖeŋu me be, sigbe wogblɔ be, “Orman Neville,”

mikpɔea.
459 Eye ale magblɔ be, “Nɔviŋutsu Neville tsitsia enye ema. Yee ma.”
Mikpɔea? Ke eyae nye esi gbɔna, tso ameha la dome, alia dzi.
460 Azɔ Agblɔ be, “Ge ɖe Aƒetɔ la ƒe dzidzɔ me, si wodzra ɖo ɖi na wò
tso xexeame ƒe gɔmeɖoanyi me ke. Ge ɖe eme.” Eye ɖeko Nɔviŋutsu
tsitsia Neville ƒe nɔnɔme atrɔ, eye wòato dzi tso megbe ɖaa ke, anɔ
ɣli dom anɔ aƒa dom.
461 Xɔ,̃ ɖeko mado ɣli agblɔ be, “Ŋutikɔkɔe na Mawu!” Esi nye ɖeka
metsi tre ɖe afisia, nɔ dzidzɔ kpɔm, nɔ nɔvinyewo kpɔm wonɔ gegem
ɖe eme.
462 Eye Mawudɔla si le tsitre ɖe afima, gblɔ bena, “William
Branham.”
463 Nyemesusu kpɔ be mava zɔ ema dzi o. Eyata mevɔ.̃ Mesusu be,
“Oo, míatɔwo! Ɖe wòle be mawɔ numa?” Ale meyi hezɔ to afima. Eye
ɖeko amesiame nɔ asi ƒum dzime nam le—le…[Nɔviŋutsu Branham
ƒu asi eɖokui zi geɖe—Tala.] “Hi, Nɔviŋutsu Branham! Mawu nayra
wò, Nɔviŋutsu Branham!” Wonɔ asi ƒumem esime meyina, to ameha
gã gbogbo aɖe dome. Eye wo katã wodo asi ɖa henɔ asi ƒumem
nenema. “Mawu nayra wò, nɔviŋutsu! Mawu nayra wò, nɔviŋutsu!”
464 Menɔ yiyim. Megblɔ be, “Akpe na wò. Akpe na wò. Akpe na wò.”
Sigbe ado go le takpekpea ɖe me, alo nane ene, minyae.
465 Eye meyina be malia atrakpui kɔkɔ gã siawo siwo wowɔ kple
nyiɖu la. Mede asi zɔzɔ me to afima. Eye kasia menya ɖe afɔ gbãtɔ
ko la, metɔ te. Eye mesusu be…Mekpɔ Eƒe ŋkume. Mesusu be, “Medi
be matrɔ Akpɔe nyuie to akpa sia.” Eye metɔ te.
466 Medo nye asiwo ɖa alea. Mese nane ŋkɔ le nye abɔ me afii. Ame
bubu ƒe abɔe. Metrɔ kpɔe, ke Hope tsi tre ɖe afima; kple ŋku yibɔ gã

mawo, eye eƒe taɖa yibɔ ma ɖiɖi kɔ ɖe megbe nɛ, edo awu ʋlaya ɣi;
henɔ kpɔyem nenema. Megblɔ be, “Hope!”
467 Mese nane ŋkɔ si ka abɔ sia ŋu. Metrɔ kpɔe, eye Meda le afima;
eƒe ŋku yibɔ ma le nu kpɔm, eye ɖa yibɔ ma ɖiɖi ɖe gɔme, edo awu
ʋlaya ɣi. Eye megblɔ be, “Meda!”
468 Eye wotrɔ kpɔ wo nɔewo, minyae, nenema. Wonɔ…Melé wo ɖe
nye abɔwo me, eye míedzo to afisia, le zɔzɔm yina Aƒe.
469 Mefɔ.̃ Oo, mefɔ.̃ Eye me—metsi tre hebɔbɔ nɔ zikpui dzi, eye
mefa avi, minyae. Mesusu be, “Oo Mawu, mekpɔ mɔ be esia ava
me nenema.” Woa kple eve wɔ ɖeka kplim le agbe me, hedzi viwo,
kple nuwo nenema; ke míawoe esi, le zɔzɔm yina xexe yeye me, oo,
míatɔwo, afisi blibodede kple nusianu le. Naneke, kura…
470 Oo, anye nu nyuia ɖe ŋutɔ! Migadae ƒu kpɔ o. Migada esia ƒu o.
To Mawu ƒe amenuveve me, miwɔ ɖesiaɖe si miate ŋui la, eye ekpo
ɖe Mawu gbɔ be wòakpɔ mamlɛa gbɔ ekem.

Melɔ̃ Nɛ, melɔ̃ Nɛ
Labe Etrem lɔlɔ̃
Exe nye ɖeɖekpɔkpɔ fe
Le Kalvaria…

471 Mina míagadzii ake, kple míaƒe dzi katã. Azɔ míawu ŋkuwo ɖe
dzi na Mawu.

Melɔ̃ Nɛ
[Nɔviŋutsu Branham dzo le nyagblɔtia dzi be yeado gbe ɖa ɖe

nɔvinyɔnu aɖe ta, womete ŋu se eƒe nyawo o—Tala.]
…lɔ̃ Nɛ
Labe Etrem lɔlɔ̃
Exe nye ɖeɖekpɔkpɔ fe
Le Kalvaria.

472 Esɔ gbe, azɔ. Mɔkpɔkpɔ menɔ anyi be anɔ agbe le takpekpea katã
me o. Ele teƒe. Yee ma le afima, wu eƒe asi eveawo ɖe yame, le Mawu
kafum. Ematae metsi afisia ɣeyiɣi didi aɖe, eye megblɔ nusi mewɔ la
na mi: Meƒo nu tso Meda kple mamlɛawo ŋu, eye ɖe menɔ ŋku lém
ɖe eŋu, be makpɔ nusi…Menɔ dzesi dem Kekeli ma nɔ xlã ƒom ayi
agbɔ, eyi ɖatɔ ɖe edzi. Mesusu be, “Yee ma.” Oo, ɖe mewɔ nuku oa?

Melɔ̃ Nɛ, melɔ̃ Nɛ
Labe Etrem lɔlɔ̃
Exe nye ɖeɖekpɔkpɔ fe
Le Kalvaria.

473 Azɔ, kple míaƒe dziwo la…[Nɔviŋutsu Branham le ha dzim ɖe
gbe me be Melɔ̃ Nɛ—Tala.] Mibu Eƒe dɔmenyonyo kple amenuveve
ŋu kpɔ ko.

…Melɔ̃ Nɛ (Amen!)
…Etrem lɔlɔ…̃

474 Azɔ mikpɔ alesi gbegbe wònyoa? Amen! Yee ma. Azɔ…?…Heyi
eye wò lãme nasẽ. Amen! Mawu ƒe amenuveve dze na wò, be wòayɔ
dɔ wò. Amen.

…le Kalvaria.
Oo, ŋutikɔkɔe na Mawu!

Melɔ̃ Nɛ,…
Esɔ gbe, miaƒe kplɔla.

Me…
475 [Amea ɖe gblɔ be, “Nɔviŋutsu Branham, etsɔ ga asieke kple
afã?”—Tala.] Ga asieke yi ga asieke kple afã. Ga asieke, le afiaɖe
le afima. [“Le ŋdinuɖuɖu megbe? Ga asiekea?”] Adze egɔme le ga
asieke me. Madze egɔme le ga asieke kple afã. 

